Монгол Улсын Их Хурлын 2007 оны намрын ээлжит чуулганы 10 дугаар сарын 11-ний өдөр (Пүрэв гараг)-ийн хуралдаан 10 цаг 25 минутад УИХ-ын  чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж хуралдааныг даргалав.

Өглөөний нэгдсэн хуралдаанд ирвэл зохих 76 гишүүнээс 54 гишүүн ирж 71.0  хувийн ирцтэй байв.

Чөлөөтэй: Г.Адъяа, Су.Батболд, Г.Батхүү, Л.Гүндалай, Ж.Гүррагчаа, Д.Идэвхтэн, Ж.Наранцацралт, С.Отгонбаяр, Р.Раш, К.Сайраан, Ц.Сүхбаатар, Ч.Улаан, У.Хүрэлсүх, М.Энхболд, Н.Энхболд, Б.Эрдэнэбат. 
 
Өвчтэй:  Д.Одхүү, Я.Санжмятав, З.Энхболд.
Тасалсан: Р.Бадамдамдин, Ц.Батаа, Б.Жаргалсайхан.


Нэг. Монгол Улсын Их Хурлын чуулганы хуралдааны дэгийн тухай хуулийн төсөл  /анхны хэлэлцүүлэг/


Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Насанжаргал, Д.Наранцэцэг, Төрийн байгуулалтын байнгын хорооны референт З.Нямцогт нарын бүрэлдэхүүнтэй ажлын хэсэг байлцав.

Уг хуулийн төслийн анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг УИХ-ын гишүүн, Байнгын хорооны дарга Д.Дондог танилцуулав.

Байнгын хорооны санал, дүгнэлттэй холбогдуулан УИХ-ын гишүүн Л.Одончимэдийн асуусан асуултад Төрийн байгуулалтын байнгын хорооны дарга Д.Дондог хариулж тайлбар хийв.

УИХ-ын гишүүн Ц.Нямдорж, Л.Одончимэд, С.Ламбаа нар санал хэлэв.

Д.Лүндээжанцан: Монгол Улсын Их Хурлын чуулганы хуралдааны дэгийн тухай хуулийн төслийг анхны хэлэлцүүлгээр баталъя гэсэн Төрийн байгуулалтын байнгын хорооноос гаргасан горимын саналыг дэмжье.

Зөвшөөрсөн

37

Татгалзсан

14

Бүгд


51

72.5 хувиар горимын санал дэмжигдлээ.




Монгол Улсын Их Хурлын чуулганы хуралдааны дэгийн тухай хуулийг бүхэлд нь баталъя.

Зөвшөөрсөн

37

Татгалзсан

15

Бүгд


52

71.2 хувийн саналаар хууль батлагдлаа.

Монгол Улсын Их Хурлын тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн

34

Татгалзсан

18

Бүгд


52

65.4 хувийн саналаар хууль батлагдлаа.

Монгол Улсын Их Хурлын чуулганы хуралдааны дэг батлах тухай УИХ-ын 2006 оны 14 дүгээр тогтоолыг хүчингүй болсонд тооцох тухай УИХ-ын тогтоолыг бүхэлд нь баталъя.

Зөвшөөрсөн

37

Татгалзсан

15

Бүгд


52

71.2 хувийн саналаар УИХ-ын тогтоол батлагдлаа.

Уг асуудлыг 10 цаг 46 минутад хэлэлцэж дуусав.

Хоёр. Монгол Улсын эдийн засаг, нийгмийг 2008 онд хөгжүүлэх үндсэн чиглэлийн төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд Н.Баяртсайхан, дэд сайд Ч.Ганзориг, газрын дарга Х.Үхэртар, Д.Баттөр, Х.Ганцогт, газрын орлогч дарга Г.Батхүрэл, хэлтсийн дарга Б.Отгонцэцэг,  УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Д.Наранцэцэг, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг Сангийн сайд Н.Баяртсайхан танилцуулав.

УИХ-ын гишүүн Н.Батбаяр Үндсэн чиглэл бол улс орны дараа жилийн төлөв байдлыг тодорхойлох чухал баримт бичиг хэлэлцэж байгаа учраас Засгийн газрын кабинетын гишүүд бүрэн бүрэлдэхүүнээрээ, Монгол банкны удирдлага, Статистикийн тав газрынхан, Аудитын газрынхан  баймаар байна гэсэн горимын санал гаргав. 

 
Төсөл санаачлагчийн илтгэлтэй холбогдуулан УИХ-ын гишүүн Л.Гантөмөр, Ч.Содномцэрэн, Ц.Дамиран, Л.Пүрэвдорж, А.Цанжид, Т.Очирхүү, А.Бакей, Д.Ганхуяг нарын асуусан асуултад Сангийн сайд Н.Баяртсайхан, Хүнс, хөдөө аж ахуйн сайд Д.Тэрбишдагва, Нийгмийн хамгаалал, хөдөлмөрийн сайд Д.Дэмбэрэл, Боловсрол, соёл, шинжлэх ухааны сайд Ө.Энхтүвшин, Зам, тээвэр, аялал жуулчлалын сайд Ц.Цэнгэл, Байгаль орчны сайд И.Эрдэнэбаатар, Үйлдвэр, худалдааны сайд Ц.Даваадорж нар хариулж, тайлбар хийв. 

Улсын Их Хурлын чуулганы нэгдсэн хуралдаан 13.00 цагт завсарлаж үдээс хойших хуралдаан 15 цаг 25 минутад эхлэв. 

 Оройн нэгдсэн хуралдаанд ирвэл зохих  76 гишүүнээс 48 гишүүн ирж, 53.1  хувийн  ирцтэй байв. Үүнд:

Чөлөөтэй: Г.Адъяа, Су.Батболд, Г.Батхүү, Л.Гүндалай, Ж.Гүррагчаа, Д.Идэвхтэн, С.Отгонбаяр, Ж.Гүррагчаа, К.Сайраан, Ц.Сүхбаатар, У.Хүрэлсүх, Ч.Улаан, Н.Энхболд, Б.Эрдэнэбат.

Өвчтэй: Р.Буд, Л.Одончимэд, Д.Одхүү, Я.Санжмятав, З.Энхболд.

Тасалсан: Р.Бадамдамдин, Ц.Батаа, Б.Батбаатар, Т.Ганди, С.Ламбаа, Б.Жаргалсайхан, Ч.Содномцэрэн, Б.Цэрэнбалжир, Д.Ганхуяг.

Асуулт, хариулт үргэлжлэн явагдав.

Төсөл санаачлагчийн илтгэлтэй холбогдуулан Улсын Их Хурлын гишүүн Л.Гансүх, Б.Мөнхтуяа, Р.Нямсүрэн, Б.Эрдэнэсүрэн, Д.Дондог, Л.Гантөмөр, Р.Эрдэнэбүрэн, Э.Бат-Үүл, Б.Бат-Эрдэнэ, Д.Бат-Эрдэнэ, Ц.Баярсайхан, Д.Арвин нарын асуусан асуултад  Монгол Улсын Ерөнхий сайд М.Энхболд,  Зам тээвэр, аялал жуулчлалын сайд Ц.Цэнгэл,   Хүнс, хөдөө аж ахуйн сайд  Д.Тэрбишдагва,  Үйлдвэр, худалдааны сайд Ц.Даваадорж, Байгаль орчны сайд И.Эрдэнэбаатар, Сангийн сайд Н.Баяртсайхан, дэд сайд Ч.Ганзориг,  Хууль зүй, дотоод хэргийн сайд  Д.Одбаяр, Боловсрол, соёл шинжлэх ухааны сайд  Ө.Энхтүвшин,  Барилга, хот байгуулалтын сайд Ж.Наранцацралт, Нийгмийн хамгаалал, хөдөлмөрийн сайд Д.Дэмбэрэл нар тус тус хариулж тайлбар хийв. 


11 цаг 25 минутад УИХ-ын гишүүн С.Ламбаагийн урилгаар Архангай аймгийн Хашаат сумын 10 жилийн дунд сургуулийн Т.Тэгшжаргал багштай “Цэцэгсийн дэлбээ” хүүхдийн дуу бүжгийн чуулгын сурагчид УИХ-ын чуулганы нэгдсэн хуралдааны үйл ажиллагаатай танилцав.

Хуралдаан 18 цаг 05 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА Н.ЛУВСАНЖАВ


Тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА Д.ЭНЭБИШ

МОНГОЛ УЛСЫН ИХ ХУРЛЫН  2007 ОНЫ НАМРЫН ЭЭЛЖИТ

ЧУУЛГАНЫ 10 ДУГААР САРЫН 11-НИЙ ӨДӨР (ПҮРЭВ ГАРАГ)-ИЙН
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 25 минутад эхлэв.


Д.Лүндээжанцан:  Адъяа нар хөдөө орон нутагт байна. Буд, Одончимэд, Б.Батбаяр, З.Энхболд, Д.Одхүү нар өвчтэй байна. Раш гишүүн гачигдалтай байгаа.


Туяа гишүүн ирсэн байна, Тэрбишдагва гишүүн ирсэн байна, Цэрэнбалжир гишүүн ирсэн байна, Шаравдорж гишүүн ирсэн байна, Эрдэнэсүрэн гишүүн ирсэн байна. Ирсэн гишүүдийг дуудлаа. Одоо 5 минутын дараагаар ирээгүй гишүүдийг дуудна.

Одоогоор 39 гишүүн хүрэлцэн ирсэн байна. УИХ-ын гишүүдийн өдрийн амгаланг айлтгая.

Ирц 39, 51.3 хувьтай байна, одоогийн байдлаар. Түрүүн би хэлсэн байгаа Идэвхтэн, Саираан, Батхүү, Гүндалай, Сүхбаатар, Отгонбаяр нар гадаадад, Улаан, Баттулга, Гүррагчаа, Пүрэвдорж, Хүрэлсүх, Эрдэнэбат, Адъяа нар хөдөө орон нутагт явж байна. 

Өвчтэй гэж бүртгэлд орсон хүмүүсээс нэлээд нь ирсэн байна. Буд гишүүн, Одончимэд гишүүн нар ирсэн байна. Ингээд Б.Батбаяр, З.Энхболд, Одхүү нар өвчтэй байна. Одоо ажиллаж байгаа гишүүд 58 гишүүн байна, эндээс 39 гишүүн хүрэлцэн ирсэн байна.

Өнөөдрийн УИХ-ын 2007 оны намрын чуулганы 10 дугаар сарын 11-ний өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя.

УИХ-ын чуулганы хуралдааны дэгийн тухай хуулийн төсөл /анхны хэлэлцүүлэг/,

Дараа нь Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах УИХ-ын тогтоолын төсөл /хэлэлцэх эсэх/, бусад гэсэн асуудал байна.

Одоо хэлэлцэх асуудалдаа оръё.

УИХ-ын чуулганы хуралдааны дэгийн тухай хуулийн төслийн анхны хэлэлцүүлгийг эхэлье.

УИХ-ын чуулганы хуралдааны дэгийн тухай хуулийн төсөл /анхны хэлэлцүүлэг/

Уг хуулийн төслийн талаар Төрийн байгуулалтын байнгын хорооны санал, дүгнэлтийг сонсъё.

Санал, дүгнэлтийг УИХ-ын гишүүн Төрийн байгуулалтын байнгын хорооны дарга Дондог танилцуулна. Дондог гишүүнийг индэрт урьж байна.

Д.Дондог: УИХ-ын дарга, эрхэм гишүүд ээ.

УИХ-ын нэр бүхий гишүүдээс өргөн мэдүүлсэн Монгол Улсын Их Хурлын чуулганы хуралдааны дэгийн тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсний дагуу тус байнгын хороо 2007 оны 10 дугаар сарын 9-ний өдрийн хуралдаанаараа хэлэлцлээ.

Үндсэн хуулийн 25 дугаар зүйлийн 4 дэх хэсгийг үндэслэл болгон дэгийг хуулиар батлах асуудлыг 10 дугаар сарын 15-ны дотор шийдвэрлэх шаардлага байгааг харгалзан Монгол Улсын Их Хурлын чуулганы хуралдааны дэгэнд ямар нэгэн өөрчлөлт оруулалгүйгээр хууль болгон өргөн мэдүүлсэн төслийг нэгдсэн хуралдаанд оруулах, улмаар анхны хэлэлцүүлгээр нь батлах горимын саналыг тус байнгын хорооны хуралдаанд оролцсон гишүүд бүгд санал нэгтэй дэмжсэн болно.

Харин УИХ-ын гишүүн Ж.Гүррагчаа, С.Ламбаа, Д.Одхүү нар хуралдаанд тухайлбал үг хэлэх, асуулт асуух, тайлбар хийж хариулт өгөхөд тогтоосон тодорхой хугацаа зөрчигдөхөд хүрвэл хууль зөрчсөн асуудал гарна гэсэн болгоомжлол байгааг цаашид анхаарах, УИХ-ын гишүүн С.Ламбаа цаг хугацаатай холбоотой дэгийн асуудлыг тусгайлан зохицуулах хувилбар байж болох тухай тодорхой санал гаргасан бөгөөд үүнийг УИХ-ын даргын захирамжаар байгуулагдсан ажлын хэсэг анхаарч судлан үзэх болно.

Хуулийн төслийн анхны хэлэлцүүлгийн талаар гаргасан Байнгын  хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан:  Дондог даргад баярлалаа.

Одоо байнгын хорооны санал, дүгнэлттэй холбогдуулан асуулт асуух гишүүд асуултаа асууя.

Одончимэд гишүүнээр тасалъя. Одончимэд гишүүн асуултаа асууя.

Л.Одончимэд: Баярлалаа. Тэгэхээр энэ 10 дугаар сарын 15-ны дотор батлах ёстой гэсэн хугацаанд баригдаад хуучин дэгээ энэ чигээр нь гаргаж байгаад тэгээд ойрын хугацаанд дэгийн тухай хууль оруулж ирж хэлэлцүүлэх гэж байгаа юм байна гэсэн ийм ойлголт төрж байна л даа. Тэгэхээр би зөв ойлгосон байна уу. Хэрвээ өнөөдөр энүүгээр ингээд баталчихлаа гэхэд дараагийн хууль гартал энэ дэгээрээ явна гэж үзэх юм бол тэнд чинь асуумаар юм зөндөө байна шүү дээ. Энийг юу гэж ойлгох вэ. 

Юм асуугаад хэрэг байна уу, байхгүй юү гэдэг асуудал гарч ирж байна л даа.

Тэгээд яах вэ ер нь дэгтэй байх нь чухал, ямар дэгээр явж байсан гэдэг бол энэнээс харагдаж байна л даа. Энэ дээр саналаа нэгтгэж байгаад дараа нь би асуух шаардлагатай, бололцоотой, асуух нь хэрэгтэй гэж үзвэл надад нэг, хоёр асуулт байна.

Д.Лүндээжанцан:   Дондог дарга.

Д.Дондог: Тэгэхээр саяын дүгнэлтэнд танилцуулсан. Үндсэн хуулийн цэцийн дүгнэлт гарсан. 10 дугаар сарын 15-ны дотор тогтоолоор баталсан дэгээ хууль болго, Үндсэн хуулийн тодорхой заалтыг зөрчиж байна гэсэн ийм дүгнэлт гарсан юм. Тэгээд төрийн байгуулалтын байнгын хороон дээр хэлэлцэх эсэх тухай асуудлыг гишүүд урьд нь санаачилж өргөн бариад хэлэлцэх  эсэх тухай асуудлыг яриад, чуулган дээр бас яриад сая 9-ний өдөр анхдугаар хуралдааныг хийсэн анхны хэлэлцүүлэг. Тэгээд бид нар ярьж байгаад ямар ч өөрчлөлт хийхгүйгээр хугацаандаа дэгээ хууль болгочихъё. Тэгэхдээ дэгээ хууль болгохдоо энд хуулийн үг хэллэг оруулж найруулсан жаахан  найруулга байгаа байх, үсгийн. Тэрнээс агуулгын хувьд юу ч өөрчлөгдөөгүй хэвээрээ байж байгаа.

Тэгээд ямар ч байсан баталчихаад дэгийн тухай хуулинд оруулах нэмэлт өөрчлөлтийг боловсруулаад хэлэлцүүлэг хийх хүртэл хугацаанд энэ хууль болсон дэгийнхээ хуулиар явж байя гэсэн ийм байр суурин дээр санал нэгтэй тогтсон юм.

Тэгэхээр энэ хуучин дэгээс өнөөдөр асууж нэмж санал хэлэх нь гишүүдийн эрх байгаа, тэгэхдээ энэ дээр нэмэлт өөрчлөл орж чадахгүй, орохгүйгээр гаргана гэсэн ийм л байр суурьтай байгаа. Идэвхтэн даргаар ахлуулсан, манай Баярцогт гишүүн орлогчийг нь хийж байгаа ийм ажлын хэсэг ажиллаж байгаа. Энэ ажлын хэсэг дээр тодорхой саналуудаа Их Хурлын гишүүд өөрсдөө өгөхөд боломжтой, ажлын хэсгийн хуралдаанд орох боломжтой, байнгын хорооны хуралдаанд орох боломжтой, ер нь цаашдаа энийг аливаа нэгэн гацаагаад байдаг зүйл, буруу зөрүү ойлголттой болчихсон, зайлшгүй тодруулах шаардлагатай ийм зүйлүүдээ бол дэгийн тухай хуулинд нэмэлт, өөрчлөлт хийхдээ хийе гэж байгаа юм.

Тэгэхдээ бүгд хуулиараа тогтоогдох уу, заримыг нь ялангуяа цаг хугацаа заасан тийм асуудлуудыг тогтоолоор юмуу жичид нь юу гэж батлах вэ гэдэг талаар Байнгын хорооны гишүүд санал гаргасан байгаа. Энийг ажлын хэсэг дээр судалж үзэж байгаад хэлэлцүүлгийн явцад нэг тийш нь шийднэ гэсэн ийм байр суурьтай байгаа.

Өнөөдөр асуулт асуугаад санал гаргахад энэ дээр нэмэгдэж орох юм байхгүй л гэсэн байр суурьтай байгаа юм.

Д.Лүндээжанцан: Асуух асуулттай гишүүд асуултаа асууж дууслаа. Одоо Байнгын хорооны санал дүгнэлт, нэгдүгээр хэлэлцүүлгийн үед зөвхөн байнгын хорооны санал дүгнэлттэй холбогдуулан асуух асуулт л байгаа юм одоо энэ дэгээрээ.

Ингэе л дээ. Энэ яах вэ гэхээр анхны хэлэлцүүлгээр батлах горимын санал гарсан учраас ер нь дараагийн хэлэлцүүлэг гэж байхгүй учраас гишүүд бас үгээ хэлж, санал дүгнэлттэй холбогдуулан үг хэлэх нь зүйтэй ч байж магадгүй. Тэгээд энэ хуулиа, одоо энэ дэг хууль болно. Одоо хэдхэн мөчийн дараа. Тэгэхээр бүр улам хэцүү болно гэсэн үг.

Ер нь бол дэгэнд нэгдүгээр хэлэлцүүлгийн үед байнгын хорооны санал, дүгнэлттэй холбогдуулан асуулт асууна, асуулт асууж түүнд хариулах хугацаа тус бүр 5 минутаас илүүгүй байх бөгөөд гишүүд хуралдаан даргалагчийн зөвшөөрснөөр нэмэлт, асуулт асууж болно гээд тэгээд нөгөө үг хэлэх нь нэгдүгээр хэлэлцүүлгийн явцад, хэлэлцэх эсэхийн үед дэмжсэн, тодорхой зарчмын зөрүүтэй саналуудаар бол дэмжсэн З хүртэл, дэмжээгүй З хүртэлх санал хураана. Энэ анхны хэлэлцүүлгээр батлах санал шууд явж байгаа учраас энэ нь орхигдоод байгаа учраас энийг нөхөөд гаргачихаад дэгтэй зөрчилдөх юм байхгүй юмаа гэж бодож байгаа.

Ингээд үг хэлэх гишүүд нэрсээ ирүүл. Эхлээд өөрсдөө кнопон дээр дарах хэрэгтэй л дээ. Амаараа бол хэлээд хэрэггүй.

Нямдорж гишүүн.

Ц.Нямдорж: Анхны хэлэлцүүлгээр баталъя гэж байгаа юм байна тиймээ. Ийм л юм болчихоод байгаа юм. 1992 онд анх Их Хурлын хуралдааны хууль, дэг хоёр нь хамт байсан, 1996 онд салгаад дэг, хууль хоёр болгосон, 2001 онд байна уу даа салгаад хууль, дэг болгосон, 2005 онд ер нь 2001 оны хэлбэрээр нь асуудалд хандсан л даа.

Тэгээд энэ асуудлыг Үндсэн хуулийн цэцийн дүгнэлт гаргаад яг хэрэг дээрээ бол Их Хурал аргагүйдэж л ийм шийдэл гаргаж байгаа байхгүй юү. Ер нь сүүлийн үед нэг жил асуудлаар нэг хүн юу гэж бодно вэ тэрүүгээр энэ шийдвэр гаргаж төрийн ажил будлиулдаг нэг ийм айхтар юм буй болчихоод байгаагийн хаялга л ингэж ирж байна л даа. Одоо энийгээ баталдгаараа баталдаг л юм байгаа биз. Баталчихаад цаашдаа энэ хатуу дэгээ гишүүд чанд сахина гэж найдаж 6 минут үг хэлбэл хууль зөрчинө, 1 минут хожигдож орж ирвэл хууль зөрчинө гэх мэтээр ороогдоно доо. Энийгээ энэ гишүүд анхаарч Их Хурлын хуралдааны ажилд оролцдог арга хэлбэрээ хариуцлагатай болгохгүй бол ялангуяа энэ дуртай үедээ хуралд ирдэг, дургүй үедээ гараад явчихдаг хүмүүс байнга цэцэд дуудагдаж шүүхийн хаалга татах болно шүү гэдгийг хэлье.

Бүгдээрээ ёс зүйтэй ажиллаж энэ хууль болж байгаа дэгийнхээ дагуу хариуцлагаа ухамсарлаж байгаа юм биз дээ гэж бодож байна нэг талаас. Нөгөө талаас энэ аахар, шаахар аль ч оронд байдаг энэ цаг хугацаатай холбоотой, асуудал  хэлэлцэх горим журамтай холбоотой юм дэгээр л явчихдаг л даа. Ингэж энэ Үндсэн хуулийн бүтэц хуулийг самарсаар байгаад Үндсэн хуулийн тогтворгүй байдал бий болгож төрийн хямралыг цаашдаа бий болгох суурь дэвсгэрүүдийг аажим аажмаар их тавьж байгаа шүү гэдгийг Их Хурал анхааралдаа авах ёстой гэж бодож байна.

Нямдорж Үндсэн хуулийн цэцийн дарга байхаар Их Хурлын үйл ажиллагаа дэгээр явж болдог, Нямдорж Их Хурлын тийшээ явчихаар болдоггүй болчихдог ийм хачин, хүнийг харсан хуулийн гаргалгаанууд байж болохгүй шүү дээ. Сүүлийн үед дандаа ийм юм хийгдээд байгаа гэдгийг гишүүд нэг бодно биз дээ.

Д.Лүндээжанцан: Одончимэд гишүүн үг хэлье.

Д.Одончимэд: Энэ хуулийг өнөөдөр анхны хэлэлцүүлгээр батлаад хэдэн хоног мөрдөж ажиллах нь тодорхойгүй байна л даа. Дараагийнхаа хуулийг оруулж ир гээд тэр нь батлагдахгүй удаад байвал хууль байлаа ч гэсэн бид хуучин дэгээрээ л яваад байна гэж ингэж ойлгогдох гэж байна л даа. Үнэхээр ийм тулсан шаардлага байгаа бол энэ санааг дэмжиж болох юм гэж бодож байна.

Жишээлбэл манай гишүүд хуулиа барьж байгаа байх. 8.1.4 дээр Засгийн газрын бүтэц, бүрэлдэхүүн, Ерөнхий сайд, Засгийн газрын гишүүдийг томилох, чөлөөлөх, огцруулах, Засгийн газрын үйл ажиллагааны хөтөлбөр, улсын төсөв зэрэг асуудлыг хэлэлцэхэд гишүүн, нам эвслийн бүлэг дээр тогтсон бодлого, зарчмаа удирдлага болгоно гээд заачихсан байгаа.

Тэгэхээр энэ чинь нэг талаас гишүүнийхээ эрхийг бүлгээрээ хаалгаад, тэгээд бүлгээрээ хамгаалуулдаг юм чинь эндээс л эхэлж байгаа байхгүй юү. Тэгэхээр зэрэг нам, эвслийн бүлгийн эрх ашгаар хууль зөрчиж болдог заалт чинь энд бэлэн байж байгаа байхгүй юү. Ийм байдлаар бид цаашаа хэдэн хоног явах юм бэ гэдэг асуудал тулгарч байгаа байхгүй юү.

Хууль бол нэг л шударга хууль байхаас биш тэр намын, энэ намын хууль гэж байхгүй, бид нэг л хуулийг гаргадаг. Тэгэхээр зэрэг бүлэг дээр хууль зөрчсөн шийдвэр гаргаж байхад тодорхой гишүүд тэрийг нь зөвшөөрөхгүй орж ирээд энд кноп дарж болохгүй гэсэн ийм заалт шууд 8.1.4 дээр байгаа байхгүй юү. Ийм л хуультай л бид тогтоолоор явж ирсэн байна. Энийгээ өнөө, маргаашгүй одоо ингээд өөрчлөхгүй юм бол энэ чинь хуулийн дагуу л явагдаад байдаг юм шиг ингэж ойлгогдож байна шүү дээ.

Тэгэхээр хэрвээ өнөөдөр анхны хэлэлцүүлгээр гэдэг нь дэмжигдээд гарах юм бол дараагийн хууль сая Нямдорж даргын хэлдгээр энэ хуулинд ормоор ч юм байна, ормооргүй ч юм байна яах вэ тогтоолоор явж байсан гэж ойлгоод. Ихээхэн бодитой ийм хачин зөрчилгүй хууль орж ирээсэй гэж ингэж л хүсч байна.

Д.Лүндээжанцан: Ламбаа гишүүн. Ажлын хэсэг дээр саналаа сайн өгч идэвхтэй оролцоорой.

С.Ламбаа: Би бас УИХ дахь Ардчилсан намын зөвлөлийн байр суурийг хэлэх нь зүйтэй гэж бодож байна л даа. Нэгэнт цаг хугацааны хувьд ингэж шахагдаж байгаа учраас энэ хуулийг тогтоолыг хууль болгоё гэж өчигдөр Байнгын хороон дээр яриад шийдсэн. Үнэн хэрэг дээрээ хоёр гарц байсан гэдгийг бид өчигдөр илэрхийлсэн.

Ер нь хууль зөрчих үйлдэл рүү УИХ-ын гишүүдийг хуулиар түлхэх ийм юм руу явчих гээд байгаа юм л даа. Өөрөөр хэлбэл 6 минут үг хэлчихсэн байхад тэр гишүүн хууль зөрчсөн гэдэг үндэслэлээр уг хууль хүчинтэй, хүчинтэй биш эсэх тухай асуудал яригдаад эхлэхэд их эвгүй л байдал руу орох гээд байгаа юм л даа. Яагаад вэ гэхээр хууль. Хууль зөрчигдөж хууль батлагдсан бол хувирах гээд байгаа юм. Тэр утгаар нь Ардчилсан намын зөвлөл ямар байр суурь илэрхийлсэн бэ гэхээр ерөөсөө УИХ-ын тухай хуулиндаа дэгээ журмаар зохицуулна гэсэн заалтаа оруулж өгөөд тэгээд л дэг нь тэр чигээрээ явчихаг гэдэг гарц хайсан юм. 

Өөрөөр хэлбэл УИХ-ын тухай хууль чинь УИХ-ын тухай, УИХ-ын эрх зүйн байдлын тухай хууль хоёрыг нийлүүлээд хийчихсэн хууль шүү дээ. Яг тэр утгаар нь Үндсэн хуультай зөрчилдүүлэхгүй байх нь УИХ-ын тухай хууль нь, УИХ-ын тухай хуулиасаа дэгээ тэгж зохицуулна гэдгийг тодорхой хоёр, гурван заалт оруулаад өгчих юм бол тогтоолоор байж байгаа энэ заалт нь тэр чигээрээ явах. Саяын Одончимэд гишүүний хэлээд байгаа эд нарыг шууд УИХ-ынхаа хууль руу татаж оруулаад дэгэнд байх ёстой юмнуудыг нь тогтоолоор явъя гэсэн, цаг минутаар тогтоогдсон юмнууд нь дэгээрээ яваг ээ, тогтоолоор батлагдсан журмаараа яваг гэсэн ийм л санал оруулсан юм.

Тэгэхээр би гайхаж л байна л даа. Одончимэд гишүүний хэлсэн үгтэй. Энэ хэд хоног үргэлжлэх юм бэ гэж. Лүндээжанцан дарга Эдийн засгийн байнгын хороон дээр тайлбарлахдаа энэ дэг хууль болж батлагдсан хуулинд дахиад Дэгийн хуульд өөрчлөлт ороход хууль эргэж үйлчлэхгүй учраас баталсан хууль нь бол ямар нэгэн байдлаар хууль зөрчигдөхгүй гэсэн ийм тайлбар хийсэн учраас бид энийг энэ чигээр нь баталъя л гэсэн ийм санал дээр нэгдсэн.

Ер нь цаашдаа энэ дэгийн тухай асуудлыг саяын Одончимэд гишүүний хэлээд байгаа юмыг ч гэсэн эргэж ярьж, харж үзэж аль нэг талаас нь боловсронгуй болгох асуудлууд байгаа. Цаг хугацааны хувьд ч бид нар маргалдаж л байсан шүү дээ. Монгол Улсын хөдөлмөрийн хуулиар ажлын цаг чинь заавал 10 байна гэсэн ч үг байхгүй шүү дээ. Ер нь яахаараа бид нар Их Хурлыг 10 цагаас эхлүүлдэг юм бэ, Байнгын хорооны үйл ажиллагааг 10 цагаас эхлүүлдэг юм бэ, тэр эхэлдэг 9 цагтаа л эхэлдэг юм байгаа биз гээд маргалдаж байсан удаа бий шүү дээ энийг батлах үед. Энэ мэнийгээ ч гэсэн зохицуулах ёстой. Өөрсөндөө тохируулсан ч юмуу тийм маягийн дэг, журмыг тогтоож болохгүй.

Монгол Улсын нийтлэг эрх ашгийг хамгаалж байдаг хуулиудынхаа үндсэн суурь дээр тогтсон ийм хууль, дэгүүдийг л бид баримтлах ёстой. Тийм учраас энийг цаанаа, энийг хэлэлцүүлсний дараагаар хууль болчихсоных нь дараагаар баахан зөрчил гараад тэрнээсээ болж хууль хүчингүй болох ч юмуу ийм юм гарахгүй гэсэн ийм баталгааг бид харилцан ойлголцож энэ дэгээ хуульчлах нь зүйтэй байхаа гэсэн л саналтай байгаа юм.

Д.Лүндээжанцан: Гишүүд үгээ хэлж дууслаа. Одоо хуулиа баталъя. Саналуудаа хураая. Бид одоо хэлэлцэх эсэх асуудлыг Байнгын хороогоор барьсан, дараа нь Их Хурал дээр хэлэлцэх эсэх асуудал ярьсан, дараа нь Төрийн байгуулалтын байнгын хороон дээр дахиад нэгдүгээр хэлэлцүүлэг хийсэн. Энэ үеүдэд олон гишүүд олон санал гаргаж асуудал гарч байсан. Энийг манай ажлын хэсэг Баярцогт гишүүн байж байна, ажлын хэсгийн орлогч анхааралдаа ав. Төрийн байгуулалтын байнгын хорооны дарга Дондог дарга байна, та хоёр Идэвхтэн дарга эзгүй явж байна. Энэ гишүүд, мөн манай Раднаа гишүүн, Бат-Үүл гишүү гээд ажлын хэсгийн гишүүд байна. Бид 17, 18 дахь жил рүүгээ энэ Байнгын ажиллагаатай парламентын үйл ажиллагааг зохицуулж ирлээ.

Энэ хугацаанд хуримтлуулсан туршлага, юун дээр нь  алдаж, юун дээр нь онож явав, гадаад орнуудын олон зуун жилийн түүхтэй парламентын жишиг энэ бүгдийг харж байгаад цаг үедээ тохируулах биш урагшаа харсан парламентат ёсыг төгөлдөржүүлэхтэй холбоотой, төлөвшүүлэхтэй холбоотой асуудлаар зарчмын чухал чухал өөрчлөлтүүд хийсэн ийм төсөл орж ирнэ гэдэгт бид найдаж байгаа. Энэ дээр манай гишүүд ч гэсэн их анхааралтай, өөрсдөө их идэвхтэй оролцоорой гэдгийг хэлье.

Ингээд Байнгын хорооноос хуулийн төсөлд зарчмын зөрүүтэй санал гараагүй, хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэдгээр санал хураалт явуулъя.

Санал хураалтад 51 гишүүн оролцож, зөвшөөрсөн 37, татгалзсан 14, 72.5 хувийн саналаар горимын санал дэмжигдлээ.

Иймд Монгол Улсын Их Хурлын чуулганы хуралдааны дэгийн тухай хуулийг бүхэлд нь батлах санал хураалт явуулъя. Бүхэлд нь баталъя гэсэн санал хураалт явуулж байна.

Санал хураалтад 52 гишүүн оролцож, зөвшөөрсөн 37, татгалзсан 15, 71.2 хувийн саналаар хууль батлагдлаа.

Мөн Монгол Улсын Их Хурлын тухай хуульд өөрчлөлт оруулах тухай хуулийг бүхэлд нь баталъя гэсэн санал хураалт явуулъя. Дэгийн хууль батлагдаж байгаа учраас Их Хурлын хуулийн нэмэлт, өөрчлөлтийн хууль дагаж байгаа. Гишүүдэд тараагдсан байж байгаа. Дэгийн тогтоолыг хүчингүй болсон.

Санал хураалтад 52 гишүүн оролцож зөвшөөрсөн 34, татгалзсан 18, 65.4 хувийн  саналаар уг хууль батлагдлаа.

Монгол Улсын Их Хурлын чуулганы хуралдааны дэг батлах тухай УИХ-ын 2006 оны 14 дүгээр тогтоолыг хүчингүй болсонд тооцох тухай УИХ-ын тогтоолыг бүхэлд нь баталъя гэсэн санал хураалт явуулъя.

Санал хураалтад 52 гишүүн оролцож, зөвшөөрсөн 37, татгалзсан 15, 71.2 хувийн саналаар  тогтоол хүчингүй болгох тухай тогтоолыг  батлагдлаа.

Дараагийн хэлэлцэх асуудалдаа оръё.

Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцье.
Хууль санаачлагчийн илтгэлийг Сангийн сайд Баяртсайхан танилцуулна.

Баяртсайхан сайдыг индэрт урьж байна.

Н.Баяртсайхан: УИХ-ын дарга, эрхэм гишүүд ээ.


Манай улсын хувьд 2007 он их бүтээн байгуулалтын ажил өрнөсөн, нийгэм, эдийн засгийн хөгжлийг эрчимжүүлэхэд түлхэц өгөхүйц шинэчлэлийн суурь асуудлуудыг шийдэж эхэлсэн, хөгжлийн шинэ гарааны суурийг амжилттай тавьж эхэлж буй олон шинэлэг үйл явдлаар дүүрэн жил болж байна. 

Үндэсний эв нэгдлийн Засгийн газар байгуулагдсанаас хойш харьцангуй богино хугацаанд нийгэмд хуримтлагдсан, тулгамдсан олон асуудлыг шийдвэрлэн ард түмнийхээ эрүүл орчинд, ая тухтай амьдрах нөхцөлийг бүрдүүлэхийн төлөө нилээд олон арга хэмжээг авч хэрэгжүүлж байгааг та бүхэн мэдэж байгаа.

Монгол Улс 1990 оноос хойш улс төр, эдийн засаг, нийгмийн бүхий л хүрээг хамарсан бүтцийн өөрчлөлт, шинэчлэлийг эрчимтэй хэрэгжүүлж, өнөөдөр дотоодын нийт бүтээгдэхүүний 80 орчим хувийг хувийн хэвшил нь дангаараа үйлдвэрлэдэг боллоо.  

Ийнхүү Монгол Улс шилжилтийн эдийн засгийг амжилттай туулж хөгжлийн шинэ гарааны цэг дээр ирээд байгаа энэ үед “Бүртгэл, санхүү, эдийн засгийн тэргүүний ажилтны Улсын IV зөвлөгөөн” саяхан болж бүртгэл, банк, санхүү, эдийн засаг, статистик, аудитын байгууллагын ажилтнууд цуглан Монгол Улсын хөгжлийн асуудлын талаар 2 өдөр шүүн ярилцаж шинэ хандлага, шинэлэг сэтгэлгээ, шинэ арга барилаар ажиллахаар болж нэгдсэн уриалга гаргасныг Та бүхэнд дуулгахад таатай байна.   

2007 онд байгаль цаг уур тааламжтай байж, малын хорогдол харьцангуй бага байлаа. Монгол Улсын малын тоо толгой түүхэндээ байгаагүйгээр өсөх боломжтой болоод байна. Уул, уурхайн олборлох, боловсруулах салбарын үйлдвэрлэл, барилгын материал, нэхмэлийн үйлдвэрлэл нилээд хэмжээгээр нэмэгдэж 2007 онд эдийн засгийн бодит өсөлт 9.9 хувь болж ДНБ-ний хэмжээ оны үнээрээ 4.5 триллион төгрөг болох төлөвтэй байгаа юм. 

“Албан татварын тухай багц хууль”-ийг шинэчлэн батлуулж, мөрдүүлсэн нь аж ахуйн нэгж, иргэдийн бизнесийн үйл ажиллагаа эрхлэх орчныг нь сайжруулан эдийн засгийн тогтвортой өсөлтийг хангахад чухал ач холбогдолтой бодлогын шинэчлэл боллоо. 

Макро эдийн засгийн тогтвортой байдлыг хангаж ирлээ. Гадаад худалдааны тэнцэл ашигтай гарч,  энэ хэрээр төлбөрийн тэнцлийн ашиг нэмэгдэж, гадаад валютын цэвэр албан нөөц анх удаагаа тэрбум ам долларын босгыг даван 1103 сая ам доллар болох төлөвтэй байна. Энэ нь манай улсын импортын барааны 30 орчим долоо хоногийн хэрэгцээг хангах хэмжээнд хүрлээ гэсэн үгээ.

Харин шатах тослох материалын экспортын татвар хэд хэдэн удаа нэмэгдсэн, гадаад зах зээлийн инфляцийн дарамтаас голлон шалтгаалж, хэрэглээний бараа үйлчилгээний үнэ, тариф энэ онд бага зэрэг өсөх төлөвтэй болж байна.


Төсвийн байгууллагуудад ажиллагчдын цалинг энэ онд үе шаттайгаар нэмэгдүүлж төрийн албан хаагчдын сарын дундаж цалингийн хэмжээг 250 мянган төгрөгт хүргэлээ. Өмнөх онд авч хэрэгжүүлж эхэлсэн нийгмийн чиглэлийн арга хэмжээнүүд болох  “Хүүхдийн мөнгө” хөтөлбөр, шинээр гэр бүл бологчдод 500 мянган төгрөг, шинээр мэндэлсэн хүүхдэд бүрт 100 мянган төгрөгийн нэг удаагийн тэтгэлгийг олгох арга хэмжээг үргэлжлүүлэн хэрэгжүүлж байна.

Монгол Улсын Засгийн газраас явуулж байгаа эдийн засгийн шинэчлэлийн бодлого, үйл ажиллагааг олон улсын банк, санхүүгийн байгууллагууд  дэмжиж хамтран ажиллах бодлогоо тодорхойлж, үзүүлэх зээл, тусламжийн хэмжээгээ нэмэгдүүлж байна. 


УИХ-ын Дарга, Эрхэм гишүүд ээ.


Одоо та бүхний анхаарлыг Монгол Улсын эдийн засаг, нийгмийг 2008 онд хөгжүүлэх талаар дэвшүүлэн тавьж байгаа бодлогын зорилтуудад хандуулъя. 


Засгийн газар 2008 оны Үндсэн чиглэлийн төслийг боловсруулахдаа Монгол Улсын Үндэсний аюулгүй байдлын үзэл баримтлал, Монгол Улсын хөгжлийн үзэл баримтлал, Монгол Улсын бүсчилсэн хөгжлийн үзэл баримтлал зэрэг бодлогын тулгуур баримт бичгүүдийн хүрээнд шинэчлэлийн бодлогыг улам гүнзгийрүүлэх, макро эдийн засгийн тогтвортой байдлыг хадгалах, даян дэлхийн тогтвортой хөгжлийн үзэл баримтлалд нийцүүлэн эдийн засгийн өсөлтийн хурдцыг нэмэгдүүлэх, хүрээлэн буй орчныг хамгаалах, нөхөн сэргээх, иргэдийн амьжиргаа, амьдрах орчин нөхцөлийг сайжруулах зэрэг бодлогын зарчмуудыг баримталлаа.  

Цаг хугацааны хувьд 2008 он бол 2007 онд эхэлсэн эдийн засаг, нийгмийн хүрээнд авч хэрэгжүүлж байгаа өөрчлөлт, шинэчлэлийн бодлогыг үр дүнтэй зохион байгуулж хэрэгжүүлэхийн зэрэгцээ УИХ-аас баталсан “Засгийн газрын үйл ажиллагааны мөрийн хөтөлбөр”-ийг хэрэгжүүлж дуусгах  онцгой ач холбогдолтой жил юм.           (10.25-10.55 цаг В.Оюун)


Засгийн газраас 2008 оныг эрчимтэй хөгжлийн хөдөлгүүрийг асаасан жил болгохыг зорьж байна. 2009-2010 онд хөгжлийн хөдөлгүүр эрчээ авч 2021 он хүртэл цаг алдалгүй, хүч алдалгүй ажиллах суурь нөхцөлийг 2008-2010 онд бүрдүүлнэ гэж тооцоолж байгаа юм.                                                                                                                          


  Энэ хүрээнд эдийн засаг, бизнесийн таатай орчныг бүрдүүлнэ. Макро, эдийн засгийн тэнцвэртэй байдлыг хадгалах, эдийн засгийн эрчимжилтийг бататгаж, эдийн засгийн өсөлтийг 10.1 хувьд хүргэх зорилтыг дэвшүүлж байна. Эдийн засгийн өсөлтийн хурдац ийнхүү нэмэгдэж, нэг хүнд ноогдох дотоодын нийт бүтээгдэхүүний хэмжээ 1747 ам.доллар болж байгаа нь 2005 оны түвшингээс хоёр дахин нэмэгдэж байгаа хэрэг. Үнэ ханшны зохистой байдлыг хангаж, хүн амын хүнсний гол нэрийн бүтээгдэхүүний үнийг харьцангуй тогтвортой байлгах зохицуулалтын арга хэмжээг дэс дараатай авч хэрэгжүүлэн хэрэглээний үнийн индексийн өсөлтийг нэг оронтой тоонд барих бодлогыг барьж байна. 

Гадаад худалдаа, экспортын чиглэлийн үйлдвэрлэлийг хөхиүлэн дэмжиж, экспортын барааны нэр төрлийг олшруулан гадаад худалдааны тэнцлийг сайжруулж 35.2 сая ам.долларыг ашигтай байлгахыг зорьж байна. Ийнхүү төлбөрийн тэнцэл энэ хэмжээгээр сайжирч гадаад валютын цэвэр албан нөөц 2008 оны төгсгөл гэхэд 1 тэрбум 662 сая ам.долларт хүрнэ гэж тооцоолж байгаа юм. Энэ бол Монгол улсын импортын 38 долоо хоногийн хэрэгцээг хангана.

Үнийн зохистой удирдлагыг хангаж гадаад өрийн эдийн засагт үзүүлэх нөлөөг бууруулна. Дотоодын нийт бүтээгдэхүүнд гадаад өрийн үлдэгдлийг 55 хувиас хэтрүүлэхгүй байх хэмжээнд байлгана. Эдийн засаг, нийгмийн салбарт оруулах хөрөнгө оруулалтын хэмжээг нэмэгдүүлж, дотоодын нийт бүтээгдэхүүнд хөрөнгийн зардлын эзлэх хэмжээг 8.8 хувиас дээш байлгахын зэрэгцээ дотоодын нийт бүтээгдэхүүнд төсвийн алдагдлын эзлэх хэмжээг макро-эдийн засгийн тогтвортой байдлыг хадгалах хэмжээнд буюу 3 хувиас доош байлгах зорилтыг тавьж байна. 

Монгол Улсын санхүүгийн зах зээлийн тогтвортой байдлыг хангах хүрээнд Монгол Улсын зээлжих зэрэглэлийг ахиулж BB ангилалд оруулахын зэрэгцээ зохих бэлтгэлийг хангасны үндсэн дээр Засгийн газрын 500 сая ам.долларын бондыг олон улсын зах зээлд борлуулах үйл ажиллагааг зохион байгуулахаар төлөвлөж байна.

Энэхүү хөрөнгөөр хөгжлийн гол цөм болж байгаа зарим төсөл хөтөлбөрийн санхүүгийн эх үүсвэрлэлийг шийдэхэд ашиглах юм. Тухайлбал хувийн хэвшлийн хөгжилд саад болж байгаа асуудлын нэг болох арилжааны банкны зээлийн хүүг бууруулахад зарим хэсгийг ашиглахаар төлөвлөж байна. Үүнтэй уялдаад 2008 онд хөгжлийн банк байгуулах асуудлыг судалж шийдвэрлэнэ. Манай улсын эдийн засагт дорвитой хувь нэмэр оруулах ашигт малтмалын томоохон орд газруудыг ашиглаж эхлэх нөхцөлийг бүрдүүлэх юм. Ингэснээр эдийн засгийн чадавхийг богино хугацаанд эрс сайжруулж цаашид эрчимтэй хөгжих хөгжлийн баттай суурийг тавих болно. Энэ хүрээнд Оюу-Толгойн алт зэсийн орд Таван толгойн нүүрсний ордын дэд бүтцийг шийдвэрлэх чиглэлээр нэлээд ажил зохион байгуулагдах юм. 

Түлш, эрчим хүчний салбарт шинэчлэл хийж, зах зээлийн зарчмаар ажиллах орчныг үе шаттай хэрэгжүүлэхийн зэрэгцээ 2008 онд Монгол Улсын бүх сумдыг цахилгаан эрчим хүчтэй холбож хөдөө орон нутгийн хөгжлийг түргэтгэхэд томоохон чухал алхам хийгдэх болно. Үүний зэрэгцээ орон нутгийн удирдлагын бие даасан байдлыг сайжруулах хүрээнд өнгөрсөн онд аймаг бүрт олгож байсан санхүүгийн эх үүсвэрийг 2 дахин нэмэгдүүлж тус бүр 1 тэрбум төгрөгийн санхүүгийн эх үүсвэрийг бүх аймагт хуваарилахаар тооцож байна.

Улаанбаатар хотын дулааны 5 дугаар эх үүсвэрийг барих, Шивээ-Овоогийн нүүрсний ордод түшиглэн орчин үеийн өндөр үр ашигтай том чадлын цахилгаан станцыг барьж эхлэх, Багануур, Шивээ-Овоогийн нүүрсний уурхайн технологийн шинэчлэл хийх, экологийн цэвэр түлшний үйлдвэрийг Улаанбаатар хотын 2 дугаар цахилгаан станцыг түшиглэн барьж ашиглалтад оруулах, хийн түлшний салбарыг хөгжүүлэх эрх зүйн орчныг бүрдүүлэх, төв суурин газарт хийн түлш ашиглах, техник, эдийн засгийн үндэслэлийг боловсруулах, зарим аймгийн төвд шингэрүүлсэн шатдаг хийг цэнэглэх цэг барих зэрэг ажлыг хийхээр төлөвлөж байгаа юм. Үүний зэрэгцээ 200 суманд үүрэн телефоны сүлжээг оруулж, харилцаа, холбооны асуудлыг үндсэнд нь шийдвэрлэх зорилтыг тавьж байна. Бүс нутгийн болон олон улсын ач холбогдолтой 500 гаруй км-ийн урттай автозамыг барьж байгуулах юм. 

2008 онд төмөр замын салбарыг сэргээн хөгжүүлж эхлэх жил болно. Мянганы сорилын сангийн тусламж, бусад хөрөнгийн эх үүсвэрээр Төмөр замын тээх, нэвтрүүлэх хүч чадлыг нэмэгдүүлэхийн зэрэгцээ, эдийн засгийн өндөр өсөлтийг хангахад чухал үүрэгтэй тээврийн салбарт хийгдэх шинэчлэлийн эхлэлийг тавих болно. Агаарын тээврийн салбарт Улаанбаатарын ойролцоо Хөшигийн хөндийд олон улсын нисэх онгоцны шинэ буудал барих ажлыг эхлүүлэх ба хэд хэдэн аймгийн нисэх буудлын замыг хатуу хучилттай болгохоор төлөвлөж байна.

Нислэгийн хөдөлгөөний аюулгүй байдлыг хангах тоног төхөөрөмжийн хангалтыг сайжруулж, нислэгийн аюулгүй байдлыг хангахад анхаарна. Зэсийн баяжмал, газрын тос зэрэг уул уурхайн бүтээгдэхүүнийг боловсруулах үйлдвэрийг барьж эхлэхийн зэрэгцээ аж үйлдвэрийн парк байгуулах, барилгын материаллаг үйлдвэрлэлийг нэмэгдүүлэх ажлыг 2008 онд хийхийн төлөө Засгийн газар ажиллах болно. 

Өөрөөр хэлбэл 2008 он бол боловсруулах аж үйлдвэрийг өргөжүүлэх хөгжүүлэх жил болно гэж тооцож байгаа юм. Түүхий эд, мах махан бүтээгдэхүүний бэлтгэн нийлүүлэлтийн тогтолцоог боловсронгуй болгох арга хэмжээг 2008 оноос эхлэн хэрэгжүүлж эхэлнэ. Хүнсний аюулгүй байдлыг хангах, мах махан бүтээгдэхүүний үнийн өсөлтийг бууруулахад зүй зохистой бэлтгэн нийлүүлэлтийн сүлжээ үр ашгаа өгнө гэж найдаж байна.

Хүүхэд, гэр бүлд чиглэсэн нийгмийн хамгааллын арга хэмжээг үргэлжлүүлэх, иргэдийн бодит орлогыг нэмэгдүүлэх, ажлын байр шинээр бий болгох, хүний хөгжлийг дэмжих замаар ядуурлыг бууруулах зорилтыг дэвшүүлж байна. 2008 онд нийгмийн хамгааллын чиглэлээр өмнөх онуудад авч хэрэгжүүлсэн хүүхдийн мөнгө, шинээр гэр бүл бологсдод үзүүлэх мөнгөн тусламж, үдийн цай зэрэг арга хэмжээг үргэлжлүүлэхийн зэрэгцээ төрийн албан хаагчдын цалин, тэтгэвэр тэтгэмжийн хэмжээг 20 хувиар нэмэгдүүлэхээр тооцлоо. 

Монгол Улсын олон улсын болон бүс нутгийн хамтын ажиллагааг өргөжүүлж, үндэсний аюулгүй байдал, эдийн засгийн хамтын ажиллагааг улам бататгах чиглэлийг баримталж байна. АНУ-ын Мянганы сорилын сангаас 285 сая ам.долларын буцалтгүй туслалцаа дэмжлэг авч, төмөр зам, эрүүл мэнд, боловсролын салбарын төслүүдийг хэрэгжүүлэхээр төлөвлөж байна. Энэ мэтээр Монгол Улсын эдийн засаг, нийгмийг 2008 онд хөгжүүлэх үндсэн чиглэлийн төсөлд Монгол Улсын хөгжлийн хөдөлгүүрийг ажиллуулж эхлэхэд шаардлагатай олон томоохон арга хэмжээг багтаасан төдийгүй үүнийг Засгийн газар, гадаад түншүүд, хувийн хэвшлийн оролцоотойгоор амжилттай хэрэгжүүлнэ гэж үзэж байгаа юм.

УИХ-ын эрхэм гишүүдээ. 

Монгол улсын эдийн засаг, нийгмийг 2008 онд хөгжүүлэх үндсэн чиглэлийн төслийг шүүн хэлэлцэж, шийдвэр гаргаж өгөхийг хүсье. Баярлалаа.

Д.Лүндээжанцан:  -Баяртсайхан сайдад баярлалаа. Одоо асуултандаа оръё. Хэдхэн мөчийн өмнө хууль батлагдсан. Хууль дэг хууль болсон. Өнөөдрөөс эхэлж хүчин төгөлдөр болж байгаа. Ердийн журмаар гэхээр 15 хоног нь хэтэрчих гээд. Ингээд юугаар гарна гарна.  Арвин гишүүн хамгийн сүүлд нэр нь орж ирж байна. Арвингийн дараа Авдай, Занданшатар, Гончигдорж, Баярцогт, Энхсайхан гээд орж ирж байна. За хүлээж байгаарай. Би уншаад байх уу. Гантөмөр, Содномцэрэн, Дамиран, Пүрэвдорж, Цанжид, Очирхүү, Бакей, Д.Ганхуяг, Гансүх, Мөнхтуяа, Нямсүрэн, Эрдэнэсүрэн, Дондог, Эрдэнэбүрэн, Бат-Үүл, Д.Бат-Эрдэнэ, Баярсайхан, Арвин, Авдай, Занданшатар, Гончигдорж, Баярцогт, Энхсайхан, Ламбаа, Нямдорж. 

Та нар байна шүү дээ, хоёр хоёр дарчихдаг юм шиг байгаа юм. Одоо Сү.Батболд орж ирж байна. Зоригт, Н.Батбаяр гэж орж ирж байна. Хамгийн сүүлд С.Оюун гэж орж ирж байна. За Раднаа гэж гарч ирж байна. Гончигдорж гишүүн Занданшатарын ард байна даа. Хамгийн сүүлд Раднаа гишүүн байна. За ингээд тасаллаа. Гантөмөр гишүүн асуултаа асууя.

Горимоороо явъя.

Л.Гантөмөр:  -2007 онд Монгол улсын эдийн засаг, нийгмийг хөгжүүлэх үндсэн чиглэлд бидний тавьсан хэрэглээний үнийн индекс дээр 5 хувь гэж бид тодорхой тоо зааж 2007 онд зорилтоо болгож явсан. Тэр нь үндсэндээ биелэгдээгүй даваад явсан байгаа. Тэрний хариуцлага ярихаас өмнө ирэх жил 2008 онд нэг орон тоотой тоонд байлгах гэдэг зорилт тавьж ирж байгаа шалтгаан юу вэ? Нэг оронтой тоо гэдэг бол дээд тал нь 9.9 гэж байж болох юм гэж ойлгогдож байна. Энэ жил явсан инфляци дараа жил 9 хувь гараад явчихвал хүмүүсийн амьдралыг үнэхээр зохицуулж барина гэхэд хэцүү болох нь ээ гэсэн ийм бодол төрж байна нэг дэх асуулт.

Хоёр дахь асуулт бондын арилжаа 500 сая долларын арилжаа хийнэ гэсэн байгаа. Тэгээд энэ УИХ-аар шийдүүлэх ёстой байгаа. Энэ бичиг баримт хаана явна аа. Засгийн газар дээр энийг эсэргүүцэж байгаа хүмүүс бий юу? Хоёрдугаарт 500 сая ам.доллараар ийм ийм ажил хийх юмсан гэдэг бодлого тээж байгаа юм юу байна аа? Жишээлбэл Дулааны 5 дугаар эх үүсвэрийг энэ мөнгөний тодорхой хэмжээгээр эхлүүлэх юмсан ч гэдэг юм уу төлөвлөлт хийж байгаа юм бий юу? Монголбанк энэ бондын арилжаа хийх асуудлыг хэр дэмжиж ажиллаж байгаа вэ гэдгийг хоёр дахь асуулт болгож асуумаар байна.

Гурав дахь асуулт одоо бид нар 4 жил ярилаа. Улаанбаатар хотын гэр хорооллыг цэвэр, бохир усны нэгдсэн сүлжээнд тодорхой хэмжээгээр холбоод явчих юмсан гэдэг ажлыг яриад явж байгаа. Бид УИХ-ын гишүүдийн хувьд маш олон хууль тогтоомжуудыг, маш олон шийдвэрүүдийг гаргасан байдаг. Бидний гаргасан шийдвэр хэрэгжих ёстой гэж ойлгож явж ирсэн. Тэгээд өнөөдрийг хүртэл хэрэгжиж байгаа юм алга байна. 2008 оны үндсэн чиглэлд цэвэр, бохир усны нэгдсэн сүлжээнд холбогдох өрхийн тоо 3990 гэж орж ирсэн байгаа. Энэнд зарцуулагдах мөнгөний хэмжээ, хамрагдах өрхүүдийн байрлал ямар санхүүжилтийн систем байгаа вэ? ямар технологи энд ашиглах вэ гэдэг тал дээр тодорхой зүйлийг бидэнд хэлж өгөөчээ гэж хүсмээр байна. Үлдсэн минутандаа хариулт авсныхаа дараа асуулт асууя. 

Д.Лүндээжанцан:  -Одоо шинэ хуулиараа явъя. 4 минутанд асууна. Хэрэв багтахгүй бол 1 минутын нэмэлт асуулт асууна. Шинэ гаргах хуулиндаа бол эсвэл шинэ дэг гарах байх. Тэрэн дээр харин ингээд яриад яриад асуугаад асуугаад явдгаараа явбал яасан юм бэ? 

Л.Гантөмөр:  -Үндсэн чиглэл ярьж байгаа өдрөө та хуучнаараа тэгээд явчих л даа. 

Д.Лүндээжанцан: -Үгүй ер нь хуучин дэг нь ч гэсэн тийм л байхгүй юу даа.

Л.Гантөмөр: -Ер нь Үндсэн чиглэлээ нэлээн сайн ярьж аваад цаашаа явсан нь дээр шүү дээ дарга аа.

Д.Лүндээжанцан: -За Баяртсайхан сайд хариулъя.

Л.Гантөмөр: -Дөрөв дэх асуулт болгоод хэрвээ дахиад надад минут өгөхгүй юм шиг байна. Дөрөв дэх асуулт бол 2007 оны үндсэн чиглэлийн зорилтондоо 20 мянган өрхийг орон сууцны зээлэнд хамруулна гэж зорилт тавьсан. Энэн дээр ямар ажил хийсэн бэ гэдгийг Монголбанк, Сангийн яам хоёр тодорхой үгээ хэлээч ээ. Энэ хийсэн юм шиг байна. 2008 оны зорилтондоо 15 мянган өрхийг орон сууцны зээлд хамруулна гэж орж ирж байна. 5000-аар буураад орж ирж байна. Тэгэхээр магадгүй 20 мянга болчихсон, ирэх жил 15 мянга гээд цаашдаа цөөрөөд явах юм шиг байна. Тэгэхээр ирэх жил энэ 15 мянган өрхийг ямар технологи, ямар аргачлал ашиглаж орон сууцны зээлд хамруулах юм бэ гэсэн ийм дөрөв дэх асуулт байна.

Д.Лүндээжанцан: -За Батбаяр гишүүн. Нямжавын Батбаяр.

Н.Батбаяр:  -Горимын санал байна. Үндсэн чиглэл бол улс орны дараа жилийн төлөв байдлыг тодорхойлох чухал бичиг баримт хэлэлцэж байгаа учраас Засгийн газрын гишүүд бүрэн бүрэлдэхүүнээрээ баймаар байна. Одоогийн байдлаар дөрөвхөн сайд байна. Ерөнхий сайд болон бусад сайдуудыг хүрэлцэн ирээч гэж урихыг би УИХ-ын даргад санал болгож байна нэгдүгээрт.

Хоёрдугаарт Монголбанкны удирдлага хэрэгтэй байна. Статистикийн төв газрынхан хэрэгтэй байна. Аудитын газрынхан хэрэгтэй байна. Асууж ярилцахад тал талаасаа байхгүй бол хэн нэгэн байхгүй хүн рүү асуудлаа чихэж байгаа учраас энэ хүмүүсийг бүрэн бүрэлдэхүүнээр нь байлгаж өгөөчээ. Засгийн газрын кабинетын гишүүдийг байлгаач ээ. Тэгэхгүй бол ганцхан Баяртсайхантай ноцолдоод яахав дээ.

Д.Лүндээжанцан: -Ерөнхий сайд арга хэмжээнд оролцчихоод ирж байгаа юм байна. Засгийн газрын гишүүдээс энд Баяртсайхан сайд, Энхтүвшин сайд, Тэрбишдагва сайд, Туяа сайд. Цэнгэл сайд 20 минутын дараа орж ирье гэсэн. Энхсайхан сайд, Сономпил сайд байна. Эрдэнэбат сайд хаана байна? Хөдөө яваа юм байна. Дэд сайдыг нь олж ирье. Дэд сайд ирээрэй. Мөн бүх сайд нар дээр Монголбанкны ерөнхийлөгч, Үндэсний статистикийн газар, Аудитын газрын дарга нарыг ирүүлэхийг манай Тамгын газар энийг зохион байгуулъя. Энэ хооронд хариулж байя. 

За Баяртсайхан сайд хариултаа явуулъя.

Н.Баяртсайхан:  -Гантөмөр гишүүний асуултад хариулъя. Хэрэглээний үнийн индекс бол 2007 онд дэвшүүлсэн зорилтыг бид ханган биелүүлж чадахгүй ийм бодит нөхцөл байдал үүсээд байгаа. Эхний 9 сарын байдлаар өргөн хэрэглээний бараа бүтээгдэхүүний үнийн индекс 10 хувиас хол давж гарсан. Одоо 10 хувь давчихаад явж байна. Оны төгсгөл рүү буурах байх гэж бид нар тооцоо хийж байгаа. Бодит гүйцэтгэлээрээ 2007 онд бараа бүтээгдэхүүний үнийн өсөлтийн индекс 8.8 хувьтай гарна гэж тооцож байгаа. Энэ бол 2007 онд дэвшүүлсэн 5 хувь гэдгээс даваад хэтрээд явчихаж байгаа юм. 

Бараа бүтээгдэхүүний үнийн индекс ингэж өсөхөд нөлөөлж байгаа гол хүчин зүйл бол гадаад хүчин зүйл байна. Гадна талд дэлхийн  зах зээл дээр гарч байгаа инфляцийн өндөр өсөлт, манай дотоодын эдийн засагт инпортлогдож орж ирээд байна. Гадаадын индекс манай эдийн засагт импортлогдож орж ирж байна. Хоёр гол хүчин зүйлийн нөлөөлөл байна гэж үзэж байгаа. Эхний 9 сарын байдлаар дэлхийн зах зээл дээр улаан буудайн үнэ 42 хувиар өслөө. 2007 оны 1 дүгээр сараас 9 сарын хооронд 72 хувиар өслөө. Энэ өсөлтийн үндсэн шалтгаан бол хэрэглээ нэмэгдээд байдаг. 

Нийлүүлэлт тэр хэрэглээний өсөлтийг давж чадахгүй ийм нөхцөл байдал үүсээд байгаа юм. Энэ жил улаан буудай үйлдвэрлэгч томоохон улс орнууд болох Канад, Австрали, Европын холбооны зарим улс орнууд ургац алдсан. Европод маш халуун зун болсон. Үүнтэй холбоотой ургац алдсан. Канад ургац алдлаа. Тэгэхээр энэ улаан буудай гэдэг бол яг зэс алт гэдэгтэй адилхан комодити болж хувирсан байна. Энэ байдал нэгдүгээрт манай дотоодын зах зээлд нөлөөлж байгаа гэдгийг хэлэх хэрэгтэй.

Хоёр дахь нөлөөлж байгаа хүчин зүйл бол нефтийн үнэ маш их өсч байна. Өнөөдрийн байдлаар 80 гаруй ам.доллар 1 барилл нь хүрчихээд байна. Түүнээс гадна Монгол улсад нефть нийлүүлдэг ОХУ-ын Рост нефть компаниас 9 дүгээр сарын 16-ны өдөр газрын тосны бүтээгдэхүүний үнийн саналаа ирүүлсэн нь миний гар дээр байна. Үүнээс харахад ОХУ-аас нийлүүлэх нефть бүтээгдэхүүний экспортын татвар дахин нэмэгдэх ийм нөхцөл байдал үүсч байна. Тухайлбал 2007 оны 8 дугаар сард 1 тонн тутамд ОХУ-ын газрын тосны бүтээгдэхүүний экспортын татвар 163 ам.доллартай тэнцүү байсан бол 10 дугаар сарын 1-нээс 181 ам.доллар болох тухай мэдэгдлээ ирүүлчихсэн Үйлдвэр, худалдааны яамнаас надад гаргаж өгсөн ийм мэдээ байж байгаа. 

Манай хөрш зэргэлдээ улс оронд инфляци урьд хожид байгаагүйгээр нэмэгдэж байгаа. Хятадын эхний 9 сарын инфляцийн хэмжээ 7.5 хувьтай гарсан. Хятадууд өөрсдөө гайхаж байна. Сүүлийн арван хэдэн жилд гараагүй өндөр инфляцийн түвшин гарлаа гэж. ОХУ-д ч гэсэн өнөөгийн байдлаар 9.5 орчим хувьтай байна. Эхний 9 сарын байдлаар.

Тэгэхээр хөрш зэргэлдээ орнуудын инфляцийн байдал ийм байгаа учраас манай эдийн засагт нөлөөлж байгаа тэр тусмаа манайх өөрсдөө ард түмний өргөн хэрэглээний бараа бүтээгдэхүүний хэрэгцээг өөрсдөө хангаж чаддаггүй, хүнсний бүтээгдэхүүнийхээ бараг 70 орчим хувийг гаднаас экспортоор авдаг улс орон. Тэгэхээр энэ хөрш зэргэлдээ улс орнуудаас орж ирж байгаа бүтээгдэхүүний импорт манай инфляцийн түвшинд нөлөөлж байгаа гэдгийг хэлэх гэсэн юм.

Ийм бодит нөхцөл байдал байгаа учраас бид 2007 онд нэг оронтой тоонд инфляцийн түвшинг барина гэдэг нь илүү бодитой зорилт юм. Бодитой зорилт тавьж байж эдийн засгийгаа удирдъя. Худлаа хоосон хэн нэгэн хүний санаанд таалагдахын тулд тэдний санаанд нийцүүлэхийн тулд худлаа хоосон зорилт тавихаа больё. Үнэхээр манай гадаад орчин нөхцөл ийм байгаа нөхцөлд нэг оронтой тоонд инфляцийнхаа түвшинг тавина гэдэг бол эдийн засгийн хөгжлийн өнөөгийн түвшинд бодитой зөв зорилт гэж үзэж тусгасан юм. 

Хоёр дахь асуулт байна. Бондын арилжаа. 

Д.Лүндээжанцан:  -Баяртсайхан сайдаа уучлаарай. Манай өнөөдрийн чуулганы нэгдсэн хуралдаанд Нямсүрэн гишүүний урилгаар Сэлэнгэ аймгийн Мандал сумын ерөнхий боловсролын сургууль, цэцэрлэгийн багш нарын төлөөлөгчид танилцаж байна. Та бүхэнд сурган хүмүүжүүлэх ажил үйлсэд чинь улам их амжилтыг хүсэн ерөөе. Сэлэнгийн гишүүд манай Баярцогт гишүүн сууж байна. Баяртсайхан сайд хариултаа үргэлжлүүлье.

Н.Баяртсайхан:  -Монгол Улс олон улсын банк, санхүүгийн зах зээл дээр гарч ажиллах олон улсын томоохон биржүүдийн жагсаалтад Монгол улсын Засгийн газрын бонд гэж бичүүлээд байж байх цаг болсон гэдгийг олон улсын банк, санхүүгийн байгууллагын хүмүүс бидэнд зөвлөж ярьж байгаа. Энэ чиглэлээр бид Олон улсын валютын санд хандаж техникийн туслалцаа хүссэн. Ажлын хэсэг Сангийн яаманд Монголбанкин дээр нэлээд хугацаанд ажилласан. Ингээд Засгийн газрын бондыг гаргах бололцоотой юм гэдэг ийм зөвлөмжийг үлдээгээд явсан.

Дэлхийн нэр хүнд бүхий томоохон санхүүгийн байгууллагууд эхлээд Сити групп орж ирсэн. Танай бондыг гаргахад бид тусалъя гэж. Жиппи Моргон, Мэри Лэнч, Голдмон Сакс гэх мэтчилэн ийм томоохон банк, санхүүгийн байгууллагууд хамтарч ажиллая, тусалъя гэдэг саналаа байнга тавьж байгаа. Хамгийн сүүлд Европын хөрөнгө оруулалтын томоохон банк Дочи банкныхан ирээд энэ чиглэлээр саналаа тавиад явлаа. Энэ асуудлыг бид нар тал талаас нь судалж үзээд эхний ээлжинд 500 орчим сая америк долларын бондыг олон улсын санхүүгийн зах зээл дээр гаргаж борлуулах бололцоо байна гэж үзэж Засгийн газрын хуралдаанаар яриад холбогдох шийдвэрээ Засгийн газар гаргасан. Засгийн газар санал нэг байгаа. 

Гэхдээ энэ зүйлийг заавал УИХ-аар хэлэлцүүлж байж УИХ-ын шийдвэр гаргуулах ёстой. Бид ойрын үед УИХ-д өргөн барихаар тооцож төлөвлөж байна. Гэхдээ Үндэсний аюулгүй байдлын зөвлөл дээр танилцуулж тэндээс зөвлөмж гаргуулах шаардлага байгаа учраас Үндэсний аюулгүй байдлын зөвлөлийн хуралдааныг ойрын үед хийж манай энэ асуудлыг хэлэлцэж өгөөч гэдэг хүсэлтийг би Үндэсний аюулгүй байдлын зөвлөлийн гишүүдэд тавьж байгаа.

Орж ирсэн мөнгөөр юу хийх вэ гэдэг асуудал байна. Бидэнд мэдээж хөгжлийн асар их хэрэгцээ байна. Бидэнд маш их хөрөнгө санхүүгийн хэрэгцээ байна. Тийм учраас Засгийн газрын бондыг гаргах тухай УИХ-ын тогтоолын төсөл дээр холбогдох тооцоо судалгаагаа болон дэлгэрэнгүй танилцуулгыг оруулж ирэх болно. Бид уул уурхайн томоохон төсөл, хөтөлбөрүүдийг санхүүжүүлэх эх үүсвэрийг гаргахаар тооцож байна. 

Хоёрдугаарт нь 40 мянган айл орон сууцны төсөл хөтөлбөрийг санхүүжүүлэх эх үүсвэрийг гаргая гэж тооцож байна. Гуравдугаарт арилжааны банкны зээлийн хүүг бууруулах чиглэлээр ашиглая. Өнөөдөр манай аж ахуйн нэгж, байгууллагад олгогдож байгаа долларын зээл 20 орчим хувийн хүүтэй, төгрөгийн зээл жилийн 30 орчим хувийн хүүтэй байгаа явдал бол дэндүү өндөр байна. Одоо бид сарын 1, жилийн 10 орчим хувь руу орох цаг болсон. Ингэж байж хувийн хэвшлээ өөд нь татаж хөгжүүлнэ босгоно гэсэн бодлого зорилт тавьж энэ бондыг гаргахаар шийдсэн юм.

Улаанбаатар хотын тухайд Улаанбаатар хотод Азийн хөгжлийн банкны 28 сая ам.доллартай тэнцэх хэмжээний төсөл хөтөлбөрийг хэрэгжүүлэх гэж байгаа. Улаанбаатар хотын гэр хорооллын инженерийн шугам сүлжээг барьж байгуулах ийм төсөл. 28 сая ам.доллар.  Тэгэхээр энэ төслийн хүрээнд бид нар асуудлыг шийдэхээр чиглэж байна. Энд бол Наранцацралт сайд байсан бол тодорхой хариулах байх. Миний санаж байгаагаар Чингэлтэй дүүрэг, Сүхбаатар дүүргийн гэр хорооллууд энд хамрагдахаар ингэж тооцож байгаа. Тодорхой хэмжээний зам тавигдах ийм төсөл хөтөлбөр байгаа юм.

Орон сууцны талаар Наранцацралт сайдыг энэ чиглэлээр орж ирж хариулахыг би хүсч байна. Ямар технологи  ашиглах вэ гэдэг дээр бид хоёр янзын зүйл бодож байгаа. Нэгдүгээрт Засгийн газрын бонд гаргаж орон сууц санхүүжилтийн корпорациар дамжуулан 1 кв.м нь 350 ам.доллараас доош өртөгтэй ийм барилгын ажлыг барьж байгуулж чадах барилгын компаниудын ажлыг шууд санхүүжүүлж, барьсан орон сууцыг нь улс шууд худалдаж авах, тэгээд урт хугацааны Моргейж, урт хугацааны барьцаат зээлийн системд хамааруулах ийм нэгдүгээр чиглэлийг барьж байна.

Хоёрдугаарт нь та бүхэн мэдэж байгаа. Монголд МИК компани гэж байгуулсан. Монголын ипотекийн корпораци гэж. Энэ корпорацийн чиглэлээр бид сая Дэлхийн банкнаас 5 сая евротой тэнцэх хэмжээний буцалтгүй тусламж авч энэ корпорацийг хэрэг дээрээ байгуулж хөл дээр нь босгож авч чадлаа. Энэ корпорацаар дамжуулж Монгол Улсад урт хугацааны барьцаат зээлийн тогтолцоог бий болгох ийм механизмыг ашиглах нь зүйтэй гэж үзэж байгаа юм.

Д.Лүндээжанцан:  -За ингэе. Манай юунд хариултын хугацааг нарийн журамлаж өгөөгүй. Тийм учраас 4 минутад амжиж сайн асуулт тавьдаг хүн бол лав 20-30 асуулт тавьчихна. Тэрийг 2-3 өдөр ч хариулах юм гарч магадгүй болоод байгаа учраас энийг цаашдаа Дондог даргаа, Баярцогт гишүүнээ энийг хүртэл та нар дараагийнхаа юунд нэг журамлаж өгөөчээ, тодорхой болгож өгөөчээ. Хоёрдугаарт.

Н.Баяртсайхан:  -Даргаа ганц ганц өгүүлбэрээр хариулаад явчих уу.

Д.Лүндээжанцан:  -Тэгэхээр бас болохгүй байгаа. За ингээд ер нь бол  та хариултан дээрээ манай сайд нар бодоорой. Наранцацралт сайд ирье. Гантөмөр гишүүн тодруулъя.

Л.Гантөмөр:  -Сая Батбаяр гишүүний тавьсан горимын саналыг би тодруулж хэлмээр байна. Одоо Баяртсайхан сайд аягүй гоё яриад байгаа юм. Гэтэл нөгөө талд нь бусад сайд нар дотор нь хүлээн зөвшөөрдөггүй үйлдлээс болоод 2007 оны үндсэн чиглэл үндсэндээ тасарсан шүү дээ. Тийм болохоор энд сайд нар, ялангуяа Монголбанкны удирдлагууд томоохон төсөлтэй холбоотой байгаа нөхдүүд бүгд сууж байгаад нэгдсэн бодлоготойгоор эндээс гарах хэрэгтэй. Жишээлбэл орон сууцыг ийм маягаар санхүүжүүлнэ. 60 тэрбумын бондыг зарах гэж будилсаар байгаад бараг заримыгаа зарж чадаагүй яваа шүү дээ. Шийдвэр гаргаж чадахгүй байгаа. Тийм учраас бүгдээрээ энд сууж байгаад энэ УИХ-ын гишүүд юу хүсээд байна вэ? УИХ юу хүсээд байна вэ? Ард түмэн юу хүсээд байна вэ? Тэгвэл бид энэ хүсэлтэд яаж хариулах вэ гэдэг нэг…..

Д.Лүндээжанцан:  -Ер нь Гантөмөр гишүүний асуултыг анхааралдаа авлаа. Монголбанкны Ерөнхийлөгч ирээд, Наранцацралт сайд ирэхээр нөхөж хариулъя тэгэх үү. Ямар ч гэсэн энийг орхихгүй ингэж ойлгоё.

За Содномцэрэн гишүүн асуултаа асууя.

Ч.Содномцэрэн:  -За асуулт байна, миний минут яваад байна шүү дээ. Тэгэхээр хэрэглээний үнийн индексийг нэг орон тоонд байлгах гэж түрүүн бас гишүүн асуулаа. Тэгэхээр сайдын хариулж байгаагаас үзэхэд түрүүн худлаа тоо бичээд байдаг байсан энийгээ больё гэсэн хариулт сонслоо. 

Н.Баяртсайхан: -Та мушгиж болохгүй шүү дээ. Нөхцөл байдал ийм байна гэж хэлсэн.

Ч.Содномцэрэн: -Тэгэхээр одоо 2007 оны үндсэн чиглэл дээр ийм тоо тавиад байх ёстой юм уу? үгүй юу. Би энэ 5 гэдгийг бас худлаа гэж бодож байна. 2007 оны төсөв дээр та нар 5 гэж тавьсан. 5 чинь худлаа болчихоод байна. Та нарын энэ тайланд бичсэнээр 8.6 гээд бичсэн байна. Тэгээд цаашдаа ингэж явах юм уу үгүй юм уу. Нэг оронтой тоо гэдгийг нэг гэж ойлгох уу? инфляцийг нэг болгоно гэж ойлгох уу? хоёр болгоно гэж ойлгох уу? хэд болгоно гэж ойлгох вэ? Өснө гэж ойлгох уу? буурна гэж ойлгох уу. Энэн дээр гишүүд асуух ёстой гэж бодож байна. Нэг оронтой гээд бичээд ороод ирдэг. Нэг оронтой тоо гэдэг чинь 0 ч байдаг, 1 ч байдаг, 2 ч байдаг шүү дээ. 9.9 ч байж болно шүү дээ. Тэгэхээр энэ чинь буурна гэж ойлгох уу? инфляцийг өснө гэж ойлгох уу. Энийг хариулж өгөөч.

Хоёр дахь асуулт бол 2007 оны үндсэн чиглэлд аж үйлдвэрийн парк байгуулж эхэлнэ гэж оруулсан. 2008 оны үндсэн чиглэлийн төсөлд бас парк байгуулж эхэлнэ гэж оруулж ирж байна. 2007 онд эхэлнэ гэж оруулж ирсэн. 2008 онд бас эхэлнэ гэж оруулж ирж байна. Энэ ажил жил жилд эхлээд яваад байх юм уу? яах юм бэ? Энэ дээр нэг хариулт авмаар байна.

Гуравдугаарт, зорилтын 6 дээр мал аж ахуйн салбарын байгалийн эрсдэл даах чадварыг бэхжүүлэх гэж байна. Энэн дээр байгалийн эрсдэлийг даах чадварыг бэхжүүлэх гэдэг дээр энэ жил олон аймаг, сумд гантай байсан. Одоо бэлчээр их хүндэрч байна. Мал идэх өвс тэжээлгүй болж байна. Сая орон нутагт яваад ирэхэд ийм байдлыг хэлж байна. Энэ зорилтод заасан тэр эрсдэл даах чадавхийг бэхжүүлэхэд юу хийх вэ? Тодорхой хариулт өгөөч. Гантай байгаа аймаг, сумдад өвс тэжээл хүргэх юм уу? эсвэл эрсдэлийг нь бууруулах талаар энэ зорилтын хүрээнд юу юу хийгдэх юм бэ? Энийг хэлж өгөөч ээ? Тухайлбал Завхан аймгийн урд талын 4 сум байж байгаа. Говь руугаа 4 сум байгаа. Энэ 4 сум бол маш хүнд байдалтай байж байна. Энэ зорилтын хүрээнд юу юу хийгдэхийг хэлж өгөөч.

Энэн дээр бас цэвэр усны хангамжийг баталгаат усаар хангана гэсэн ийм зорилт байгаа. Өнгөрсөн жил ч бас яригдаж байсан. Нэлээн хэдэн сумдыг ус цэвэршүүлэх төхөөрөмж тавина гэсэн. Энд Завхан аймгийн Шилүүстэй сум орсон. Сая намар очоод уулзахад нөгөө ус цэвэршүүлэх төхөөрөмж байхгүй. Өнгөрсөн жилийн зорилтонд орсон, төсөлд орсон энэ байхгүй байна. Жил жил ингээд ийм юм оруулаад яваад байдаг, тэгээд газар дээрээ байдаггүй ийм байдал байна шүү. Энийг цаашид яах вэ? Бас л ус цэвэршүүлэх асуудал яригдаж байна.

Малчин өрхийг эрчим хүчний сэргээгдэх эрчим хүчээр хангах энэ асуудал энэ жил дахиад орж ирж байна. Өнгөрсөн онд 75 мянган өрхийг эрчим хүчээр хангана гэж оруулсан. Одоо энэ хэдэн хувьтай хичнээн мянган өрхийг хангаад байна вэ гэсэн асуулт байна. Сумдуудаар яваад үзэхэд байхгүй байна. Телевизээр рекламдаад байгаа нь ерөөсөө байхгүй байна.

Тайширын усан цахилгаан станцыг 2007 оны 2 дугаар сард багтааж ашиглалтад оруулна гээд өнгөрсөн жилийн Үндсэн чиглэлд орсон. Сая газар дээр нь очоод үзсэн чинь төсвийн тодотголын 4 тэрбум төгрөг байхгүй, нэмэгдэл зардлын мөнгө орж ирээгүй. Ер нь усны түвшин З жил хуримтлагдахаас 2 жил…

Д.Лүндээжанцан:  -Авна авна, дараа нь авчихъя. Нэмэлт асуулт хариултын дараа хэлэгддэг шүү дээ. Түлш, эрчим хүчний яамнаас хүмүүсийг дуудаж байна. Их хүндрэл учирсан байна. Дөргөний усан цахилгаан станцад бүгдээрээ яваа сурагтай байна. Сайд нь тэнд явж байна гэж байна. Сайд, орлогч нь. 

Тэгэхээр энэн дээр Баяртсайхан сайд юм уу, эрчим хүчээ дэд бүтцийн салбарыг тухайн үед байхгүй үед нь хэн орлох ёстой тэр хүн нь өмнөөс нь хариулж таарна шүү гэдгийг би бас анхааруулаад хэлье. Наранцацралт сайд орж ирье. Засгийн газрын Хэрэг эрхлэх газрын дарга Су.Батболд дутуу сайд нараа оруулж ирье. Баяртсайхан сайд хариулъя. Зарим нь гадаадад явж байвал гадаадаас ирнэ гээд хүлээгээд байх уу. Ерөнхий сайд ирж явна, арга хэмжээнд оролцоод, яг замд явж байна. 

Н.Баяртсайхан:  -Индекс инфляцитай холбоотой асуултад би хариулсан. Аж үйлдвэрийн парктай холбоотой асуултад Даваадорж хариулна. Мал аж ахуйтай холбоотой асуултад Тэрбишдагва сайд хариулна. Унд, цэвэр устай холбоотой асуултад Эрдэнэбаатар сайд хариулна. Сэргээгдэх эрчим хүчтэй холбоотой асуултад Эрдэнэбат сайд, Түлш, эрчим хүчний яамнаас ирж оролцож байгаа хүмүүс хариулах нь зүйтэй байх аа. 

Д.Лүндээжанцан: -Нэг оронтой тоо гэдгийг юу гэж ойлгох юм бэ гэнээ. Тэрийг нь та хариул даа. 9.9 юм уу 1.1 юм уу гээд байгаа юм байна. За хариулъя. За Тэрбишдагва сайд эхлээд хариулъя. Тэрбишдагва сайд жаахан…

Манай Улсын Их Хурлын гишүүн Ламбаагийн урилгаар Архангай аймгийн Хашаат сумын соёлын төвийн дэргэдэх Цэцэгсийн дэлбээ чуулгын хүүхдүүд 25 хүүхэд өчигдөр Улаанбаатар хотод тайлан тоглолтоо хийсэн байна. Энэ хүүхдүүд чуулганы ажиллагаатай танилцаж байна. Их авьяаслаг хүүхдүүд байна. Та бүхэнд сурлага, урлаг, спортын өндөр амжилтыг хүсэн ерөөе.

За Тэрбишдагва сайд хариулъя.

Д.Тэрбишдагва: -Содномцэрэн гишүүний асуултад хариулъя. Мал аж ахуйн салбарын байгалийн эрсдэл даах чадварыг бэхжүүлэх, бүтээгдэхүүний үйлдвэрлэлийг нэмэгдүүлэх чиглэлээр тавьсан асуулт. Энэн дээр доор нь задлаад өгчихсөн байгаа даа. Бүс нутгийн онцлогийг харгалзан хот айл, малчдын бүлэг, эрчимжсэн аж ахуйг хөгжүүлэх, аймаг дундын отрын бүс нутгийг хөгжүүлэх, эрчимжсэн үхэр, хонины үржлийн аж ахуйг сайжруулах, худаг ус, засварын асуудлыг сайжруулах гээд. Энэн дээр бэлчээр тариалангийн талбай, хортон мэрэгчидтэй тэмцэх асуудал гээд. Гол нь энэнтэй холбогдуулаад усжуулалтын асуудал, худаг усны асуудал энэ жилийн өвөлжилтийн бэлтгэлтэй холбогдуулаад тодруулж асуучих шиг боллоо. 

Энэн дээр нь тодорхой хэдэн хариулт өгье. Худаг ус гаргалтан дээр нийт өнгөрсөн жил хуваарилагдсан худаг усыг гаргаад ялангуяа Завхан аймгийн хувьд маш сайн гаргаж байгаа. Дахиад гишүүд санал оруулсан. Тэрний дагуу дахиж нэмж худаг гаргана. Түүнээс гадна Засгийн газрын 2007 оны 187 дугаар тогтоолоор отрын бүс нутгийг хамгаалах арга хэмжээний зардалд 260 сая төгрөг тусгасан байгаа. Түүнээс гадна шинээр Завхан аймагт отрын бүс нутаг бий болгож Хүнс, хөдөө аж ахуйн яамны дэргэд отрын бүс нутгийг байгуулах тусгай байгууллага бий болсон. Энэний дагуу Завхан аймагт отрын бүс нутгийг хамгаалах, отрын бүс нутаг дээр хүмүүсийг малчдыг байрлуулах энэ асуудал хийгдэж байгаа. 

Ер нь энэ жилийн хувьд цаг агаарын байдал амаргүй байгаа. Нийтдээ 16 аймгийн 89 сумын дотор нүүдлийн ажил явагдана. Энэ болгоныг Хүнс, хөдөө аж ахуйн яам өчигдөр Засгийн газрын хуралдаан дээр үүрэг авч, зохион байгуулахаар үүрэг аваад ажиллаж байгаа. Бид нар бүх аймгуудад төлөөлөгчдөө явуулсан. Завхан аймагт энэ ажил хийгдэж байгаа.

Д.Лүндээжанцан:  -Хамаагүй л юм байгаа юм. Дэд бүтцийн салбар, барилга, хот байгуулалттай л холбогдох байх. Тэрнийг нь ирэхээр. Сайд нар орж ирье. За тэгвэл сайд нарыг орж ирэхээр асуултаа үргэлжлүүлье. Гэхдээ та нар гарч болохгүй ээ. Хүлээгээд сууж бай эндээ.

Гишүүд, Су.Батболд Хэрэг эрхлэх газрын дарга ирчихсэн байна. Сайд нараа оруулъя. Наранцацралт сайд, эрчим хүчний төлөөлөгч. Су.Батболд сайд хөдөө өглөө эрт яваад хүрээд ирсэн байна. Сая байгаад байсан л даа. За сайд нар ороод ирье. Сая Туяа сайд байсан, Сономпил сайд байсан, Энхсайхан сайд  байсан. Эрдэнэбаатар сайд байж байна. Сайд нар орж ирье. Одбаяр сайд, Су.Батболд сайд, Наранцацралт сайд. Эрдэнэбат сайд хөдөө явж байгаа юм байна. Орлож байгаа хүмүүсээс нь хэн төлөөлөх юм бэ. Жавзмаа дарга ирлээ. Үндэсний статистикийн газрын дарга, Монголбанкны ерөнхийлөгч, Засгийн газрын гишүүд ирье. Хаана явж байна. 

Үгүй ээ, тэр чинь Афганистанд цэргийн асуудал яах вэ гэдгээр Гадаад хэргийнх нь сайд асуудал оруулж байхад Миркер сууж байсан. За гишүүд. Су.Батболд сайд Засгийн газрынхаа гишүүдийг дуудъя. Дэмбэрэл сайд ирлээ. Нийгмийн салбарын сайдууд үндсэндээ гүйцэд байх шиг байна. Энхтүвшин сайд, Туяа сайд, Дэмбэрэл сайд гээд. 

Дамиран гишүүн асуултаа асууж байх уу? Ерөнхий сайд, Су.Батболд, Наранцацралт гэсэн гурван сайд Төв аймаг дээр бүсийн зөвлөлгөөнд оролцоод наашаа одоо гарч байгаа юм байна. Тэрийг нь би харин мэдсэнгүй. Би Тамгын газраар хэлүүлж байна. Шаардаж байна. Маргааш даргын дэргэдэх зөвлөл дээр бүгдээрээ процедураа сайн ярьж авъя. Хэн хэнийг байлгах вэ? Яах вэ гээд. Тэгээд тэр хүн байхгүй гээд хурал саатаад байдаг байж болохгүй болчихоод байна. 

Дамиран гишүүн асуултаа асуугаад явъя. Наранцацралт сайд ирээд хариулъя. Эрдэнэбат сайдыг хүлээвэл хэзээ ч ирэх юм билээ.

Ц.Дамиран:  -Бид нар Үндсэн хуулиар 10 дугаар сарын 01-нд гурван үндсэн баримт бичгийг хүлээж аваад 12 дугаар сарын 01 гээд батлах ёстой. Үндсэн чиглэл, төсөв, мөнгөний бодлого гурвыг. Энд үнэхээр Монгол Улсын амь амьдрал, хөгжилтэй холбоотой ийм асуудал байдаг. Үндсэн хуульд заасан. Энэ асуудлыг хэлэлцэхэд ач холбогдол өгч төрийн байгууллагын хүмүүсийг, Засгийн газрын гишүүдийг байлгаж байж яривал их зүгээр байна. Тийм учраас Засгийн газрын гишүүдийг оруулж ирмээр байна.

Би гурван асуулт асууя гэж бодож байна. Нэгдүгээрт нь Үндсэн чиглэлийг хуучин бараг нэг ном шахуу юм бичдэг байсан л даа. Ийм юм хийнэ гээд. Тэгээд ноднингоос эхлээд арай жаахан тэгшлээд тусгай гол гол үзүүлэлтээр баталдаг болсон. 2007 оны Үндсэн чиглэлийн явцыг хэзээ танилцуулах вэ? Бид 12 дугаар сарын 01-нээс өмнө батлах ёстой. 10 дугаар сард багтаагаад танилцуулж чадах уу гэж асуумаар байна.

Хоёрдугаарт нийгэм, эдийн засгийн талаар том том зорилтууд гишүүд нь тавьсан байна. Цалин, тэтгэвэр, тэтгэмжийг нэмэгдүүлэх, хөрөнгө оруулалтыг ихээхэн хэмжээгээр нэмэгдүүлэх, тэр дундаа авто зам гэхэд л 600 км гаруй авто зам тавина. Цэвэр, бохир ус, дулааны шугам сүлжээ гэхэд 400 гаруй км ийм зам тавихаар, шинээр угсрахаар. Цахилгаан дамжуулах шугам гэхээр 1000 гаруй км. 4 том эх үүсвэр барина гэдэг юм уу. 1700 худаг, 4000 бага оврын трактор нийлүүлнэ гэдэг юм уу. Хөрөнгө оруулалттай холбоотой, нийгэм, эдийн засгийн цалин хөлс, тэтгэвэр тэтгэмжийг нэмэгдүүлэхтэй холбоотой том том асуудлууд оржээ. Энэ Үндсэн чиглэлд орсон гол гол асуудлууд чинь 2008 оны төсвийн төсөлд орсон байгаа юу? Гадаадын болон дотоодын эх үүсвэрүүд нь бүрэн суугдсан уу? Тунхаглалын чанартай юм болчих вий гэж би айсандаа ингэж асууж байгаа юм нэгдүгээрт.

Хоёрдугаарт нь нийгмийн хамгааллын тогтолцоог боловсронгуй болгох талаар 2008 оноос эхэлж юу хийх вэ. Бид нар нийгмийн хамгааллын тогтолцоо хууль гараад тэтгэврийн нэрийн данстай болчихсон явж байгаа. Нийгмийн даатгалын санд Засгийн газар өртэй явж байгаа. Гэтэл нийгмийн даатгалын өнөөдрийн тогтолцоо маань зарим орнуудад амжилтгүй болоод дампуурч байгаа гэсэн ийм мэдээлэл байдаг. Энэ чиглэлээр бид цаашдаа яах вэ? бодож байгаа юм байна уу? 

Сангийн сайдын саяын илтгэлд Хөгжлийн банк байгуулах асуудлыг оруулж иржээ.  Энийг би маш сайн дэмжиж байна. Ийм Хөгжлийн банк байгуулах цаг болсон Монгол Улсад. Тэгэхээр зэрэг Засгийн газрын 500 гаруй сая долларын гэсэн байхаа Засгийн газрын бондыг гадаадын санхүүгийн зах зээл дээр борлуулахаар ингэж заасан байна. Тэнд нь ажлын байр нэмэгдүүлэх, банкны хүүгийн хэмжээг багасгах ч гэдэг юм уу хөрөнгө оруулалтын арга хэмжээнд зарах юм байна л даа. Энэ хөгжлийн банкийг ямар эх үүсвэрээр байгуулах гэж байна вэ? Энэ гаднаас бонд зарсан хөрөнгөөр байгуулах гэж байна уу? эсвэл төсвийн орлого юм уу 68 хувийн татвараас гаргах гэж байна уу? Энэний эх үүсвэрийг та тодорхой тайлбарлаж өгөөч гэсэн ийм үндсэн гурав дөрвөн асуулт байна. Баярлалаа.

Д.Лүндээжанцан: -За эхлээд Баяртсайхан сайд хариулъя.

Н.Баяртсайхан:  -Баярлалаа. Дамиран гишүүнд. Үндсэн чиглэлийн эхний З улирлын дүн, явцыг өчигдөр Засгийн газрын хуралдаанаар хэлэлцээд өнөөдөр УИХ-д Засгийн газраас өргөн барьж оруулж ирж байгаа. Тийм учраас УИХ-ын гишүүдэд 10 дугаар сард багтааж 2007 оны нийгэм, эдийн засгийн хөгжлийн үндсэн чиглэлийн явцыг танилцуулах ийм бололцоотой болно. Бид өнөөдөр оруулж ирнэ гэж тооцож байгаа. Нийгэм, эдийн засгийн хөгжлийн үндсэн чиглэл төсөвтэй хэрхэн уялдав гэсэн хоёр дахь асуулт байна. Тэгэхээр нийгэм, эдийн засгийн хөгжлийн үндсэн чиглэл, төсөв хоёрын хооронд нэг үндсэн ялгаа байгаа. Тэр юу вэ гэхээр нийгэм, эдийн засгийн хөгжлийн үндсэн чиглэлд туссан арга хэмжээнүүд бол зөвхөн улсын төсвөөр хийгдэх ажил бол бишээ. 

Мэдээж улсын төсөв нь эх үүсвэртэйгээ шийдэгдэх ажил бол дийлэнх хэсгийг нь эзэлнэ. Түүнээс гадна хувийн хэвшилд хийгдэх, хувийн хэвшлийн шугамаар хийгдэх томоохон төсөл хөтөлбөрүүд, гадаадын зээл тусламжийн хөрөнгөөр хийгдэх төсөл, хөтөлбөрүүдийг бид нийгэм, эдийн засгийн хөгжлийн үндсэн чиглэлдээ тусгасан. Мэдээж бүгдийг нь тусгах бололцоо байхгүй. Томоохон арга хэмжээнүүдийг нь тусгасан. Ер нь төсөвтэй уялдсан гэж үзэж байгаа. Уялдуулахын төлөө нэлээд хичээж, анхаарч ингэж ажилласан юм.

Нийгмийн хамгааллын тогтолцоотой холбоотой асуултад Дэмбэрэл сайд хариулах байх. Би тэр Хөгжлийн банктай холбоотой асуултад хариулъя. Хөгжлийн банкны тухай хуулийг бид боловсруулаад Засгийн газрын хуралдаанаар хэлэлцэж УИХ-д өргөн барихад бэлэн болоод байгаа. Гэхдээ Монголбанкны зүгээс жаахан анхааруулах зүйл өгөөд байгаа учраас бид Монголбанк, Засгийн газар хоёр хоорондоо байр сууриа нэгтгэх нэг ийм зайлшгүй шаардлага гарч ирж байна. Эх үүсвэрийн хувьд яах вэ гэж. Тэгэхээр та бид мэдэж байгаа. Монгол улсын хөгжлийн сангийн гуравны нэг бол эрсдэлийн сан болоод хадгалагдах ёстой. Өнөөдрийн байдлаар 170 орчим сая доллар ямар ч ашиглалтгүй хадгалагдаад байж байна. Бид энийг аж ахуйн эргэлтэд оруулж хөгжлийн банк байгуулах юм бол хөгжлийн банкин дээр төвлөрүүлж ашиглах ийм бодит бололцоо байна гэж үзэж байна.

Хоёрдугаарт манай улс хөнгөлөлттэй зээл, буцалтгүй тусламж гээд жил бүр нийлбэр дүнгээрээ 300 орчим сая долларын хөрөнгийг жил бүр авч ашиглаж байна. Энэ хөрөнгийг хөгжлийн банкаараа дамжуулж авч ашиглах ийм хоёр дахь эх үүсвэр байна гэж үзэж байгаа. Гуравдугаарт хэрэв Засгийн газрын бонд гаргавал Засгийн газрын бондын тодорхой хэсгийг хөгжлийн банкаар дамжуулж улс орны хөгжлийн ирээдүйтэй томоохон төсөл хөтөлбөрүүдийг ялангуяа уул уурхайн төсөл хөтөлбөрүүдийг санхүүжүүлэх чиглэлээр ашиглана гэж тооцсон юм.

Д.Лүндээжанцан: -За Дэмбэрэл сайд.

Д.Дэмбэрэл:  -Баярлалаа. Нийгмийн даатгалын тогтолцооны асуудал анхаарал татаж байгаа асуудлын нэг байгаа юм. Энэнтэй холбогдуулаад УИХ-д Засгийн газрын зүгээс нийгмийн даатгалын сангууд болон Нийгмийн даатгалын хуульд өөрчлөлт оруулах багц хуулийн төслийг өргөн барьсан байгаа. УИХ энийг хэлэлцэх явцад нийгмийн даатгалын тогтолцоог боловсронгуй болгохтой холбогдсон нэлээд асуудлыг шийдэж өгөх байх гэж харж байгаа. Юуны өмнө нийгмийн даатгалын сангуудын санхүүгийн чадавхийг бэхжүүлэх арга хэмжээ авагдах шаардлагатай байна. Энд санхүүгийн чадавхийг бэхжүүлэх замаар дээр нь нэлээд хэд хэдэн шинэчлэлийн арга хэмжээнүүдийг авах шаардлага гарч ирж байгаа. 

Нийгмийн даатгалын биеэ даасан байдлыг цаашдаа үндсэнд нь шийдэж өгөх байх гэж найдаж байгаа. Одоо ч гэсэн нийгмийн даатгалын үндэсний зөвлөл байгуулж Үндэсний зөвлөлөөр дамжуулж нэлээд үйл ажиллагаа явагдаж байгаа ч гэсэн санхүүгийн талаасаа бүрэн биеэ дааж чадахгүй байгаа. Тийм учраас нийгмийн даатгалын санхүүгийн чадавхийг шинэ менежмент хийх, тэгэхдээ энэ менежментийг бас мөнгөө арвижуулах замаар цаашдаа ажиллах  боломжийг олгох ийм шаардлагатай гэж үзэж байгаа. Нийгмийн даатгалын тогтолцоог бэхжүүлэх энэ явцад нийгмийн даатгалын сангаас олгох тэтгэврийн хэмжээг нэмэгдүүлэх шаардлага бас гарч ирж байгаа. 

Тэгэхээр энэ бол бас зайлшгүй шаардлагаас гадна 1960 оноос хойш нийгмийн даатгалын шимтгэл төлж ажиллаж байгаа хүмүүсийн тэр даатгалын асуудал 2015 оноос эхлээд тэтгэвэрт орох нас эхний ээлжийн хүмүүс нь орж ирж байгаа. Энэ үед энэ хөрөнгийн асуудал ямар байх вэ гэдгийг УИХ дээр ярилцаж шийдэгдэх байхаа. 

Ер нь даатгалын тогтолцоог боловсронгуй болгохтой холбогдсон нэлээд арга хэмжээнүүд авагдана. Ажил олгогчдын төлж байгаа шимтгэлийн тухайд янз бүрийн хувилбар явж байгаа. Юуны өмнө 19 хувийг 10 хувиар буулгая гэсэн санал бий. Тэгэхдээ Засгийн газар уг асуудлыг нарийвчлан авч үзээд санхүүгийн байдал болон нийгмийн даатгалын тогтолцооны өнөөгийн байдлыг харгалзаад 5 хувиар буулгахаар тусгай төсөл оруулсан байж байгаа. Энэ бүхэн УИХ дээр яригдах үед даатгалын тогтолцооны асуудал нэлээд зүгшрэх хандлагатай болох болов уу гэж найдаж байна. Баярлалаа.

Д.Лүндээжанцан: -За Пүрэвдорж гишүүн асуултаа асууя.

Л.Пүрэвдорж:  -Баярлалаа. Эхний асуултыг Баяртсайхан сайдад тавья. Нүүрсний уурхайнууд дээр ажил хаялт гарах дөхсөн. Бид энийг бүрэн шийдэж чадаагүй. Түр зуурын арга хэмжээ авчихаад байж байгаа. Энэний учир шалтгаан юу вэ гэхээр эрчим хүчний салбарын өөрчлөн байгуулалтын ажил хийгдэхгүй удааширч байгаатай шууд холбоотой. Нүүрсний салбар, эрчим хүчний салбар дээр байгаа шиг ийм байдал бол усан хангамж, бохирын татуурга, нийтийн тээвэр, холбоо гэх мэтийн дэд бүтцийн бүх салбарт байж байгаа. Дэлхийн банк судалж үзээд маш тодорхой судалгаа гаргаад бас шийдэх чиглэл, шийдэх стратегийг тодорхойлж өгсөн байгаа. 

Энэ дэд бүтцийн салбарын өөрчлөн байгуулалтыг хийхгүйгээр энэ салбарын хөгжлийг тогтворжуулж үйлчилгээг хүртээмжтэй болгож, чанартай болгож чадахгүй л дээ, энэ бол ойлгомжтой. Цаашдаа энэ монголын эдийн засгийн хөгжлийн хурдцыг хойш татах, тэгээд төсөвт асар их хүндрэл учруулж болзошгүй том зүйл болсон. Манай эдийн засгийн нэлээн том хэсэг нь дэд бүтэцдээ хамаардаг. Гэтэл Үндсэн чиглэл дотор энэ асуудал орхигдсон юм шиг харагдаад байх юмаа. Эрчим хүчний талаар бүдэгдүү өгүүлбэр байна. Энэ яагаад ийм болоод байна. Засгийн газар юу гэж үзэж байгаа вэ гэсэн ийм асуулт байгаа юм. 

Хоёр дахь асуултыг би Тэрбишдагва сайдад тавья. Малын тоо толгой урьд байгаагүйгээр их өслөө. Ноднин жилийнхээс их өсч гарах нь. Бэлчээр тэртээ тэргүй хүрэлцээгүй байна. Дээрээс нь энэ жилийн цаг үеийн байдал хавчиж хүндэрч болзошгүй байна. Малчид цагийн байдлыг үнэлж үзээд мах борлуулах зах зээл хайж байна. Ялангуяа баруун бүсэд зах зээл тун ховор байна. Яг ийм цикл монгол оронд 3-4 жил болгон давтагддаг. Ингээд махны зах зээлийг өргөтгөж чадвал бэлчээрийн чадамжиндаа тохируулан мал сүргийн эргэлтийг зохицуулах боломж бүрдэхээр байна. Энэ талаас нь авч үзвэл нэг жилийн биш бас ер нь мал аж ахуйн тогтвортой байдлын нэг чухал нөхцөл болох ийм байдал ажиглагдаж байна, тодорхой болж байна. 

Нөгөө талаас малчдын орлого дан ноолуурандаа түшиглэсэн ийм байдалтай байна. Энэ байдлыг арилгахын тулд гол нь махны борлуулалтыг нэмэгдүүлмээр байна. Бүх талаас нь аваад үзсэн ч Монголын Засгийн газар, төр анхаарахаас өөр аргагүй зүйл болоод байна. Яг энэнтэй холбогдуулаад энэ онд махны борлуулалтыг нэмэгдүүлэх, ялангуяа байгаль, цаг агаар хүндэрч болзошгүй сум, аймаг, орон нутгаас махыг зориуд бэлтгэх, хот суурин газрын махны хангамжийг дээшлүүлэх, махны үнийг хямдруулахтай холбоотой дорвитой зүйлүүд урьд жилүүдээс ялгагдах зүйл Үндсэн чиглэлд суусан уу? 

Ер нь цаашдаа бид яах вэ? Энэ чиглэлээр энэ Үндсэн чиглэлийн хүрээнд Хүнс, хөдөө аж ахуйн яам бодож боловсруулж, УИХ-ын гишүүд бидэнтэйгээ хамтарч зорилтыг тодорхой болгох ёстой юм биш үү. Засгийн газар нийтдээ 15 тэрбум төгрөгийн зээлийн хүүгийн хямдралтыг даахаар ийм бодлого гаргаж ирж байна. Би энийг дэмжиж байна. Энэний нэлээд хэсэг нь энэ рүү чиглэх ёстой байхаа гэсэн ийм нэг асуудлыг Тэрбишдагва сайдад тавьж байна. (Д.Энэбиш 10.55-11.55)

Гуравт нь, сумдын номын сангийн фондыг сэргээх асуудлыг би нэлээн ярьж хөөцөлдөж байгаа. Төсвийн тодотголын үед нэлээн санал оруулсан боловч дэмжигдээгүй. Одоо юу гэж найдаж байна вэ гэхээр зэрэг энэ жилийн төсөв, энэ үндсэн чиглэл дээр харагдахгүй байна. Төсөв дээр…

Д.Лүндээжанцан: - За ойлгосон байх аа. Бүх сумдын номын сан, монголын ядахдаа нэг дор хаяж нөгөө нэг Монголын уран зохиолын... Монголын бүх номын санд өгье гэдэг асуудал яригдаад. За ингээд Н.Баяртсайхан сайд эхлээд хариулъя. 


Н.Баяртсайхан: - 2008 оны нийгэм, эдийн засгийн хөгжлийн үндсэн чиглэлд Түлш, эрчим хүчний салбарт шинэчлэл хийж найдвартай үйл ажиллагааг хангах, зах зээлийн зарчмаар ажиллах орчин нөхцөлийг үе шаттайгаар бий болгоно гэсэн ийм байдлаар бид томъёолж тусгасан. Ер нь энэ нүүрс, эрчим хүчний салбарт шинэчлэл хийгдэхгүй удааширсан. За бүтээгдэхүүний үнийг хөдөлгөхгүйгээр удаан хугацаанд бас барьж байсан явдал бол ихээхэн хүндрэл бэрхшээлийг бий болголоо. Энэ намар та бүгд анзаарсан байх. Нүүрсний уурхайд ажилладаг хүмүүс, уурхайчид ихээхэн шаардлага тавьж байж бид холбогдох бас бага зэрэг хөдөлгөөнийг хийлээ. 


Тэгэхээр ингэж цаашдаа шахаж шаардуулах замаар биш, ер нь тогтмол үе шаттайгаар бид энэ шинэчлэлийн асуудлыг авч үзэж байх нь зүйтэй юм байна гэдэг ийм дүгнэлтэд бид хүрсэн. 


Дэлхийн банкнаас манай эрчим хүчний салбарт хийх шинэчлэлийн асуудлаар судалгаа шинжилгээ хийгээд, эрчим хүчнийхээ үнэ ханшийг олон улсын эрчим хүчний зах зээлийн түвшинд хүргэх хэрэгтэй. Энэ бол Монгол орны, улс орны хөгжилд, цаашдын ирээдүйд ихээхэн тус болно. Яах вэ эхний үеүдэд хүн олны аж амьдралд мэдээж хүндээр тусах байх. Нөлөө үзүүлнэ. Гэхдээ ер нь бол Монгол орны ирээдүйн алс холын том хөгжил дэвшлээ бодох юм бол шинэчлэлийг түргэсгэж, үнэ ханшийг чөлөөлөх нь зүйтэй гэсэн ийм зөвлөмжийг Монгол Улсын Засгийн газарт өгсөн байгаа. Үнийг бид нар харгалзаж үзэх нь зүйтэй гэж үзэж байна. 


За дэд бүтцийн бусад салбарын тухайд бол мэдээж энэ яг энэ дүгнэлт бусад салбаруудад адилхан хүчин төгөлдөр хадгалагдана гэж үзэж байгаа юм. 


Д.Лүндээжанцан: - За Д.Тэрбишдагва сайд. 


Д.Тэрбишдагва: - Л.Пүрэвдорж гишүүний асуултад хариулъя. Нэгдүгээрт, махны үйлдвэрлэлийг нэмэгдүүлэх, махны тогтвортой хангамжийг сайжруулах, үнийн хөөрөгдлийг тогтвортой барихын тулд энэ жил Улаанбаатар, Дархан, Эрдэнэтэд үйлдвэрлэлийн аргаар боловсруулсан маханд зориулаад 2.9 тэрбум төгрөг хуваарилж байгаа. Энийг хариуцах хүмүүс нь орон нутгийн удирдлагууд, Улаанбаатар хотын захиргаа, Эрдэнэт, Дархан хотын Засаг дарга нар хариуцаж төсөв нь орон нутагт суучихсан. Энийг Засгийн газар шийдэж, Их Хурал дэмжсэн учраас энэ дээр орон нутгийн нөхөд одооноос зохион байгуулалт сайтай ажиллах ёстой. 


Энэ үйлдвэрийн аргаар боловсруулсан махыг одоо бэлтгэх асуудалд энэ бэлтгэж байгаа аж ахуйн нэгжүүд, ялангуяа баруун аймгуудаас мах авах асуудал дээр анхаарах ёстой. Энэ хариуцаж байгаа Засаг дарга нарт би нэг дэх өдөр авч дахин үүрэг өгнө. 


Ер нь бол махны үйлдвэрлэлийг нэмэгдүүлэх, жижиг, дунд үйлдвэрлэлийг хөгжүүлэх чиглэлээр нэлээн ажил хиймээр байгаа юм. Л.Пүрэвдорж гишүүний саналыг дэмжиж байна. Тэгэхийн тулд ер нь жижиг, дунд үйлдвэрлэлийг дэмжинэ гэхээр Үйлдвэр, худалдааны яаман дээр жижиг, дунд үйлдвэр гээд төсөв мөнгө хуваарилагддаг. Хүнс, хөдөө аж ахуйн салбар, ялангуяа хүнсний үйлдвэрүүд бол ер нь улсын дэмжлэг тун бага авч байгаа. Өөрсдийнхөө бор зүрхээр, өөрсдийнхөө хөрөнгө оруулалтаар үйл ажиллагаагаа нэлээн явуулдаг. 


Ийм учраас энэ зүг рүү улсаас дэмжиж анхаарах цаг болсон байгаа. Ийм учраас ирэх жилийг бол Хүнс, хөдөө аж ахуйн яам үйлдвэрлэгч, хэрэглэгчдийн хамтарсан том зөвлөгөөн зохион байгуулна гэж бодож байна. Нөгөө талаас гадаад зах зээлд бид анхаарах ёстой. Ялангуяа хонины махыг бол ОХУ авахгүй байгаа энэ нөхцөл байдалд Казахстаны зах зээл дээр бид ярьж байна, нэг талаасаа. Нөгөө талаасаа ОХУ бас баруун аймгуудаас, ялангуяа Тува руу хөлөөр нь мал гаргах асуудлыг сонирхож байгаа. Энийг эртнээс шийдэж, нэгэнтээ 15 сая хоньтой болсон. За бид тодорхой хэмжээний хонийг гадагш нь гаргалаа гэхэд манай сүргийн бүтцэд өөрчлөлт орохгүй учраас хонийг бас тодорхой хэмжээгээр гадагш нь гаргамаар байгаа юм. 


Нөгөө талаар нэгэнтээ махны үйлдвэрлэл явагдаж байгаа алс холын аймгууд энэ нөөшилсөн бүтээгдэхүүн, консервлэсэн бүтээгдэхүүнийг үйлдвэрлэхэд нь дэмжлэг үзүүлэх ёстой. Тийм учраас Л.Пүрэвдорж гишүүний гаргасан саналыг ер нь бид цааш нь анхааралдаа авч дэмжих ёстой гэж ингэж бодож байгаа юм. 


Д.Лүндээжанцан: - За Л.Пүрэвдорж гишүүн тодруулъя. 


Л.Пүрэвдорж: - Н.Баяртсайхан сайдаас тодруулга авъя. За яах вэ Эрчим хүчний салбар дээр бол тусгагджээ. Тэр чиглэлээрээ бас ажил тэртээ тэргүй хийхээс өөр аргагүй болж байгаа. Бусад дэд бүтцийнхээ салбараар хийх гэж байгаа ажил үндсэн чиглэлд алга. Тэгэхээр яах юм бэ? Ирэх онд юм хийхгүй юм уу? Хийгдэх эсэхийг нь энэ үндсэн чиглэлд тусгах шаардлагагүй гэж үзсэн юм уу? Үгүй бол цөмөөрөө хамтраад ирэх онд хийх ажлаа энэ үндсэн чиглэлдээ тусгах ёстой юм уу? Энэ талаар бас санал, бодлоо хэлж өгөөчээ гэж. 


Д.Лүндээжанцан: - За Н.Баяртсайхан сайд. 


Н.Баяртсайхан: - За Л.Пүрэвдорж гишүүний ярьж байгаа энэ саналыг бид хэлэлцүүлгийн явцад авч үзээд салбараар нь нэр заагаад тодотгож тусгах бололцоотой гэж ингэж үзэж байна. 


Д.Лүндээжанцан: - За тэр соёлын төвийн номыг бас нэг нөхөн шинэчлэх асуудал гэдгээр Ө.Энхтүвшин сайд хариулъя. 


Ө.Энхтүвшин: - Сумын номын сан, соёлын төвийн номын сангуудын хувьд зүгээр энэ жил төсвийн тодотголоор нэг сайн ахиц гарахаар байгаа л даа. Тэр юу юм бэ гэхээр сумын төвийн соёлын төвийг одоо 9 сарын 1-нээс хойш, 2007 оны 9 сарын 1-нээс хойш 5 орон тоотой заавал байлгана гээд бид нар төсвийг нь баталсан. Эрхлэгч, дуу хөгжмийн багш, бүжгийн багш, номын санч, тэгээд үйлчлэгч гээд ингээд баталсан. За энэ орон тоон дээр хүмүүс авч ажиллах, ажиллуулах ажлыг хийж байна. 


За номын фондын баяжилтын хувьд, яах вэ эрхлэгч заавал байна гэдгийг бол ингэлээ. За номын фондынхоо баяжилтын хувьд 2008 онд тийм дорвитой ахиц гаргаж чадахааргүй байгаа. Төсөв дээр ч, үндсэн чиглэл дээр ч. Ерөөсөө сумын соёлын төвд бол 7.8 тэрбум төгрөг тавьж байгаа юм. Төсөвлөж байгаа. Үүний 5.0 орчим тэрбум нь бол цалин, нийгмийн даатгалын шимтгэлийг. Үлдэж байгаа 2.7 тэрбумыг нь бусад зардлууддаа ингэж хуваахаар ахиц нэг гарч чадахгүй. Одоо яг сумдын соёлын төвийн номын сангуудынхаа жилийн баяжилтын зардал бол 28 мянган төгрөгөөс нэлээд овсгоотой гайгүй Засаг дарга нар 400 мянга хүргэж байгаа юм. Тэр хооронд л байгаа. Үнэхээр маш хангалтгүй байгаа. 


Д.Лүндээжанцан: - Энийг цаашдаа анхаарч, хэлэлцүүлгийн явцад анхаарна гэж ярьж байгаа. 


За А.Цанжид гишүүн асуултаа асууя. 


А.Цанжид: - За энэ үйлдвэр технологийн парк барьж байгуулахад зохих хэмжээний бэлтгэл шаардлагатай. Хөрөнгө мөнгө талаасаа, технологи талаасаа, эрдэм судлалын талаасаа. Энэ талын бэлтгэл ямар байна вэ гэсэн асуулт байна. 


Хоёрдугаарт нь, нэлээн монголд хамгийн их хүн явдаг замуудын нэг нь бол энэ Өвөрхангай, Баянхонгор, Говь-Алтай чиглэлийн зам байгаа юм. Энэ замын ирээдүйн талаар ер нь Засгийн газар ямар бодолтой байна вэ? Яагаад ноднингийн үндсэн чиглэлийн үеэр ярьж байгаад энэ жил бол энэ талаар юу ч ярихаа больчихвоо гэдэг асуулт байна. 


Гуравдугаарт нь, энэ Монгол оронд гадаадын хүмүүс их ирж байна. Тэр жуулчид гээд ирж байгааг нь бид нар ирээч ирээч гэдэг. Тэрний хажуугаар янз янзын хүмүүс их ирж байна. Жуулчны визтэй орж ирчихээд алт олборлож байна. Жуулчны визтэй орж ирчихээд эрдэнийн, хагас эрдэнийн чулуу машин машинаар нь ачиж байна. Тийм учраас энэ цагаачлалын албыг бэхжүүлэх чиглэлээр, энэ чиглэлээр хийх ажил нэлээн юм байх шиг байна. Энэ талаар үндсэн чиглэлд юм дурьдагдаагүй байна. Энийг анхаарч үзэх тал байна уу? гэж. 


Дөрөвдүгээрт нь, энэ авилга, хүнд сурталтай тэмцэх талаар бас энэ үндсэн чиглэлд их тусаагүй байна ер нь. Ер нь огт тусаагүй байна. Гэтэл энэ авилга, хүнд суртал гэдэг бол энэ Монгол оронд жирийн хүн амьдрахад маш их хэцүү болсон байна. Төрийн байгууллагууд байна. Төрийн байгууллагуудаас гадна одоо энэ холбоо, эрчим хүч гээд энэ олон түмэнд үйлчилгээ үзүүлдэг байгууллагууд чинь баахан дарамталдаг байгууллагууд болж хувирсан байна шүү дээ. Одоо ингэхгүй бол тасална, тэгэхгүй бол үйлчилгээгээ өгөхгүй гээд л нэг л байцаагчийн дураар л үндсэндээ үйл ажиллагаа нь явагддаг ийм болсон байна. Тийм учраас энэ олон түмэнд үйлчилгээ үзүүлдэг байгууллагууд, төрийн байгууллагуудын авилга, хүнд суртлын асуудлыг бол нэлээн нухацтай авч үзэхгүй бол ингээд авилгалын байгууллага байгуулсан, ингээд боллоо гээд орхиж болмооргүй байна. 


За дараагийн нэг чухал асуудал бол энэ мал аж ахуйн бүтээгдэхүүний үнийн асуудал байна. Энэ сүүлийн арван хэдэн жилд юмны үнэ асар их хэмжээгээр өссөн байдаг. Гэтэл малчдын гаргаж байгаа энэ бүтээгдэхүүний үнэ бол ерөөсөө өсдөггүй. Одоо 10 жилийн өмнө байснаараа л байгаад байдаг. Тийм учраас энэ хүмүүсийн орлого нэмэгдэхгүй байна. Энэ чиглэлээр одоо Засгийн газраас дорвитой арга хэмжээ авч малчдын үйлдвэрлэж байгаа бүтээгдэхүүнийг үнэ оруулах талаар тийм үйлдвэр байгуулдаг ч юм уу, олон янзын арга хэмжээ авч болмоор байх юм. 


Уул уурхай гээд ингээд яриад байгаа боловч үндсэндээ яах вэ тэр мөнгө тараадаг ч юм уу, яадаг ч юм цалин нэмдэг энэ янз янзын аргаар малчдад хүрч очих л байх л даа. Тэгэхдээ малчдын аж амьдралыг өөд нь татах гол арга нь бол өөрсдийнх нь гаргаж байгаа бүтээгдэхүүнийг л үнэтэй болгох явдал шүү дээ. Тэгэхээр энэ чиглэлээр маш бага зүйл сэдэгдэж яригдах юм. Энэ талаар юу хийх гэж байна вэ гэсэн ийм хэдэн асуулт байна. 


Д.Лүндээжанцан: - За Н.Баяртсайхан эхлээд хариулъя. 


Н.Баяртсайхан: - Энэ аж үйлдвэр, технологийн парктай холбоотой асуудлыг урд нь Ч.Содномцэрэн гишүүн бас асуугаад байсан. А.Цанжид гишүүн бас сая хөндөж ярьж байна. Тэгэхээр энэ яагаад удааширсан юм бэ гэхээр Аж үйлдвэр, технологийн паркийн тухай хуулийг хэлэлцэж баталж гаргах ёстой юм. Тэгэхээр энэ ажил удааширлаа. Хуулийн төслийг боловсруулах ажил дээр Үйлдвэр, худалдааны яам ихээхэн цаг алдсан. Ингээд одоо Засгийн гараар хэлэлцэж УИХ дээр яригдаж байгаа. Тэгэхээр энэ хууль батлагдан гарснаар хууль эрх зүйн орчин нөхцөл нь бүрдэж, Аж үйлдвэр, технологийн парк байгуулагдах ёстой гэж үзэж байгаа. 


За 2008 онд 3 парк барьж байгуулахаар тооцож байгаа. Энэ бол Эрдэнэт, Дархан, за тэгээд Улаанбаатар хотод аж үйлдвэр, технологийн паркийг барьж байгуулах үүднээс холбогдох хөрөнгийг нь бид тооцож улсын төсөвт суулгасан байгаа. 


Түүнээс гадна технологи дамжуулах төв барьж байгуулах тухай асуудал яригдаж байна. Энэ бас Аж үйлдвэр, технологийн паркийн нэг хэлбэр байж болох юм гэж ингэж үзэж байна. 


Хөнгөн үйлдвэрийн бизнес инкубаторыг Дархан хотод болоод баруун бүсэд барьж байгуулах асуудал бас үндсэн чиглэл болоод улсын төсөвт одоо туссан байгаа гэдгийг би хэлье. 


За цагаачлалын албыг бэхжүүлэх талаар А.Цанжид гишүүний ярьж байгаа саналыг бид одоо анхаарч авлаа. Энэ төсвийн хэлэлцүүлгийн үед одоо яригдах ёстой ийм зүйл байх аа гэж ингэж бодож байна. 


За авилгал, хүнд сурталтай тэмцэх талаар бид засаглалыг бэхжүүлэх гэсэн тэр зорилтын хүрээнд төрийн байгууллагуудын үйл ажиллагааг хүнд сурталгүй, хөнгөн шуурхай болгох гэсэн ийм байдлаар тусгасан. Энийг бүр тодруулж авилгал, хүнд сурталтай тэмцэх энэ зорилтыг тусгаж өгөх нь зүйтэй юм байна гэсэн ийм дүгнэлтийг хийж байна. 


За мал аж ахуйн гаралтай бүтээгдэхүүний боловсруулалтын түвшинг сайжруулах, ийм замаар үнийг нь нэмэгдүүлэх ийм дорвитой томоохон гэж хэлж болохоор арга хэмжээг бид 2008 оны төсөвт тусгасан байгаа. Нийтдээ 15 тэрбум төгрөг. Энэ 15 тэрбум төгрөгөөр бид мал аж ахуйн бүтээгдэхүүнийг боловсруулах, газар тариалангийн үйлдвэрлэлийг хөгжүүлэх, экспортын бүтээгдэхүүний үйлдвэрлэлийг нэмэгдүүлэх гэсэн ийм үндсэн 3 чиглэлээр аж ахуйн нэгж байгууллагууд арилжааны банкнаас авч байгаа зээлийн хүүд 50.0 хүртэл хувийн татаас олгохоор 15.0 тэрбум төгрөгийг тавьсан байгаа. 

Тэгэхээр энэ бол мал аж ахуйн гаралтай бүтээгдэхүүний боловсруулалтын түвшинг сайжруулах, үнийг нэмэгдүүлэх ийм тодорхой ахиц болох байх. Бид зүгээр урьдчилсан тооцоогоор нэг төслийг 5.0 орчим тэрбум төгрөгийн төсөл байна гэж үзэхэд нийтдээ 180 орчим тэрбум төгрөгийн зээлийг яг ийм чиглэлийн аж ахуйн байгууллагуудад олгох, нийтдээ 40 орчим томоохон төсөл хөтөлбөрийг санхүүжүүлэх ийм эх үүсвэрийг 2008 оны үндсэн чиглэлд туслаа гэж үзэж байгаа. 


Д.Лүндээжанцан: - За нэмж хариулах хүн бий юу? Д.Тэрбишдагва сайд хариулах уу, үгүй юу? Сая мал аж ахуйн бүтээгдэхүүний үнийг хариулчихлаа л даа. Гэхдээ Хүнс, хөдөө аж ахуйн сайдын хувьд. За Д.Тэрбишдагва сайд. 


Д.Тэрбишдагва: - За Н.Баяртсайхан сайд ерөнхийд нь хариулчихлаа л даа. Гэхдээ ер нь бол түрүүн Л.Пүрэвдорж гишүүн ч асууж байсан, А.Цанжид гишүүн ч асууж байна. Цаашдаа энэ мал аж ахуйн гаралтай түүхий эдийн үйлдвэрлэлийг бодит үйлдвэрлэлийг дэмжихэд улсын төсвөөс, ялангуяа хүү нь дээр нь анхаарч байгаа. Цаашдаа гадна дотны зээл тусламжид энэ эцсийн бүтээгдэхүүн боловсруулж байгаа зүйл дээр бид анхаарах ёстой. Одоо дэлхийн зах зээлд, тухайлах юм бол сүүний үнэ Европод 30-аас 40 хувь өсч байгаа. 

Ийм үед ер нь энэ махны үйлдвэрлэлийг бүс нутагт үйлдвэрлэлийн аргаар боловсруулсан мах хэрэглэмээр байгаа юм. Бүс нутгаар нь хөгжүүлэх. Нөгөө талаар сүүний үйлдвэрлэлийг дэмжих ёстой гэдэг үүднээс сүү хөтөлбөр хэрэгжиж байгаа, нэг талаасаа. Нөгөө талаасаа Японы зээл тусламжаар одоо 2.0 тэрбум төгрөгийн сүү, сүүний тоног төхөөрөмж, сүү үйлдвэрлэлийн төсөл ирэх жил хэрэгжинэ. 


Тэгэхээр энэ дээр гадна дотны тусламж байгаа. Цаашдаа бол энэ үндэснийхээ үйлдвэрлэлийг дэмжих, мал аж ахуйгаас гарч байгаа түүхий эд, ялангуяа мах, сүү… Хүнснийхээ салбарын хувьд би ярьж байна шүү дээ. Тэр нь дээр бол нэг талаас улсын төсөвт суусан гадна дотны зээл тусламж байгаа. Энийг өшөө цаашдаа энэ үндсэн чиглэлдээ бодлого боловсруулж одоо томъёолоод ороод ирэх юм бол бидний хувьд бол салбар хариуцсан сайдын хувьд дэмжих боломжтой гэж ингэж бодож байна. 


Д.Лүндээжанцан: - Тэгэхээр байна шүү дээ энэ дээр нэг юм хэлэхгүй бол болохгүй байгаа юм л даа. Одоо бид аль болгон яагаад, нөгөө субсид ч байдаг юм уу. Хөдөөнийхөн болохоор мах, сүү, ноос, ноолуурын үнэ нэмэгдэхгүй байна гэдэг. Хотынхон нь болохоор мах үнэ нэмэгдээд, одоо амьдрах чадварт муугаар нөлөөллөө гээд байдаг. Энэ хоёр юмны зааг дээр төр ямар бодлого баримтлах юм бэ гэдэг л ийм асуудлыг манай гишүүд асуугаад байгаа байхгүй юу. Тийм учраас л энд л Засгийн газрын байр суурь их хэрэгтэй байгаад байгаа юм. 


За Д.Тэрбишдагва сайд хариулъя. 


Д.Тэрбишдагва: - Энэ бол үнэхээрийн их чухал асуудал. Тэгэхээр төр бол Улаанбаатар хотод амьдарч байгаа 1 сая ард түмнийхээ амьдралын түвшин доор байгаа тэр хүмүүсийнхээ мах бусад бүтээгдэхүүнийг хангахад анхаарах ч ёстой, малчдаа ч анхаарах ёстой. Аль аль тал дээрээ анхаарах ёстой. Тийм учраас улсын төсвөөс 2.9 тэрбум төгрөг 3 аймагт одоо Улаанбаатар хот, Эрдэнэт, Дарханд өгч байгаа нь энэ анхны алхам. 

Нөгөө талаасаа малчдаас авч байгаа махны үнэ бол буурахгүй байгаа. Энэ эцсийн эцэст яагаад энэ Улаанбаатарт борлож байгаа махны үнэ өсөөд, энийг бууруулах бодлого явуулж байхад хөдөө орон нутгаас авч байгаа малын үнэ бол буурахгүй байгаа. Би энийг бодитой жишээ нь дээр хэлж чадна. Энэ бууруулж байгаа асуудал бол худалдан авагч, хэрэглэгч маань НӨАТ-ыг чөлөөлж байгаа учраас энэ бол улс бол НӨАТ-ыг дааж байгаа юм. 

Тэгэхээр зүгээр хөдөө орон нутагт нэг асуудал байгаа. Төвийн бүс нутагт махны үнэ, малын үнэ их өндөр байгаа. Жилээс жилд өсч байгаа. 1 кг амьдын жин жилээс жилд өсч байгаа. Хамгийн хүндрэлтэй асуудал бол ямаа, хонины мах нь нэлээн алслагдсан аймгууд бол Улаанбаатар хот руу мал туувар орж ирж чадахгүй байна. Энэ дээр бол тууврын асуудал. Анхаарах ёстой. 


Нөгөө талаасаа бол би түрүүн хэлсэн. Орон нутагт махны үйлдвэрлэлийг байгуулаад гадаадын зах зээлд гаргах тийм боломжийг л бид, төр, Засгийн газар анхааралдаа авч ажиллах ёстой. Тэрнээс биш энэ бол миний ойлгож байгаагаар бол, ойлгох юу байх вэ, бидний шийдсэнээр бол төр Улаанбаатар хотынхоо ард түмнийг ч гэсэн, хөдөөгийн малчдыг ч гэсэн аль алиных нь харсан дундажийн бодлого шүү. Тэгэхгүй нэг тал руу нь харсан бодлого биш. Манай малчид бас салбар хариуцсан сайдын хувьд бол энийг шүүмжилж ярьдаг юм. Яг өөрсөдтэй нь уулзаад, та нараас авч байгаа махны, малын үнэ өсч байгаа. Нэг талаасаа. Тэгэхдээ махны үнийг бууруулж байгаа нь бол эцсийн хэрэглэгч байж байгаа, НӨАТ-ыг нь чөлөөлж байгаатай холбоотой юм шүү гэдэг асуудлыг ярихаар ойлгодог л юм даа. 


Д.Лүндээжанцан: - За за ченжийн асуудал гээд яривал их юм бий дээ. Менежменттэй холбоотой юм их бий. За Т.Очирхүү гишүүн асуултаа асууя. Эхлээд Ц.Цэнгэл сайд асуултад хариулчихаад тэр Баянхонгор, Говь-Алтайн замын асуудлаар хариулчихаад тэгээд дараа нь Ц.Цэнгэл сайд тодруулъя. 


Ц.Цэнгэл: - Байна уу? А.Цанжид гишүүний асуултад хариулъя. Өвөрхангай, Баянхонгорын чиглэлийн зам энэ жил 23 км замыг хатуу хучилттай болгоно. Ер нь бол дөхөж яваа. Нэлээн явж байгаа юм билээ. Ирэх жил хоёр талаас нь угтуулаад 27 км нэг, 24 км нэг байгаа. Энэ дээр бас тодорхой хөрөнгө тавьчихсан. 


Үндсэн чиглэлд тусгагдаагүй боловч энэ Засгийн газрын мөрийн хөтөлбөрт тусгагдсан. Бид энэ замыг бол хуучнаар нь ингээд цаашдаа бол явуулаад байна. Эргэн төлөгдөх нөхцөлтэйгээр 200-гаад км энэ дээр тавьсан байгаа. Ийм маягаар бид энийг явуулъя. Дашрамд хэлэхэд сая Солонгост Зүүн Хойд Азийн дэд бүтцийн 14 орны сайд нарын уулзалт болсон. Энэ уулзалтаас харж байхад энэ эргэн төлөгдөх нөхцөлөөр ерөөсөө дэд бүтцийнхээ асуудлуудыг шийддэг юм байна. 

Манайх бас хэдийгээр тэд нартай адилхан 70, 80 хувийг нь шийдээгүй ч гэсэн эхлэл нь байгаа учраас энийг бас манай Их Хурлын гишүүд бараг хууль болгож гаргаад, өөр өөрсдөө хуультай болчихдог юм байна. Өөрийнхөө нөхцөлд. Ингээд явах юм бол эргэн төлөгдөх нөхцөлтэй зам, барилга, дэд бүтцийг барихад улсад ч ашигтай, хувийн компаниудад ч ашигтай гэдэг ийм юм нотлогдож байна. Энийг далимд нь хэлье. 


Д.Лүндээжанцан: - А.Цанжид гишүүн тодруулахгүй юу? За болсон. За Т.Очирхүү гишүүн асуултаа асууя. 


Т.Очирхүү: - За хоёр гурван асуулт асуугаад орихъё. Энэ баруун 4 аймагт хатуу хучилттай аэродром барих асуудлыг эхлүүлнэ гэж орсон байна л даа. Гэтэл 2008 онд асуудал шийдэхгүй бол одоо тийшээгээ онгоц нисэх бололцоогүй болчихоод байна. Хувийн хэвшлийн онгоцууд нисэж чадахгүй, шороон зам дээр бууж чадахгүй болчихоод байгаа юм. Хатуу хучилттай зам дээр л буух гээд байна. Гэтэл МИАТ болохоор зэрэг ганцхан онгоцтой Тэр онгоц нь хугацаа гүйцсэн. Одоо бол бид нислэг хийх бололцоо байхгүй гэсэн мэдэгдэл хийгээд, ингээд иргэд маш их хүнд болчихоод байна. Тийм учраас хэрвээ энийг дуусгахгүй бол жишээлбэл, Завхан, Говь-Алтай, Ховдынхонд бол Өвөрхангай, Баянхонгорын замыг хатуу хучилттай болгох ажлыг хийх, аль нэг сонголтыг нь 2008 онд хийх хэрэгтэй байгаа. Энийг нэг тоймтой хариулж өгөөчээ. Алиныг нь хийж өгөх юм бэ гэж. Хатуу хучилттай нисэх онгоцны буудал. 


Хоёр дахь нь юу байна вэ гэхээр зэрэг малчдын орлого тогтвортой байх, малчдын орлогыг нэмэгдүүлэх асуудал дээр, за ноолуурын үнэ гайгүй байх юм шиг байгаа юм. Малчдын хоёр дахь эх үүсвэр бол махны асуудал байна. Тэгээд түрүүн гишүүд бас асууж л байлаа. Махны экспортыг нэмэгдүүлэх замаар малчдыг дэмжих боломж байна гээд. Энэ нэг ийм өгүүлбэр болсон байна. Аймгийн төвд үйлдвэрийн аргаар бэлтгэсэн мах махан бүтээгдэхүүн нийлүүлэх үйл ажиллагааг дэмжинэ гэж байна. Энэ ямар аймгийн төвүүд энэ үйлдвэрийн аргаар мах махан бүтээгдэхүүн нийлүүлэх ажлыг хийх гэж байгаа юм бэ? Хөрөнгийн эх үүсвэр нь хаанаас хэр зэрэг баталгаатай юм бэ гэсэн ийм асуулт байна. 


За дараа нь юу байна вэ гэхээр зэрэг энэ тэмээн сүргийн тогтвортой өсөлтийг хангах, тэмээчдийг урамшуулах бодлогыг гаргаж ирнэ гэсэн байна. Энэ дээр ямар зүйл хийх гэж байгаа юм бэ? 


Дараа нь Оюутолгойн холбогдолтой асуудал дээр Оюутолгойн барилга байгууламжийг ажлыг эхлүүлнэ гэж байна. Гэсэн мөртлөө эрчим хүчнийх нь эх үүсвэрийг яаж шийдэх гээд байгаа юм. Ерөөсөө 260 км-ийн шугам татахаар хийчихсэн байна. Гэтэл Оюутолгой хүртэл чинь 540 км шүү дээ. Тэгэхээр ямар эрчим хүчний эх үүсвэрээр Оюутолгойг эхлүүлэх гэж байгаа юм бэ? Энэ дээр энэ хоёр өгүүлбэр чинь хоорондоо зөрөөд байна гэдгийг асууж байгаа юм. 


Дараа нь юу байна вэ гэхээр зэрэг за энэ эрчим хүчний салбарыг бол асуучихсан. За одоохон. За иргэдийн оролцоотойгоор гар худаг гаргах ажлыг урамшуулна гэж хэлсэн байна. Энэ чухам юу, ямархуу механизм хэрэглэх гээд байгаа юм. Энийг илүү тодруулж өгөөчээ. Ер нь усны асуудлаар 2008 оны үндсэн чиглэл, төсөв дээр бэлчээрийг хүн, малын ундны усыг, бэлчээрийг усжуулах, хүн, малын ундны усыг сайжруулах чиглэлээр ямархуу хөрөнгө, ямархуу хөрөнгө орж ирж байгааг илүү тодорхой болгож өгөөчээ гэж хүсч байна.


За Туул голын бохирдлын асуудал ерөөсөө орж ирээгүй. Улаанбаатар хотын агаарын бохирдол гэсэн өгүүлбэр байх юм. Энэ ямар учиртай юм бол оо. Энэ талаар 2008 онд хийх ажлаа ярьж өгөөч. 


За хамгийн сүүлд нь Хятадад цахилгаан экспортлохоор 3600 мегаваттын хүчин чадалтай цахилгаан станц барихаар хийсэн байна. Энэ гэрээ нь бол болчихсон юм уу? Одоо гэрээ нь ямар түвшинд болчихоод байна вэ? Ийм асуулт байна. 


Д.Лүндээжанцан: - За Н.Баяртсайхан сайд хэлэх үү? 


Н.Баяртсайхан: - За баруун 4 аймагт нисэх буудал барих асуудлаар Ц.Цэнгэл сайд хариулъя. Махны экспортыг дэмжих асуудлаар Д.Тэрбишдагва сайд хариулъя. Тэмээчдийг урамшуулах одоо бас хамаарч байна. За Оюутолгой орд газрын эрчим хүчний эх үүсвэртэй холбоотой асуудал Б.Эрдэнэбат сайд байхгүй учраас энэ асуултад би хариулъя. Гар худаг гаргах энэ асуудлаар Д.Тэрбишдагва сайд манай И.Эрдэнэбаатар сайд байна уу? За байж байна. И.Эрдэнэбаатар сайд хариулъя. Туул голын бохирдолтой холбоотой асуултад бас И.Эрдэнэбаатар сайд хариулна. 


Д.Лүндээжанцан: - За Ц.Цэнгэл сайд эхэл. 


Ц.Цэнгэл: - За Т.Очирхүү гишүүний асуултад хариулъя. Энэ жил бид нар сая баруун 4 аймагт хатуу хучилттай зам, юу зурвас барихаар ингэж оруулсан. За хөрөнгийн эх үүсвэрээс шалтгаалаад энэ 2009 он хүртэл барихаар байгаа. Говь-Алтайн хатуу хучилттай зам бол харьцангуй бусад нөгөө гурвыгаа бодвол хөрснийх нь технологийн сийрэгжилт энэ тэрийг, хатуужилтийг хийсэн учраас нэлээн одоо барих ийм боломжтой. Бид одоо зохицуулалт хийх юм бол энийг 2008 ондоо барьж болно. Ер нь нийт өртөг бол 8 тэрбум орчим төгрөгөөр барьж дуусах юм. 


За парк шинэчлэлтийн хувьд үнэхээрийн энэ АН-26 онгоц хугацаа нь ингээд болж байгаа. Ирэх 1 сард ажиллаад л хугацаа нь дуусна. Бид парк шинэчлэлийн талаар нэлээн идэвхтэй эрэл хайгуул хийж байна. Төрийн өмчийн хороотой зөвшилцөөд, Засгийн газраар оруулснаас хойш 6 сарын дараа онгоц орж ирэх ийм боломжтой. Нэлээн олон маркийн үйлдвэрийн онгоцнуудыг судалсан. ATR-40 [Aerei da Trasporto Regionale or Avions de Transport Regional (ATR) is an Italian-French based aircraft manufacturer] гэдэг онгоц манай орны хувьд таарах нөхцөл бололцоо нь болохоор юм билээ. Бид нар сонголтоо ерөнхийдөө хийгээд Засгийн газрын хуралдаанаар оруулах л үлдээд байна. 


Д.Лүндээжанцан: - Атар гэж ямар…, монгол онгоц юм уу? 


Ц.Цэнгэл: - Франц…


Д.Лүндээжанцан: - Өө за… За Д.Тэрбишдагва сайд хариултаа үргэлжлүүлье. 


Д.Тэрбишдагва: - Аймгийн төв болон хүн ам олноор төвлөрсөн газруудын хүн амын хэрэгцээнд үйлдвэрийн аргаар бэлтгэсэн мах, махан бүтээгдэхүүн нийлүүлэх үйл ажиллагааг дэмжих гээд. Түрүүн Н.Баяртсайхан сайд ч хэлсэн, би ч хэлсэн, энэ Засгийн газрын 2006 оны 170 дугаар тогтоолын хэрэгжилт байгаа. Энэ дээр тодорхой гэх юм бол Улаанбаатар хот, Дархан, Эрдэнэтэд хотын махны нөөцийг бүрдүүлэхэд үйлдвэрийн аргаар боловсруулсан махны нөөцийг бүрдүүлэхэд улсын төсвөөс 2.9 тэрбум төгрөгийн хүүг нь даана гэсэн үг. Энэ үйл ажиллагаа бол эхний удаа энэ 3 газар хэрэгжиж байгаа. Цаашдаа бол энэ хэрэгжих байх аа, хэрэгжинэ. 


За тэмээн сүргийн өсөлтийн талаар, за Тэмээ хөтөлбөр гэж одоо хөтөлбөр боловсруулаад, Хүнс, хөдөө аж ахуйн сайдын зөвлөлийн хурлаар хэлэлцээд, удахгүй Засгийн газрын хуралдаанаар оруулна. Энэ хөтөлбөр өөрөө 2008-2015 оны хооронд хэрэгжинэ. Мөн тэмээн сүргийг, тэмээг хамгаалах тухай хууль хэсэг гишүүд хамтарч боловсруулах гэж байгаа. За 2002 …

Д.Лүндээжанцан: - 10 жил боловсруулж байгаа.


Д.Тэрбишдагва: - 2008 оны төсөвт 230 сая төгрөг суусан байгаа. 15 жилийн хугацаанд. Тэгээд энэ хөтөлбөр дээр бол тэмээг хамгаалах, аялал жуулчлалыг хөгжүүлэх, ноос, ноолуурыг одоо ашиглах гээд ингээд бүх зүйлүүд орсон учраас энэ хөтөлбөр хэрэгжиж амжилттай явна. Эцсийн бүтээгдэхүүн үйлдвэрлэх гээд их олон зүйл орсон байгаа. 


За гар худгийг урамшуулна гэж байгаа. Одоо гар худаг урамшуулах асуудлаар сая сайдын зөвлөлийн шийдвэр гараад явсан. Ирэх жилд, энэ жил гар худаг сайн гаргасан иргэн, баг, сум, аймгийг урамшуулахаар 30 гаруй сая төгрөг төсөвлөгдөөд явж байгаа. Энэ дээр үнэхээрийн одоо орон нутгаас сайн үйл ажиллагаа явуулж байгаа баг, сум, орон нутгийг шагнаж урамшуулаад, цаашдаа бол энэ дээр гар худгийн тоног төхөөрөмжийг нийлүүлэх ийм чиглэлийн зүйлүүдийг зохион байгуулж шийднэ. 


Д.Лүндээжанцан: - За И.Эрдэнэбаатар сайд хариулъя. 


И.Эрдэнэбаатар: - За Т.Очирхүү гишүүний асуултад хариулъя. Усны хайгуул хийх холбоотой, усны нөөц нэмэгдүүлэхтэй холбогдсон талаар бол үндсэн чиглэлд, за Улиастай, Өндөрхаан, Сүхбаатар, Эрдэнэт гэсэн нэр зааж одоо ийм 4 газрыг оруулсан байгаа. Ер нь бол жил болгон 400 орчим сая төгрөгийн хайгуулын ажил хийх ийм зүйл явагдаж байгаа. Энэ жил мөн тусгагдсан байгаа. 


Туул голын бохирдолтой холбогдсон асуудал тусгагдаагүй байна гэж байна. Ер нь Туул гол гэдгийг онцолж нэрээр нь оруулаагүй байгаа. Үндсэн чиглэлд бол усны ундаргыг хамгаалах, гол горхийг сэргээх, шинээр усан сан байгуулах гэсэн ийм ажлын хүрээн дотор одоо явж байгаа. Ер нь голын эхийг хамгаалах талаар нэлээн голлож ажиллахаар ийм журам аргачлал юмнууд одоо гаргаж байгаа. Нийтдээ бол 1 тэрбум төгрөг ирэх жил зарцуулна гэсэн ийм зүйл явагдаж байгаа. Энд бол Туул гол хамаарах юм. 


Дээрээс нь зүгээр энэ цэвэрлэх байгууламжууд, за Туул гол бохир нь нийлж байгаа энэ арга хэмжээнүүд дээр одоо Барилга, хот байгуулалтын яам бас анхаарч энэ дээр зүйл тусгасан байгаа. Одоо төсөл хэрэгжиж байгаа. Дахиад энэ төслийг өргөтгөж хэрэгжүүлэхтэй холбогдсон зүйл бас одоо Француудтай яригдаж байгаа ийм зүйл байгаа. 


Д.Лүндээжанцан: - Т.Очирхүү гишүүний асуултад Н.Баяртсайхан сайд. 


Н.Баяртсайхан: - Түлш, эрчим хүчний салбартай холбоотой асуултад би хариулъя. Тэгэхээр Оюутолгой, Таван толгойн орд газрыг бид 2010 оноос эхэлж ашиглана гэж одоо ингэж тооцож байгаа юм. Тийм учраас ашиглалтанд орох тэр үед төвийн эрчим хүчний системд, сүлжээнд бүрэн холбосон байх ийм зорилтыг тавьж байна. 2008 онд 260 орчим км шугам татна. 2009 онд үргэлжлүүлнэ. Ингээд 2010 гэхэд холбож дуусах ийм зорилтыг тавьж байгаа. 


Энэ зорилтын хүрээнд 2008 онд Даланзадгадын дулааны цахилгаан станцаас Таван толгой руу шугам татах ажлыг эхлүүлнэ. Энэ зориулалтаар нийтдээ 2.9 тэрбум төгрөгийн хөрөнгө оруулалт тавигдаад байгаа. 


Д.Лүндээжанцан: - За Т.Очирхүү гишүүн тодруулъя. 


Т.Очирхүү: - Тэр Ц.Цэнгэл сайд бас яриад л байна л даа. Энэ 2008 оны сонгуулийн өмнө Үндсэн чиглэл болон төсөвт тусгагдаж байгаа зүйлүүдийг хэрэгжүүлэхийн тулд бас зохион байгуулалтын арга хэмжээнүүд авахгүй бол болохгүй. Амжихгүй байх л даа. Бэрхшээл гарна л даа. Нэгдүгээрт хүйтний улирал байна. Хоёрдугаарт, төсөв бол эхний улиралд муу бүрддэг учраас энэ механизмаа Засгийн газар юу гэж бодож байгаа юм бэ? Тэрийгээ хэлээч. Эргэн төлөгдөх нөхцөл байна уу? Үгүй бол төсвийн дамжуулан санхүүжилт байна. Энэ асуудлуудыг, нэг. 


Хоёрт нь, тэр 3600 мегаваттын хүчин чадалтай станц Шивээ-Овоо дээр барина гэсэн байна. Үүний гэрээ нь батлагдсан юм уу? Энэ ямар учиртай юм Үндсэн чиглэл дээр явж байгаа юм. 


Д.Лүндээжанцан: - За Н.Баяртсайхан сайд. 


Н.Баяртсайхан: - За Шивээ-Овоогийн асуудал дээр би тодорхой хариулт өгч чадахгүй нь ээ. Тийм учраас сайд нь байдаггүй юм аа гэхэд ядаж дэд сайд, төрийн нарийн бичгийн даргыг дуудаж ирэхийг би УИХ-ын Тамгын газраас хүсч байна. 


Д.Лүндээжанцан: - Гурвуулаа эзгүй сурагтай байгаа шүү. Дуудаад л байна. Бид одоо Засгийн газар, маньд шаардлага тавих хэрэггүй л дээ. Одоо Тамгын газар бол хайгаад л байна. Тийм учраас Сангийн сайд та бас, өөрөө бас тэрийгээ нэлээн сайн хариуцаарай. 


За хоёрдугаарт, механизм байна. Төсөв бүрдүүлэх, эргэн төлөгдөх нөхцөл гэж Ц.Цэнгэл сайд, тэр юуг хэлээд байна вэ? Эргэн төлөгдөх нөхцөлөөр гэдэг төсөвтэй яаж уялдах юм, яаж төлөх юм. Хэзээ эхлэх юм бэ гэдэг асуудлуудыг яриад байгаа байх. Тэр аэродромоос гадна зам нь сайн явж байвал ганц нэг хонины мах ч гэсэн ачаад явж байхад хамаагүй дээр л дээ. Ирээдүйн ач холбогдлоороо. За түргэн хугацаанд хүрэх талаасаа онгоц амь настай холбоотой учраас чухал. За Ц.Цэнгэл сайд. 


Ц.Цэнгэл: - За тэгэхээр эргэн төлөгдөх нөхцөл гэдгийг бол 2004 оноос хойш ийм томъёолол гарсан. Засгийн газрын хуралдаанаар 7 жил бариад, 7 жилийн дараагаар өгөхөөр байсан. Энэ хүрээнд бол ер нь бол 2004, 2005 онд бол ямар ч тийм эргэн төлөгдөх нөхцөлтэйгээр компаниуд барилга, байгууламж бариагүй. 


За энийг Засгийн газрын хуралдаанаар 3 жил болгоод, 3 жилийн дотроос эхлээд ер нь барьснаас нь хойш ингээд төлье гэсэн ийм байр сууриар одоо эргэн төлөгдөх нөхцөлтэй 2006 онд гэхэд бол 100-гаад км замын мөнгийг өгсөн. Энэ жил бид нар Эрдэнэсант-Лүн-Улаанбаатарын чиглэлийн 168 км-ийг бас эргэн төлөгдөх нөхцөлөөр ингээд барьж, одоогоор 2.0 тэрбум төгрөг олгоод байна. 20 тэрбум төгрөгөөс. 


За ер нь бид нар одоо ингээд маргааш 3 цагаас бас нэг ажлын хэсэг байгаа. Ардчилсан намын зөвлөлөөс хоёр Батбаяр байх шиг байна. Манайхаас бас хэд гурван улсууд ороод, маргааш манай яам нь дээр 3 цагийн үед энэ эргэн төлөгдөх нөхцөлийг Эдийн засгийн байнгын хороогоор орох юм. Ингээд Эдийн засгийн байнгын хороогоор ороод ер нь бол төсвөөсөө яах юм уу, улсын хөгжлийн сангаас мөнгөө гаргах юм уу гэдгээ бас ярих юм. Тэгээд л энийг шийднэ дээ. 


Уг нь би түрүүнд хэлж байна шүү дээ. Энэ Солонгост сайд нарын уулзалтаар ерөөсөө эргэн төлөгдөх нөхцөлөөр л улс орныхоо дэд бүтцийг хөгжүүлдэг юм байна. 70, 80-аад хувийг. Тэрэндээ бол хууль гаргасан юм билээ. Тэр хуулийг бол бид нар тэндхийн хуулиудыг, тэр улсуудын хуулиас авчирсан байгаа. Ер нь бол хууль санаачлах юм бол энэ бас их боломжтой юм билээ. Тэр хуульд бариад эзэмших, бариад түрээслүүлэх, бариад лизингээр ашиглах, бариад улсад эргүүлж өгөх энэ тэр гээд олон хэлбэрүүд байдаг юм билээ. Тэгээд манайх бол ямар ч л байсан бариад эргэж өгөхөөр л одоо эхний ээлжинд явж байгаа шүү дээ. 


Д.Лүндээжанцан: - За А.Бакей гишүүн асуултаа асууя. 


А.Бакей: - За баярлалаа. Нэгдүгээрт бол энэ нэг хүнд ногдох дотоодын нийт бүтээгдэхүүн 3 жилийн дотор бараг 2.4 дахин нэмэгдэхээр байна. Өөрөөр хэлбэл 2005 онд 1 хүнд ногдох ДНБ 738 доллар байсан бол 2008 онд 1740 доллар хүрэхээр төлөвлөж байгаа юм байна, Үндсэн чиглэлд. Энэ бол 2.4 дахин өсч байна гэсэн үг. 


За энэ 1 хүнд ногдох ДНБ гэдэг маань өөрөө ард түмний амьжиргааны түвшинг илэрхийлэх, ямар нэг хэмжээгээр. Ийм үзүүлэлт гэж үзэж байгаа. Тэгэхээр ард түмний амьжиргаа маань бас одоо ийм 2 дахин сайжрах тийм төлөв байна уу? Үндсэн чиглэл, ирэх жилийн үндсэн чиглэлээр. За 2.4 дахин биш ч гэсэн ер нь одоо зохих хэмжээгээр, зохих түвшинд сайжрах тийм одоо хандлага байна уу гэсэн нэгдүгээр асуулт байна. 


За хоёрдугаарт, хүн амын өргөн хэрэглээний барааны үнийг харьцангуй тогтвортой байлгана гэсэн ийм зорилт тавьж байгаа, Үндсэн чиглэлээр. Тэгэхээр энэ үнийг харьцангуй одоо тогтвортой байлгах механизм нь юу байна. Энийг хэрэгжүүлэх. Өөрөөр хэлбэл зохицуулах механизм нь юу байна вэ гэдэг асуудал чухал байна. Жишээлбэл, одоо бензин шатахууны үнийг дээд түвшингийн үнийг тогтоож болохгүй юу? Жишээлбэл одоо бензиний үнэ 1000 төгрөгөөс дээш гаргахгүй ч гэдэг юм уу. Тэгээд нийлүүлэгчдэд нь зохих хэмжээний дотаци өгдөг ч юм уу. Ийм тодорхой зохицуулалт байж болохгүй юу? Өргөн хэрэглээний барааны үнийг тогтвортой байлгах чиглэлээр. 


За гуравдугаарт, малчин өрхийг сэргээгдэх эрчим хүчний эх үүсвэрээр бүрэн 100.0 хувь хангана гэсэн ийм зорилт тавьж байгаа юм байна. Одоо Монгол Улсын нийт 170 мянган малчин өрхийн, одоогийн байдлаар нэг 40 мянга нь хангагдчихаад байгаа шүү дээ. Цаана 130 одоо хүртэл хангагдаагүй байгаа. Энэ 100.0 хувь нэг жилийн дотор хангах баталгаа байгаа юу? гэсэн асуулт байна. 


Төгсгөлд нь энэ Асгатын мөнгөний орд газрыг ашиглах бэлтгэлийг хангана гэсэн ийм асуудал үндсэн чиглэлд тусгагдсан байна. Энэ Асгатын мөнгөний ордтой холбоотой, одоо энэ онд бол бараг жил гаруй ингээд баахан шуугиж ярьж ярьчихаад тэгээд хаячихсан. Тэгээд яг энэ ашиглах бэлтгэлийг хангана гэдэг чинь яг одоо юу гэсэн үг вэ? Ямар ажил хийх гэж байна вэ? Тодорхой хийх гэж байгаа асуудал юу байна вэ гэсэн ийм 4 асуудлаар хариулт авмаар байна. 


Д.Лүндээжанцан: - За Н.Баяртсайхан сайд хариулъя. За Н.Баяртсайхан сайд хариулна. 


Н.Баяртсайхан: - За баярлалаа. Нэг хүнд ногдох ДНБ-ийн хэмжээ одоо нэмэгдэж байгаа энэ хэмжээгээрээ ард түмний аж амьдрал бас ингэж өөдөлж сайжрах уу гэсэн асуулт тавьж байна. Бид бол үнэхээр одоо чухал, маш чухал индикатор үзүүлэлт учраас 1 хүнд ногдох ДНБ-ийн хэмжээ өсч байгаа тэр хэмжээгээр хүн ардын мөнгөн орлого, аж амьдралд өөрчлөлт гарах ёстой гэж ингэж үзэж байна. 


2008 онд Монгол Улсын иргэдийн мөнгөн орлого, амьжиргааны бодит орлогын хэмжээг 20.0 хувиар нэмэгдүүлэхээр тооцож бид Үндсэн чиглэл болоод төсөвт тусгасан. За энэ бол ийм хэмжээгээр өснө гэдэг бол инфляцийн түвшингийн өсөлтөөс 12.0 хувиас өндөр ийм өсөлт гарч ирэх юм аа гэж тооцож байгаа юм. 


Ер нь тэгээд 2007 онд бид Олон Улсын Валютын Санд /ОУВС/ хандаж хүсэлт тавьсан юм. Дотоодын нийт бүтээгдэхүүнээ /ДНБ/ бид нар олигтой зөв тооцож чадахгүй байна. Энэ дээр одоо туслалцаа үзүүлээч ээ гэж. Монгол Улсад ирсэн одоо санхүүчид, мэргэжлийн хүмүүс бол бидэнтэй уулзаад юу гэж ярьдаг вэ гэхээр бид дэлхийн энэ олон улс оронд одоо очиж үзэж, ажилладаг. Танай Монгол орон 1 хүнд ногдох ДНБ-ийг 1000 доллар гэж албан ёсны статистик гаргадаг юм байна. 1000 долларын ДНБ-тэй улс орон ийм байдаггүй юм аа. Ер нь тэгээд та бүгдийн ДНБ-ээ хэр зэрэг зөв одоо тооцож чадаж байгаа юм бэ? Үүнийгээ эргэж авч үзээч, хараач гэсэн ийм зөвлөгөөг байнга бидэнтэй ярилцаж байсан. 


Тэгээд тийм учраас бид ОУВС-д хандаж техникийн туслалцаа хүссэн. Ингээд ОУВС-гийн Статистикийн газрын дарга өөрийн биеэр хүрч ирж манай Монгол орны аж амьдрал байдалтай танилцлаа. Мэргэжлийн хүмүүсээ явуулж ингэж үзүүллээ, харлаа. Тэдгээр хүмүүс бол нэлээд удаан хугацаанд ажилласан. 


Ингээд тэр ажлын хэсгийн туслалцаатайгаар бид Үндэсний нийт бүтээгдэхүүнийг /ҮНБ/ тооцох аргачлал гэдгийг цоо шинээр боловсруулж, энэ аргачлалыг Үндэсний статистикийн газрын дарга, Сангийн сайдын хамтарсан тушаалаар энэ 2007 оны 4 дүгээр сард баталлаа. Ингээд шинэ аргачлалынхаа дагуу бид ҮНБ, ДНБ-ийхээ тооцоог хийгээд ирэхэд нэлээд ахиц өөрчлөлтүүд бас шинээр гарч эхэлж байгаа. Тухайлбал, манай ДНБ-ийн хэмжээ 5.4 триллион төгрөгт хүрчихээд байна. 1 хүнд ногдох, 2008 онд хүрэх болно. 1 хүнд ногдох ДНБ-ийн хэмжээг 1747 ам.доллараар одоо тооцож байгаа. 


Энэ дээр нэг зүйлийг анхаарах ёстой юм билээ. 1747 америк доллар гэдэг бол, энэ бол номинальный [заагдсан, тодорхойлогдсон] үнэлгээгээр гарч ирж байгаа хэрэг. 


Түүнээс гадна паритет покупательной способности гэж худалдах авах чадварын паритет-ээр [лат.paritas – ердийн байдал] тооцсон 1 хүнд ногдох ДНБ-ийн үзүүлэлт гэдэг ийм үзүүлэлтийг бас гаргадаг. Энэ юутай холбоотой вэ гэвэл өнөөдөр одоо 1 америк долларыг 1185 төгрөг гэж байна, тийм үү. Тэгэхээр АНУ-д 1 америк доллараар юу худалдаж авч болох вэ, Монгол Улсад 1185 төгрөгөөр юу худалдаж авч болох вэ гэхээр энэ хоёрын хоорондын зөрүү бол асар өндөр гарч ирж байгаа юм. 1 доллароор 1 аяга кофе ч авч ууж чадахгүй ийм л байгаа шүү дээ. Гэтэл 1185 төгрөгөөр манай хүмүүс 1 өдрийнхөө, зарим хүмүүс бол 1 өдрийн хоол хүнснийхээ хэрэгцээг хангаж байгаа. 


Тэгэхээр энэ үзүүлэлтээр одоо олон улсын банк, санхүүгийн байгууллагууд тооцоод 2900 америк доллар гэдгээр гаргаж ирж байгаа юм, тэр паритет покупательной способности гэдгээр. 


Энэ байдал бол ийм тооцоонууд дээр үндэслээд энэ эдийн засагт гарч ирж байгаа өөрчлөлт, ДНБ-ийн өсөлт бол хүн ардын амьжиргаанд мэдэгдэхүйц эерэг нөлөө үзүүлэх ёстой гэдэг ийм дүгнэлтийг бид хийж байгаа юм. 


За үнийг бол тогтвортой байлгахын тулд дээд хязгаарыг тогтоогоод дотаци өгч болох уу гэсэн асуултыг хоёрдугаарт тавилаа. Дотаци өгөхийн тулд бид асар их хэмжээний санхүүгийн нөөцтэй байхгүй бол ерөөсөө болохгүй байна. Ийм нөөц бидэнд алга. 


Цөөн хэдхэн нэр төрлийн бүтээгдэхүүн дээр бид дотацийг туршиж эхэллээ. Нэгдүгээрт нь, бид УИХ-аас өгсөн чиглэлийн дагуу газар тариалангийн бүтээгдэхүүнд мөн дотаци олгож, гурилын үйлдвэрүүдэд тушааж байгаа 1 тонн улаан буудайд 60 мянган төгрөгийн дотацийг энэ намраас эхэлж олгож эхэлж байна. 


За хоёр дахь зүйл бол мах нь дээр дотацийг хэрэглэхээр 2008 оны төсөвт тусгасан. Сая Д.Тэрбишдагва сайд тайлбарлалаа. 2.9 тэрбум төгрөгийг тусгасан. Энэ бол мах бэлтгэдэг компаниуд намар арилжааны банкнаас зээл аваад хавар махны хомсдол гарах үед борлуулах энэ хоёрын хоорондын зээлийн хүүг 2.9 тэрбум төгрөгт тооцож санхүүжүүлэх тухай асуудлыг бид нар ярьж байгаа юм. Түүнээс одоо давж бид нар дотаци үзүүлэх ийм бодит эдийн засгийн боломж бололцоо бол алга. 


Үнэ ханшны өсөлттэй тэмцэж байгаа нь энэ гээд дэндүү хатуу чанд арга хэрэглээд, тэгээд хэтэрхий их зохицуулаад эхлэх юм бол бас хомсдолд орчих ийм аюул бодитой байна. Тийм учраас үнэхээр бид зохицуулалт хийж чадах юм бол, хийж чадна гэж үзэж байгаа бол тодорхой хэмжээний хөрөнгө санхүүгийн нөөц бололцоогоо бүрдүүлж байж ийм хэмжээний арга хэмжээний авч үзэх нь зүйтэй гэж үзэж байгаа юм. 


Өнөөдрийн байдлаар бид нэг улс орноос, тухайлбал ОХУ-аас, тэр дундаа нэг компаниас, Росснефть гэдэг компаниас хараат байдалтайгаар бензин, шатахуунаа авч байна. Эндээс нийлүүлж байгаа бензин, шатахууны үнэ бол байнга нэмэгдэж байна. Экспортын татвараа нэмэгдүүлээд байгаа тухай би сая та бүгдэд танилцууллаа. 


Ийм нөхцөлд бид бензин шатахууны үнийн нөөцийг бүрдүүлэх явдал бол үнийн зохицуулалтын нэг механизм гэж үзэж байгаа. Нөөцийг бүрдүүлэхийн тулд бид саалиа бэлтгэхээр саваа бэлд гэдэг монгол ардын үгийн дагуу энэ сав суулганыхаа багтаамжийг нэлээд сайжруулах шаардлагатай болж байгаа. Засгийн газар дээр нэг асуудлыг бид одоо судалж үзэж байна. Энэ хувийн хэвшлүүдэд байгаа бензин шатахууны агуулахуудыг тодорхой үнэ тохирч улсад буцааж худалдаж авах асуудлыг бид бас судалж авч үзэж ярьж байна. 


За малчин өрхийг эрчим хүчээр хангах асуудлын тухайд бол 2007 онд ядаж нэг 40 орчим мянган айлыг, 40400 айлыг сэргээгдэх эрчим хүчээр одоо хангах ёстой гэж үзэж байгаа. Бид одоо ийм хатуу шаардлагыг түлш эрчим хүчний сайд Б.Эрдэнэбатад тавьж байгаа. Б.Эрдэнэбат сайд ч энэ чиглэлээр нэлээд идэвхтэй ажиллаж байгаа. Ингэсэн нөхцөлд бол цаана нь 100 мянга орчим айл эрчим хүчний эх үүсвэрт, сэргээгдэх эрчим хүчний эх үүсвэргүй өрхийн тоонд багтаж байгаа. Энэ 100 мянган айлыг 2008 онд багтааж сэргээгдэх эрчим хүчээр хангах. Ингээд Монголын 170 мянган малчин айл өрхийг нар болоод салхины эрчим хүчний эх үүсвэртэй болгох зорилтыг дэвшүүлж байгаа. 


За Асгаттай холбоотой асуултанд Ц.Даваадорж сайдыг хариулахыг хүсье. 


Д.Лүндээжанцан: - За Ц.Даваадорж сайд. Ажлын хэсгийн микрофон өгөөрэй. 


Ц.Даваадорж: - За Асгатын мөнгөний ордтой холбоотой асуултад хариулъя. Засгийн газрын 27 дугаар тогтоол гараад, стратегийн ач холбогдолтой ордуудын талаар авах тодорхой арга хэмжээнүүдийг зааж өгсөн байгаа. Үүний дагуу стратегийн ач холбогдолтой ордууд дээр авах арга хэмжээний төлөвлөгөө гээд гарсан. Энэ төлөвлөгөөнд Асгатын мөнгөний ордын талаар энэ жил тодорхой арга хэмжээнүүд авах, мөн 2008 онд тодорхой арга хэмжээнүүд авах талаар заасан байгаа. 


Энэ дагуу бид юуны өмнө эхлээд энэ лиценз эзэмшилтийн асуудал, стратегийн хөрөнгө оруулагчийн асуудал энэ тэрийг бол одоо судалж байна. Мөн ирэх жилээс тэр техник-эдийн засгийн үндэслэл зэргийг хийх ёстой. Тэгээд мөн энэ нээлттэй дуудлага худалдаанд оруулах асуудлыг бол одоо стратегийн хөрөнгө оруулагч олж авах асуудлыг шийднэ. Үүнтэй уялдуулаад бас нөөцийн давхар судалгаанууд олон улсын байгууллагууд хийдэг. 

Мөн манайхаас бас тодруулсан судалгаа, дэд бүтцийн судалгаа зэргийг хийнэ. Үүний дээр бол бид нар бас Асгатын мөнгөний ордтой уялдуулаад нийгэм, эдийн засгийн ямар төслүүдийг хэрэгжүүлэх болох талаар тодорхой судалж байна. Ялангуяа орон нутагт нь ямар жижиг, дунд үйлдвэрүүд үүнтэй уялдуулж байгуулж болох вэ, ямар хавсарга, туслан гүйцэтгэх болон одоо бэлтгэн нийлүүлэх ямар үйл ажиллагаанууд энд уялдах вэ гэдгийг л бид судалж, орон нутгийн болон Монголын жижиг, дунд үйлдвэрүүдийг энэ нөхцөлд холбогдох талаар судалж байна. Энэ судалгаанд нийт стратегийн ач холбогдолтой ордуудын судалгаанд болон бусад зүйлд тодорхой зардлууд тусгагдсан байгаа. 


Д.Лүндээжанцан: - За А.Бакей гишүүн тодруулъя. 


А.Бакей: - За баярлалаа. Тэр Асгатын мөнгөний ордын лицензийн асуудал нэг мөр, нэг тийшээ шийдэгдсэн үү? Гол нь эндээсээ болоод ингээд саатчихаад байгаа шүү дээ, бүх ажил. 


Д.Лүндээжанцан: - Асгатын мөнгөний ордын лицензийн асуудал. Монгол-Орос юу билээ? 


А.Бакей: - Монросцветмет…


Д.Лүндээжанцан: - Тийм. За тэр нэгдэлтэй холбоотой л асуудал гараад байна. За ажлын хэсгийн микрофон…


Ц.Даваадорж: - Лиценз нь Монросцветмет компанийн мэдэлд байж байгаад 2006 оны 9 сарын 26-нд сунгуулах ёстой байж байгаад сунгуулж чадаагүй. Тэгээд 10 сард цуцлагдсан. Тэгээд эргээд Засгийн газрын хурлаар орж шийдвэр гаргаад энийг бол одоо Монросцветметын мэдэлд эргүүлж өгөх шийдвэр гаргаад, бид бол Геологи, уул уурхай, кадастрын газрын даргын шийдвэрээр одоо эргээгээд Монросцветметэд өгсөн байгаа. Тэгээд сүүлд шүүх хурлаар хэлэлцэгдээд энэ бол, сэргээсэн процесс буруу гэдгээр тэр шийдвэр нь бол… 


Д.Лүндээжанцан: - Жаахан чангахан яриарай. 


Ц.Даваадорж: - Түдгэлзүүлсэн юм билээ. Тэгээд одоо бол Монросцветметын мэдэлд биш байгаа. Үндсэндээ улсын мэдэлд байна гэсэн үг. Гэхдээ…

Гэхдээ Ашигт малтмалын хуулийн дагуу цуцлагдсан гэдгээрээ явах юм бол дуудлага худалдаагаар орох ёстой. Дуудлага худалдаа биш, уучлаарай, сонгон шалгаруулалтаар орох ёстой. 


Яг одоогийн байдлаар бол стратегийн түнш гэдэг бол хэд хэдэн компаниуд санал ирүүлээд байгаа. Улсын компаниуд байна. Мөн Англид гол үйл ажиллагаа явуулдаг компаниуд байна л даа. Энэ дотроос эд нарын тавьж байгаа саналуудыг бид нар анхааралтай судалж байна. За тэгээд бид нар тэр урьдчилсан техник, эдийн засгийн судалгаа болон одоо бид нар хэрэгжүүлэх үе шатныхаа техникийнхээ нөхцөлтэйгээ уялдуулж байгаад тендерийн нөхцөлүүдээ боловсруулж байгаа. Ингээд тендер Үндэсний аюулгүй байдлын зөвлөлөөр танилцуулагдаад Засгийн газрын шийдвэр гаргаад тендер зарлагдах ёстой. 


Д.Лүндээжанцан: - За Д.Ганхуяг гишүүн асуултаа асууя. 


Д.Ганхуяг: - За баярлалаа. 2008 оны үндсэн чиглэлийн төсвийг хэлэлцэж байна л даа. Тэгээд аливаа төлөвлөлт бол энэ гүйцэтгэлийнхээ үр дүн дээр, эсвэл судалгаа, чанартай мэдээлэл дээр хийгдэх нь анхан шатны л юм байгаа л даа. Гэтэл 2008 оны үндсэн чиглэлийн төсөв байна. Үндсэн чиглэлийн төсөл нь 2007 оныхоо энэ юмтай ерөөсөө холбоо ерөөсөө байхгүй юм. Энэ яагаад ингэж байгаа юм бэ? Үндсэн чиглэл бол төрийн зүгээс нэгэнт үүссэн асуудал. Тэрийг нь шийдэх ёстой асуудал. 

Тэгэхээр энэ бол үнэхээр өөрөөр хэлбэл иргэдийг нийгэмд байгаа асуудлыг шийдвэрлэх ёстой асуудал энд тусгагдах, өмнөх оныхоо гүйцэтгэлийн үр дүн дээр төлөвлөгдсөн байх шаардлагатай шүү дээ. Жишээлбэл, 2007 оны үндсэн чиглэл гэхэд 6 бүлэгтэй, 118 чиглэлийн юм байна. 2008 оных нь болохоор 5 бүлэгтэй, тэгээд ерөөсөө номер байхгүй. Тэгээд 2008 онд хүрэх түвшин гээд байгаа юм. 2007 онд, өөрөөр хэлбэл хүрчихсэн байгаа, хүрэх гэж байгаа түвшингээ тодорхойлоогүй байж байж 2008 онд хүрэх түвшин гэж ингэж ярьж болох юм уу? Энд үнэхээр бас энэ талаас нь харахад хариуцлагагүй хандсан байна. Хэлэлцүүлгийн явцад энийг өөрчлөөд явах боломж байна уу? Өөрөөр хэлбэл 2007 оны гүйцэтгэлийн үр дүн дээр заавал суурилах шаардлагатай байна. Аль нь шинээр орж ирсэн нь мэдэгдэхгүй байна. Харьцуулж харах ямар ч боломж алга байна.                     
                                                                 (11:55-12:55 Ц.Алтан-Од)

Дараа нь 5 хуудсанд  10 нүүр,  2007 оны  үндсэн чиглэлийн биелэлт гээд өгүүлбэрээр бичсэн байна. Өөрөөр хэлбэл төрийн бодлогын шийдвэрт би шинжлэх ухааны  үндэслэлтэй хандъя. Гүйцэтгэлийн үр дүнд суурилж хандъя гээд. Иймэрхүү байдалтай оруулж ирээд байх юм, энэ ямар учиртай юм бэ? энэ байдлаараа бол  2008 оны үндсэн чиглэл, түүний субъект болсон төсвийн гүйцэтгэл хангалтгүй явагдах нь ээ, үүнийг юу гэж ойлгож байна вэ гэсэн нэгдүгээр асуулт байна.


Хоёрт нь,  өнөөдөр  нүүрсний үнэ  зах зээлийнхээ жамаар чөлөөтэй бус байдлаар борлогдож байгаагаас эрчим хүчний зориулалттай нүүрс, улсын үйлдвэрийн газар цахилгаан станцуудад 10 орчим мянган төгрөгөөр, чөлөөт монголын зах зээл дээр  15 орчим мянган төгрөгөөр, урьд хөрш рүү ийм үнээр гарч байна л даа. Тэгвэл бусад оронд, жишээлбэл нүүрсний үйлдвэр хөгжсөн оронд эрчим хүчний зориулалттай ийм нүүрс дунджаар  70 доллар байна.  

Тэгэхээр бид энэ эх орны баялаг болсон нүүрсийг ийм үнээр урагш нь  экспортлоод байх энэ төрийн бодлого зөв үү? үүнийг хэрхэн зохицуулах гэж байна вэ? эрчим хүчний үнэнд зохицуулалт байхыг мэдэж байна. Өөрөөр хэлбэл цахилгаан гэдэг бүтээгдэхүүн дээр нь зохицуулалт хийж болж байна. Энэ дээр Засгийн газар ямар байр суурьтай байна вэ? энэ жил зөндөө л ярьсан шүү дээ. Коксжих нүүрсийг одоо бас экспортолж байгаа гэсэн.  100 орчим доллар байна. З0 хэдхэн доллараар гарч байна. Ашигт малтмалын тухай хуульд дэлхийн зах зээлийн үнээр ашигт малтмалыг гаргана гэсэн, энэ хуулийн хэрэгжилтэд Засгийн газар ямар хяналт тавьж байна вэ? үүнтэй холбоотой саналыг хэлж өгөөч.


Нөгөө талаар Шивээ-Овоо дээр цахилгаан станц барьж байгуулна, технологийг нь шинэчилье гэж байна. Шивээ-Овоо ХК-ний ТУЗ-өөс ирсэн бичгээр бол нөгөө лиценз нь байхгүй, тойруулаад л хувийн хэвшлийн компаниуд авчихсан гээд. 


Д.Лүндээжанцан: Хугацаа чинь дууссан байна. Баяртсайхан сайд, дараа нь Даваадорж сайд гээд цувраад хариулъя.


Н.Баяртсайхан:  2007 оны нийгэм, эдийн засгийн хөгжлийн үндсэн чиглэл, улсын төсвийг боловсруулахдаа бид юуны өмнө Засгийн газрын мөрийн хөтөлбөрт хэрэгжүүлэх ёстой, дутуу биелэлттэй байгаа ямар арга хэмжээнүүд байна вэ гэдэг дээр анализ хийж авч үзсэн. Түүнээс гадна  2007 оны нийгэм, эдийн засгийн хөгжлийн үндсэн чиглэл, төсвийнхөө биелэлтийн явцыг ч гэсэн авч үзэж, энэ гүйцэтгэл дээрээ үндэслэж, энэ төсөл төлөвлөгөөгөө боловсруулсан гэдгийг хэлмээр байна. Урьд нь бид нийгэм, эдийн засгийн хөгжлийн үндсэн чиглэл гээд үр дүнг тооцож, тодорхойлох бололцоогүй баахан олон өгүүлбэр тавьдаг байсан бол бид ойрын жилүүдэд  зорилт, арга хэмжээтэй, хэмжих нэгж, шалгуур үзүүлэлттэй,  2008 онд хүрэх түвшинтэйгээ боловсруулж, та бүгдэд өргөн бариад байгаа. Ганхуяг гишүүн та үүнийг анзаарсан байх гэж бодож байна.


2007 он нэгдүгээрт дуусаагүй байна, одоо бүтэн нэг улирал З сар дутуу байна. Тийм учраас өчигдрийн Засгийн газрын хуралдаанаар Монгол Улсын эдийн засаг, нийгмийг  2007 онд хөгжүүлэх Үндсэн чиглэлийн биелэлт гэсэн ийм  тайланг бүтэн 100 хуудас ийм тайлан байгаа,  86 хуудас ийм тайлан гаргаж, өнөөдөр Их Хуралд ирүүлж байгаа. Их Хурлын гишүүд үүнтэй танилцах ийм бололцоо байгаа. Бид ингэж гүйцэтгэлээ гаргаад, үүн дээрээ тулгуурлаж, төсөл төлөвлөгөөгөө боловсруулсан юм.


Нүүрсний үнийн тухайд бол  Засгийн газраас Ашигт малтмалын тухай  хууль, тэгээд Улсын Их Хурлаас өгсөн чиглэлийг  хэрэгжүүлэх үүднээс Засгийн газрын тогтоол гарсан.  Экспортод гарч байгаа уул уурхайн бүтээгдэхүүний үнийг тооцох, тэнд тодорхой аж ахуйн нэгж байгууллагын орлогын албан татвар болоод тэр аж ахуйн нэгжийн татвар, НӨАТ зэрэг Нөөцийн төлбөр зэрэг ийм татваруудыг тооцохдоо  дэлхийн зах зээлийн үнийг ашиглах, ингэхдээ бүс нутгийн үнийн дундаж түвшинг харгалзах ийм Засгийн газрын тогтоол гараад энэ хавар  4 дүгээр сараас эхлээд хэрэгжиж байгаа. Тийм учраас бид гадаадад гарч байгаа экспортын бүтээгдэхүүн дээр тооцох, түүнд роялтыг ногдуулахдаа гол нь Шанхайн бирж буюу энэ бүс  нутагт байгаа хамгийн том бирж бол Шанхайн бирж байна. Шанхайн биржийн дундаж үнийг ашиглаж, холбогдох татвар тооцоогоо хийж байгаа.


Өнөөдрийн байдлаар бол бид нүүрсийг  зориулалт чанараас нь шалтгаалуулаад 20-30 орчим долларт тооцож холбогдох татварыг авч байгаа. Шивээ-Овоотой холбоотой асуултыг би хариулахад бэлэн биш байна. Лиценз гээд  Даваадорж сайдыг хариулахыг хүсч байна.


Ц.Даваадорж:  Стратегийн ач холбогдолтой ордын жагсаалтанд  15 орд орсон. Энэ дотор Шивээ-Овоо байгаа. Шивээ-Овоо компанийг тойрсон лицензүүдийн асуудал байна. Тэгэхээр стратегийн ач холбогдолтой ордуудын хил хязгаарыг тогтоох асуудал одоо явж байна. Бид нар судалгаа хийгээд, шинжилж хилийг нь тогтоож байна. Энд барьж байгаа зарчим бол стратегийн ач холбогдолтой орд гэдэг нь түүнийг тойрсон тэр тухайн ордыг тойрсон тэр бүх талбай цогцоороо орох юм. Орд хуваагдахгүй зарчим гэдгийн дагуу. 

Тийм учраас Шивээ-Овоог тойрсон лицензүүд бол стратегийн ач холбогдолтой ордын хүрээнд шийдэгдэнэ. Яг тодорхой лицензийг эзэмшсэн процессыг нь бол  1997 оны хуулийн дагуу  хэд хэдэн компани авсан байгаа. Тэгээд энэ компаниудтай шүүгдэх асуудал  энэ компаниудын лицензтэй холбоотой маргаан шүүхийн шатанд явж байгаа. Ямар ч байсан бид төрийн мэдлийн  хувь хэмжээгээр бол Шивээ-Овоо компанийг тойрсон лицензүүдийн асуудлыг шийдэхдээ  стратегийн ач холбогдолтой ордын хүрээнд шийднэ гэсэн ийм зарчмыг барьж ажиллаж байна.


Д.Ганхуяг: Баярлалаа. Лицензтэй холбоотой орд гэж яриад байх юм. Энэ чинь нөөцийг нь төрийн төсвөөр тодорхойлоод, дээр нь компани байгуулаад ингээд байж байгаа. Тэгээд авчихдаг. Ер нь бол энэ лицензтэй холбоотой асуудлыг ерөөсөө төрийн төсвөөр хийгдсэн байвал төр уралдаант шалгаруулалтын ганцхан тэр аргаар шийддэг. Хувийн хэвшлээр хийгдсэн байвал хувийн хэвшил нь цааш нь ашиглаад явдаг. Гэхдээ лицензийг хүссэн бүхэнд өгдөг энэ байдлыг, энэ лицензийг цэгцэлмээр байна. Бусад оронд  хүссэн бүхэнд нь биш, хөрөнгийн боломжтой, мэргэжилтний боломжтой, тэгээд лицензийн далд наймаа гэж байхгүй болсон байна. Үүнийг яамны бодлогын хүрээнд хийх боломжтой шүү дээ.


Тэр Үндсэн чиглэл дээр  бол маргалдаад байх юм байхгүй ээ. Өөрөөр хэлбэл  2007-2008 оны хувьд адилхан шалгуур үзүүлэлт, зорилт тавьсан гэж байгаа, Баяртсайхан сайд аа. Он  гараагүй байна гээд 2 сар үлдсэн байна. Үлдсэн гүйцэтгэлийн хугацаагаар гаргаад тавьж болно шүү дээ. Тийм олон хуудас цаас хэрэггүй . . /Хугацаа дуусав/.


Д.Лүндээжанцан: Санал юм уу, шүүмжлэл юм уу?  Даваадорж сайд

Ц.Даваадорж: Тусгай зөвшөөрлийн асуудлыг яг таны хэлсэн зарчмаар шийдэж байгаа. Ашигт малтмалын хуульд маш тодорхой орсон байгаа. Стратегийн ач холбогдолтой орд. Түүнээс гадна тусгай зөвшөөрлийг олгохдоо  1997 оны хуульд байсан шиг хэн түрүүлж ирсэнд нь өгөхгүй, одоо сонгон шалгаруулалтаар явна.  Сонгон шалгаруулалт хийхдээ техникийн нөхцөлд нь ялангуяа улсын төсвөөр хийгдсэн  ордууд дээр нэлээн өндөр босготой, бас улс орны нийгэм, эдийн засагт хувь нэмэр оруулж болохуйц ийм санал тавьсан компаниудад өгөхөөр явагдаж байна.


Д.Лүндээжанцан: Завсарлага болж байна. Манай гишүүдээс гаргаж байгаа горимын санал, шүүмжлэл байна. Засгийн газрын гишүүд, сайд нарыг байлгах. Статистикийн дарга, Банкны дарга нарын байлгая гэсэн горимын санал, түрүүн Батбаяр нэмээд. Ингээд  Үндсэн чиглэлийн сайд байна, Баяртсайхан сайд энэ асуудлыг Засгийн газрынхаа удирдлагууд болоод бусад сайд нартаа  хэлж байлгах арга хэмжээг Засгийн газарт авна.


Манай Их Хурал бол би яамны ажлыг шууд удирдахгүй шүү дээ. Тийм учраас зарлана, ирүүлэх асуудлаа бол Засгийн газар хариуцна гэдгийг хэлнэ. Ингээд  15.00 цагаас асуулт хариулт үргэлжилнэ. Засгийн газрын гишүүд, сайд нар яг цагтаа ирсэн байна шүү. Манай гишүүд ч гэсэн, нөгөө асуулт асуух гишүүд байхгүй бол хойшлоод явдаг гэдгийг мэдэж байгаа биз.


Хуралдаан  13.00-15.25 цагт завсарлав. 


Д.Лүндээжанцан: Төв аймгийн Зуунмод хотод төвийн бүсийн зөвлөгөөн болж байгаа юм. Тэнд оролцчихоод ирж байна.  Засгийн газрын гишүүд ороод ир. Асуулт тавих гишүүд ч яахав цувраад ороод ирж байгаа байх.Сайд нар ороод ирж байна. Кабинетаараа  орж ирж байна. Гансүх даргын шаардсанаар Засгийн газрын танхим бүтнээрээ орж ирж байх шиг байна. 


Асуулт тавих гишүүд нь ирчихсэн байна. Ажлын хэсгийнхэн ороод ир. Ардчилсан намын зөвлөлийн гишүүдийг ерөнхийдөө Гансүх дарга, Батбаяр гишүүн, Баярцогт гишүүн гурав л төлөөлөөд байгаа юмаа даа, янз нь.


Гансүх гишүүн асуултаа асууя. 


Л.Гансүх: Баярлалаа.  Үндсэн чиглэлийн асуудлыг  ярилцаж байгаа, хэлэлцэх эсэхийг шийдэх гэж байгаа энэ хуралдаан дээр өнгөрсөн жилийн үндсэн чиглэлийн биелэлтийн талаар  Засгийн газрын гишүүн, Сангийн сайдын  мэдээллийг сонсоход, хэлж байсан нэг тоог сонсгосноор эхэлье гэж бодож  байна. Тэр нь юу вэ гэхээр  2007 оны  Монгол Улсын нийгэм, эдийн засгийг хөгжүүлэх үндсэн чиглэлийг  118 зүйлтэйгээр баталсан байгаа юм. Гэтэл үүний  17 нь  л 100 хувь биелсэн. Энэ дотроос  47 нь  60 хувь орчим, 50-иас арай дээшээгээ.  16 бол 50-иас доошоогоо,  12 нь  80 орчим хувь гэж байгаа юм. Тэгэхээр үндсэндээ энэ Үндсэн чиглэлийн үзүүлэлтүүд маш хангалтгүй биелсэн байгаа юм.


Тэгээд Үндсэн чиглэлийн үзүүлэлт хангалтгүй биелсэнтэй холбогдуулаад  2008 оны үндсэн чиглэлийг,  2007 оныхыг нь бас илүү хүндрэлтэй Үндсэн чиглэлийн асуудлууд тавьсан юм уу гэж бодоод 2008 оныхтой харьцуулаад үзсэн чинь  2008 оных бол үнэхээр ямар ч тоо баримт байхгүй, дандаа  үйл ажиллагааны үр дүнгээр гэсэн ийм заалтуудтай үндсэн чиглэл болсон байгаа юм. Тэгэхээр энэ дээр  шүүмжлэлтэй хандаад хоёр, гуравхан зүйл дээр асуулт асууя.


Ерөнхий сайдаас асуумаар байна. Энэ төсвийн зардал 47 хувь болчихлоо гээд албан ёсны дүнгээр гэж Сангийн сайд хэлж байгаа юм, төсвийн зарлага  47 хувь боллоо гэж. Тэгэхээр манай зөвлөлийн гишүүдийн үнэлгээгээр бол  50 гарчихаад байгаа юм. Тэгэхээр төсвийн зардлын харьцаа ямарваа нэгэн  болгоомжлол юм уу, янз бүрийн юм төрүүлж байна уу? үгүй юу та энэ дээр хариулаад өгөөч, энэ чинь арай хэтэрч байгаа юм биш үү ч гэдэг юм уу  тийм дохио танд өгч байна уу? үгүй юу? 


Хоёрдугаарт, энэ ирэх жилийн нийгэм, эдийн засгийг хөгжүүлэх үндсэн чиглэлд нэг хүнд оногдох ДНБ 1700 доллар болно гээд төсөвлөсөн байгаа. Тэгэхээр  энэ өнгөрсөн жилийнх дээр ч гэсэн  200-аад доллараар нэмэгдсэн байгаа юм. Тэгэхээр энэ хувийн хэвшилд ажиллаж байгаа улсуудад энэ бол нялзахгүй, харин ч бүр инфляцийн түвшин чинь өндөрсөөд энэ нялзахгүй байгаа юм. 

Тэгээд та бүхний  2007 оны энэ бэлдэж өгсөн  2007 оны нийгэм, эдийн засгийн хөгжлийн урьдчилсан төлөв дээр та нар өөрсдөө бичсэн байгаа юм.  2007 оны  10 сарын 1-нээс цалин хөлсийг З0 хувь нэмэгдүүлэх тухай шийдвэр гарсан нь бас инфляцид нөлөөлсөн гээд.  Та  2007 оны 8 сард энэ цалинг З0 хувь нэмнэ гээд Их Хурлаар шийдээгүй байхад энэ шийдвэрийг олон нийтэд мэдээлсэн. Энэ нь өөрөө нөлөөлсөн гэдгээ та энэ дээрээ бичсэн байна. Үүнийгээ та бол хүлээн зөвшөөрч байгаа юу гэдгээ албан ёсоор нэг хэлчихээрэй.


Д.Лүндээжанцан: Нэмэлт нэг минут, Гансүх гишүүн.


Л.Гансүх: Энэ авто замын тухай асуудал яваад байгаа юм л даа, Цэнгэл сайд аа. Тэгтэл одоо энэ Чойр-Сайншанд, Замын-Үүдийн зам чинь хэдэн жил дунших юм бэ? энэ асуудал  2008 онд дуусч чадах юм уу? яагаад байгаа юм бэ? энэ асуудлыг Цэнгэл сайдаас асуумаар байна.


Тэгээд Тэрбишдагва сайдад хандаад  нэг хүсэлт байна. Тэр юу вэ гэхээр энэ Ардчилсан намаас  ирэх жилийг Монгол Улсын хүний аюулгүй байдлын жил болгоё, Монгол хүний  аюулгүй байдлын жил болгоё гэж байгаа юм. Тэгэхээр үүний нэгдүгээр асуудал нь, химийн хортой болон янз бүрийн бодисоор хордогдсон энэ газар нутгийг Монгол Улсын хэмжээгээр тодорхой болгоё, тэгээд үүнийг аль хэсэг нь хортой хэсгийн консерваци байдаг юм бэ тэр хэсгийг нь аваад  эрүүлжүүлэх үед нь эрүүлжүүлэхээр ингээд тэмдэглээд, өөр нэг гол юм нь бол энэ Хүнсний ногоог 100 хувь Монголд тарихад ямар зардал гардаг юм бэ? үүнийг төсвийн хөрөнгөнөөс гаргавал яасан юм бэ гэсэн ийм санаатай байгаа юм. 


Д.Лүндээжанцан: Ерөнхий сайд эхлээд  хариулах уу? 


М.Энхболд: Та бүхний амгаланг айлтгая. Үдээс өмнө Төв аймаг дээр төвийн бүсийн бүх аймгийн удирдлагууд цуглаж  ээлжит бүсийн зөвлөгөөн бүс бүс зохион байгуулж байгаа. Тэнд бас зайлшгүй орох шаардлагатай болоод тийшээ яваад чуулганд оролцож чадсангүй, хүлцэл өчье. Тэгээд сайд нарыг би бас сая  цуглуулж ер нь Үндсэн чиглэл, төсөв хэлэлцэх үед  12 сарын 1 хүртэл  чуулганд оролцож байх талаар сайд, дэд сайд, төрийн нарийн бичгийн дарга нартаа ярьж хэлсэн байгаа.


Тэгэхээр  энэ  2007 оны үндсэн чиглэлийн эхний З сарын хэрэгжилт явц байдлын талаар Засгийн газрын өчигдрийн хуралдаан дээр  10 сарын 1-ний байдлаар  дүнг авч хэлэлцэж ярьсан. Энэ ярилцсан дүнг өнөөдөр Их Хуралд өргөн барьж байгаа. Тэгээд Их Хурлын гишүүдэд тараах байх гэж бодож байна. Энэ дээр нэлээн тодорхой зүйлүүд бол гарна. Ер нь бол бүтэн жилийн хугацааны дөрөвний гурав нь ингээд өнгөрч байгаа. Бид энэ үндсэн чиглэлд дэвшүүлсэн зорилтын хэрэгжилт явц байдлыг эхний З улирлын  байдлаар нийт ажлынх нь хувьд  75 орчим хувийн биелэлттэй байна гэж  ингэж бүх яам, агентлагууд өөр өөрсдийн ажлыг дүгнээд Засгийн газар улсын хэмжээнд нэгтгэж дүгнэж, ийм хувь хэмжээ гарсан.  121 зорилт  дэвшүүлсэн. 

Мэдээжийн хэрэг энэ ондоо бол энэ дэвшүүлсэн энэ  121 зорилтыг хэрэгжүүлж биелүүлэх бололцоог бүрдүүлэх талаар Засгийн газар нэлээд анхаарч ажиллаж байна. Бүтээн байгуулалтын ажлын явцыг үндсэнд нь  6О хувьтай явж байгаа. Санхүүжилт бол  40 орчим хувийн санхүүжилт хийгдээд явж байгаа. Өнгөрсөн 2006 оны 10-р сарын 1-ний байдалтай харьцуулж үзэхэд арай урагштай  ийм  тоо гарч байгаа. Ингээд одоо үлдэж байгаа  10,  11, 12 дугаар саруудад бол бүтээн байгуулалтын ажлын санхүүжилтийг ажлыг эрчимжүүлэх талаар бид нар бас Засгийн газар тодорхой арга хэмжээ зохион байгуулж ажиллаж байна.


Зардлын  хувьд бол үнэхээр бас зардал нэлээд өсөх ийм байдал ажиглагдаж байгаа. Ирэх  2008 оны хувьд бид ДНБ-ний өсөлтийг  Засгийн газар бас нэлээн үндэслэлтэй тооцож,  бас далд эдийн засгийн статистик бүртгэлд орохгүй байгаа тэр хувь хэмжээг нэлээд нэмэгдүүлж ил тод болгох, энэ чиглэлээр тодорхой зорилт дэвшүүлсэн. Энэ зорилтын хүрээнд бид ДНБ-нд төсвийн хүрээний мэдэгдэлд заагдсан энэ  хувь үзүүлэлтүүдийг барих, хангах энэ түвшинд нь төлөвлөсөн байгаа. Зардлын хувьд үнэхээр Улсын Их Хуралд, Засгийн газар  өргөн барьсан, Улсын Их Хурал санаачилсан энэ ажил, үйлчилгээ, тэтгэвэр, тэтгэмж, цалин хөлсний холбогдолтой асуудлуудыг бид нар ирэх 2008 онд үргэлжлүүлж хийж, хэрэгжүүлэхээр ингэж тооцсон. Ингээд зардал ийм хэмжээтэй гарч байгаа.


Инфляцийн хувьд цалин  тэтгэвэр нэмж байгаатай холбогдуулж, шууд юмны үнэ өртөг бас  өсч байна гэж 100 хувь үүнтэй хамааралтай гэж ингэж ойлгож болохгүй ээ. Үнэхээр бодитой нөлөөлөл бол байна. Жишээ нь  8 сарын 1-нээс бензин, шатах тослох материалын үнэ нэмэгдсэн.  Сая  10-р сарын 1-нээс ОХУ-аас мэдээ ирж байгаа, тонн тутамд дизелийн түлш 74 доллараар, З төрлийн бензин 33-36 доллараар тонн тутамд нь нэмэгдэж байгаа. 

 Дэлхийн зах зээл дээр улаан буудай, гурилын үнэ нэлээд их өсч байгаа. Энэ нь манай Дотоодын зах зээлд  нөлөөлж, үндэсний бүтээгдэхүүний үнэнд тодорхой хэмжээгээр нөлөөлж байна. Өнөөдөр гурилын үнэ нэлээд хэмжээгээр өссөн,  650-700-д хүрчихээд, сүүлийн сарын дотор  150-200 орчим төгрөгөөр гурилын үнэ өсч, энэ нь гурил, гурилан бүтээгдэхүүний үнэнд нөлөөлж байгаа. Энэ нь бас дотоодоос бүрэн шалтгаалаагүй ийм асуудал  байгаа гэдгийг та бүхнийг зөв талаас нь ойлгох байх гэж бодож байна.


Бид энэ жилийн гурилын хэрэгцээний балансыг Хөдөө аж ахуйн яаман дээр гаргаж байгаа.  Жилийн хэрэгцээ  230 мянган тонн гурил хэрэгцээтэй, үүний  50-60 хувийн хэрэгцээг хангах ийм тооцоо бол дотоодоосоо хангах бололцоо байгаа. Бусдыг нь гаднаас экспортлох, буцалтгүй тусламжийн хүрээнд авах ийм арга хэмжээнүүдийг авч байна. Үнэхээр  гадаад зах зээл дээр  зарим бүтээгдэхүүний үнэ өртөг өсч байгаатай холбогдоод манайд бас үнэ өсөх, инфляцид нөлөөлөх ийм зүйлүүд байна. Гэхдээ  2008 онд бол  ер нь бол хэрэглээний үнийн индексийг  нэг оронтой тоонд байлгах энэ  зорилтыг Засгийн газар хэрэгжүүлж ажиллах бололцоотой гэж  үзэж байгаа.


ДНБ нэг хүнд оногдох хэмжээг  1747-оор тооцсон. Энэ бол бид нар эдийн засгийн өсөлттэйгээ уялдуулж, ДНБ-ний хувь хэмжээг өсч байгаатай уялдуулж ингэж тооцсон үзүүлэлт байгаа. Ер нь энэ жилийнхээс бас  бараг  500 орчим төгрөгөөр ДНБ- нэг хүнд ногдох нь өсөхөөр ингэж  тооцогдсон байгаа.


Д.Лүндээжанцан: Цэнгэл сайд


Ц.Цэнгэл: Гансүх гишүүний асуултанд хариулъя. Чойр, Замын-Үүдийн нийт 431км зам байгаа. 4 хэсэг болж тендер зарлагадсан.  176, 131 км-ээр. Энэ ажил нь явагдаж байгаа.   Хоёрт, 61  км, 62 км –ийн тендер нь зарлагадаад, одоо энэ шалгаруулах шатандаа явж байна.  2008 онд  энэ зам бол ашиглалтанд орно гэж төлөвлөсөн,  2008 онд ашиглалтанд орно.


Д.Лүндээжанцан: Тэрбишдагва сайд. Хүнсний аюулгүй байдал, үндэсний ногоогоор дотооддоо хангах тооцоо гаргаж үзсэн үү? Гадаадаас ямарч ногоо авахгүйгээр гэсэн асуулт байсан.


Д.Тэрбишдагва: Гансүх гишүүний асуултанд хариулъя. Төмс, хүнсний ногооны асуудал бол  үндсэн чиглэл цаашдаа улсын төсөв, ер нь Хүнс, хөдөө аж ахуйн салбар яамны гол бодлого. Бид саяхан шиг, хэдхэн жилийн өмнө төмснийхөө  40-50 хувийг хангадаг байсан бол энэ жилийн байдлаар бол  95-100 хувь хангах. Нийт физиологийнхоо нормыг хангах боломжтой. Гэхдээ үүнийг улирлын шинж чанараас нь шалтгаалаад хавар тийшээ төмсний үнэ жаахан нэмэгддэг тийм тал бий. 

 Цаашдаа энэ худалдаа, дэлгүүрүүдийн сүлжээтэй, худалдааны байгууллага, Үйлдвэр, худалдааны яамтайгаа ярьж байгаад үүнийг жилийн дөрвөн улиралд яаж хангах вэ гэсэн тийм бодлого явагдаж байна. Мөн  4-5 жилийн өмнө хүнсний ногоо бол 20-З0 хувь байсан бол одоо  45-50 хувийн хангалттай байгаа. Энэ дээр бодлогын хувьд ямар хуу зүйлүүдийг анхаарч байна вэ гэвэл нэгдүгээрт, услалтын системийг сэргээн засварлахад урьд жилүүдэд  200-500 сая төгрөг гэдэг байсан бол өнгөрсөн жил 2 тэрбум төгрөг улсын төсөв дээр тавьсан. Энэ жил 7 тэрбум төгрөг услалтын системийг сэргээн засварлахад тавьж байна гэдэг маань цаашдаа усалгаатай системээр баталгаатай төмс, хүнсний  ногоо хүлээж авах асуудал.


Нөгөө талаасаа төмс, хүнсний ногооны бас нэг чухал асуудал бол өрхийн аж ахуйг дэмжих, хүлэмжийн аж ахуйг дэмжих талаар ногоон хувьсгал хөтөлбөрөөр нэлээн хэмжээний мөнгө тавигдаж байгаа. Жижиг оврын техник, трактораа дэмжиж байгаа асуудал. Энэ болгоны үр дүнд төмс, хүнсний ногоо нэг дор нь 100 хувь хангана гэж үнэхээрийн боломж байхгүй. Системтэйгээр урагшилж байгаа, төмсөөр өөрийгөө, физиологийн нормоо бүрэн хангах боломж бий. Швейцарын хамтын ажиллагааны тусламж, ХБНГУ-ын тусламжаар тодорхой хэмжээний төмсний үр орж ирсэн. Одоо ХБНГУ, Монгол Улсын Засгийн газрын хоорондын хамтын ажиллагааны чиглэлээр 2 сая доллар, евроны  төсөл хэрэгжих юм бол Монголын төмс вирусгүй цэвэр төмстэй болох чиглэлээр  ажиллаж байгаа. 


Д.Лүндээжанцан: Нөгөө саалиа хураахаар саваа хураа гэж зоорийн аж ахуй нэг том юм байдаг юм билээ. Юмтай болоод ирвэл нөгөө хаана хадгалах вэ? жилийн дөрвөн улиралд. Мөнхтуяа гишүүн асуултаа асууя.


Б.Мөнхтуяа: Баярлалаа. Тэгэхээр  2008 оныг аюулгүй байдлын жил болгоё гэсэн саналуудыг манай шийдвэр гаргагчдаас хэлээд байгааг би дэмжиж байгаа. Энэ бол зөв зүйтэй юм гэж. Өнөөдөр эдийн засгийн аюулгүй байдал, байгаль орчны аюулгүй байдал, хүнсний аюулгүй байдал, мэдээллийн аюулгүй байдал гээд аюулгүй байдлаа хангах тал дээр бид нар санаа тавих цаг нь болсон гэж бодоод байгаа юм. Тэгэхээр эдийн засгийн аюулгүй байдал дээр юу ярих гээд байна вэ гэхээр өнөөдөр газар нутгийнхаа  50 орчим нутгийг бид нар лиценз нэрээр иргэд, аж ахуйн нэгжид тараачихсан байгаа. Тэр лиценз эзэмшиж байгаа хүмүүсийн ард ямар хүмүүс үйл ажиллагаа явуулж байгаа вэ гэдэг нь өнөөдөр бидэнд ил тод байгаа.


Тэгэхээр  жишээ нь  хайгуул хийгээд, түүнийгээ шинжилгээнд явуулж байгаа юм гээд маш их хэмжээний  ашигт малтмалыг гадагш нь гаргаад байгаа мэдээлэл бидэнд байдаг. Жишээлбэл Төмөртэйн орд гэж байна. Тэндээс олон мянган вагоныг шинжилгээнд явуулж байна гээд явуулчихдаг. Тэр олдож байгаа эрдэс баялаг дотор байгаа найрлагыг нь судлах лаборатори байдаггүй манайд,  тэгээд энэ байдлыг харгалзаад геофизикийн шинжилгээ хийдэг ийм хүчин чадалтай лаборатори  хэрэгтэй байна аа, нэгдүгээрт. 


Байгаль орчны  асуудал дээр гэхээр бид нар Хонгор сумыг жишээ болгоод ярьж болж байна. Иргэд нь хордчихоод өвчлөөд байдаг, бид нар хортой үгүйг нь шинжилж чадахгүй. Хортой байсан, хоргүй байсан гээд ингээд маргалдаад сууж байгаа, алийгаа мэдэхгүй ингээд сууж байна. Химийн энэ онц хортой бодисуудыг шалгадаг, хянадаг лаборатори бас хил, гааль дээр хэрэгтэй юм уу гэж. 

Дараа нь хүнсний бас аюулгүй байдал дээр бид нар хүнс маань хордсон эсэхээ шинжилгээ, хүнсний маань бүтцэнд химийн хор байна уу? үгүй юу гэдгийг шинжилдэг ийм лаборатори хэрэгтэй болоод байна л даа. Тэгэхээр  2008 оны Үндсэн чиглэл дээр лабораторийн нэгдсэн сүлжээ бий болгоно гэж бичсэнийг би сайшааж байна. Тэгэхээр энэ нэгдсэн сүлжээ байгуулах юм уу? эсхүл нэгдсэн ийм хүчин чадалтай, бусад хөгжсөн улс орнуудад  нэг тийм хүчин чадалтай их том  хэмжээний лабораторийг байгуулчихдаг юм билээ. Ийм  арга хэмжээ авах боломж: байна уу гэсэн нэг асуулт байна.


Д.Лүндээжанцан:  Эхлээд Даваадорж сайд хариулах уу? дараа нь Тэрбишдагва сайд.


Ц.Даваадорж: Ашигт малтмал хайх үйл ажиллагаа явуулж байгаа компаниуд тодорхой дээжийг гадагшаа гаргадаг. Үүний тулд Үйлдвэр, худалдааны яамнаас зөвшөөрөл авч гаргадаг. Тэгээд  2006 оноос  манай геологийн лабораторид хийж болох шинжилгээгий нь эхлээд манайд хийчихээд, тэгээд дараа нь гадаадын итгэмжлэгдсэн лабораторид судлуулахаар явуулдаг. Энэ хүдэр ачиж байгаа тохиолдол байсан. Үүнийг бид нар зогсоосон. Та тэр Төмөртэйн ордыг ярьж байна. Төмөртэйн ордны ашиглалтын лицензийг цуцалсан байгаа,  2006 онд, Хустай, Төмөртэйг. Ингээд одоо энд металлургийн томоохон цогцолбор барихаар төлөвлөгдөөд явж байна.


Геологийн лаборатори бол төрийн томоохон лаборатори, энэ лабораторийн хүчин чадлыг нэмэгдүүлэх талаар шат дараалсан арга хэмжээ авч жил жилд ерөнхийдөө  400-400 сая төгрөгийн тоног төхөөрөмж авч өгөөд байгаа. Энэ  2008 онд бол төсөвт дарамт учруулахгүйгээр Европын Холбооны улсаас  400 мянган еврогийн тоног төхөөрөмж авах ийм төсөл хэрэгжүүлж эхэлж байна. Энэ төсөл хэрэгжсэнээр бол тэнд дутагдаж байгаа нарийн шинжилгээний багажууд  нийлүүлэгдэж, мөн найрлага стандартыг сайжруулж, ингээд дотоодын лабораторийн хүчин чадал олон улсын түвшинд хүрнэ. Тэр лаборатори мөн Германы итгэмжлэл авсан байгаа.


Гадаадын болон дотоодын хувийн хөрөнгөөр бас тодорхой лабораториуд байгуулах ийм чармайлтууд Монгол Улсад байгуулах ийм чармайлтууд явагдаж байгаа. SJS гэж олон улсын хамгийн том лаборатори орж ирээд төлөөллийн газраа байгуулсан.  Мөн физик-химийн хүрээлэнгийн хувьд бол манай физикчид бас германаас тоног төхөөрөмж оруулж ирээд үйл ажиллагаагаа эхлэх гэж байна. Энд эрдсийн нарийвчилсан судалгаа хийх юм. Ингээд цаашдаа үндэсний лабораторийн цаашид хүчин чадлыг нэмэгдүүлэх ийм арга хэмжээнүүд авна. Ялангуяа гарч байгаа дээжүүд дээр  хяналт тавина.  Ашигт малтмалын шинэ хуулийн дагуу техник, технологийн үйл ажиллагаанд судалгаа хийж байгаа ийм арга хэмжээнүүд авч байгаа. Дагалдах минералиудыг илрүүлж тэр нөөц ашигласны төлбөрийн татвартай нь нэмж авах ийм үйл ажиллагаа явагдаж байгаа.


Д.Лүндээжанцан: Тэрбишдагва сайд.


Д.Тэрбишдагва: Мөнхтуяа гишүүний асуултанд хариулъя.  Энэ хүнсний аюулгүй байдлын асуудал ирэх жилд ялангуяа Хүнс, хөдөө аж ахуйн салбар Засгийн газрын хамгийн чухал асуудлын нэг байна.  Улсын Их Хурлын чуулган дээр Монгол Улсын Ерөнхийлөгч  2008 оныг хүнсний аюулгүй байдлын жил болгох тийм санал гаргаж байна билээ. Түүний дагуу ч гэсэн манай яаман дээр энэ чиглэлээр яаж ажиллах вэ гэдэг чиглэлээр ажлын хэсэг байгуулагдаад ажиллаж байгаа.


Үүний хамгийн нэг чухал асуудал бол Мөнхтуяа гишүүний тавьдаг асуудал. Хүнсний аюулгүй байдал өнөөдөр Монгол Улсын хэмжээнд, манайх экологийн харьцангуй цэвэр бүтээгдэхүүнтэй, гэтэл гаднаас орж ирж байгаа бүтээгдэхүүн, импортоор орж ирж байгаа бүтээгдэхүүн, ер нь бүтээгдэхүүндээ шалгалт хийх лаборатори үнэхээр хэрэгтэй байгаа юм. Дэлхийн хөгжсөн улс орнууд үнэхээр л хүнсний аюулгүй байдлыг хангахын тулд хяналтын үндэсний лавлах лаборатори гэж байдаг.  2008-2009 оны үндсэн чиглэлд ийм лаборатори байгуулна гэж байгаа,  1.2 тэрбум төгрөгний шаардлагатай байгаа. 

Одоогийн байдлаар улсын төсөв дээр энэ мөнгө тавигдаагүй. Ер нь гадна, дотны зээл тусламж, дэмжлэгийг авахаар ярилцаж байгаа. Тэгээд яг одоо бол  2008 онд төсөв дээр бол тавигдсан юм байхгүй, үндсэн чиглэлд орсон энэ асуудал бол  хэрвээ гадна, дотны зээл тусламж, дэмжлэг ирэхгүй бол энэ дээр Засгийн газар анхаарч ажиллана байхаа гэж найдаж байгаа.


Д.Лүндээжанцан: Хортой бодисын тухай асуудлаар Эрдэнэбаатар сайд хариулах уу? Туяа сайд хариулах уу? 


И.Эрдэнэбаатар: Мөнхтуяа гишүүний асуултанд хариулъя. Лабораторийн үндэсний сүлжээ бий болгох асуудал Засгийн газрын анхаарлын төвд байгаа. Засгийн газраас тогтоол гараад энэ тогтоолын заалтаар  Байгаль орчны сайдыг үндэсний сүлжээ үүсгэхтэй холбогдсон асуудлыг Засгийн газраар энэ 12 сард багтааж оруулж ирж танилцуул гэсэн ийм байгаа. 

Ингээд ажлын хэсэг гарчихсан ажиллаж байгаа. Энэ ажлын хэсэг маань өнөөдөр Монголд ямар чиглэлээр суурь судалгаа хийдэг, хяналтын чиглэлээр ажилладаг лабораториуд байна вэ? энэ лабораториудын тооллого явуулах чадамж, техникийн боломж, мэргэшсэн боловсон хүчнээр хангагдсан, өнөөгийн шаардлага хангаж байгаа, хангаагүй гэдэг энэ бүх зүйлүүд дээр нь ажлын хэсэг гараад ажиллаж байгаа, энэ ажлын хэсэг гараад өөрийнхөө дүгнэлтийг гаргаад ямар байдлаар аль лабораторийг мэргэшүүлж, үндэсний сүлжээнд  орж ажиллах ёстой вэ гэдэг асуудлыг Засгийн газарт оруулж шийдүүлнэ.


Хоёрдугаарт, энэ техник, тоног төхөөрөмжөөр хангахтай холбогдсон асуудлыг нь дэс дараатай авч шийдэх ийм чиглэлээр  ажлын хэсэг гараад ажиллаж байгаа.


Д.Лүндээжанцан: Мөнхтуяа гишүүн тодруулах гэж байна уу? 


Б.Мөнхтуяа: Тодруулах бишээ, нэг санал байна. Энд ихэнх яам, агентлагиудын төлөөлөгч байна л даа. Тэгээд нэг санал хэлэхэд Гаалийн ерөнхий газар, Хилийн цэргийн ерөнхий газраас хүн байлгаач гэсэн саналтай байна. Тэр хүмүүсээ дуудаач. Жишээ нь хилээр цементийн уутанд хийсэн цианит маш их хэмжээгээр орж ирсэн гэж байгаа юм. Тэгээд манай гаалийнхан юу хийж байсан бэ? тэр талаар тайлбар тавих хэрэгтэй байна. Хянадаг, шалгадаг багаж төхөөрөмж, лаборатори байдаггүй бол байдаггүй тухай саналаа энд ирж хэлмээр байна. Тэр хүмүүсээ дууд гэсэн санал хэлж  байгаа.


Д.Лүндээжанцан: Тэгэхээр тэр агентлагууд энд яах вэ? Одоо  Одбаяр сайд, Баяртсайхан сайд, эрхэлсэн сайд нар  хариулна. Баяртсайхан сайд гаальтай холбогдсон асуултаа хариул.


Гэхдээ та нар яг эхэнд нь эхлээд Засгийн газрын гишүүд байлцуул гэсэн, дараагаар нь Банкны Ерөнхийлөгч, Статистикийн газрын дарга, Аудит гурвыг байлцуул гэсэн. Бид байлцуул гэсэн болгоныг нь л авчраад байгаа шүү дээ. Одоо тэгвэл бүх агентлагийн дарга нарыг дуудах уу? тэгье гэж. Түүнийгээ Байнгын хороод дээрээ ярих үедээ ярьцгаа. Ямар ч байсан эрхэлсэн сайд нар нь ярья. Сайд нараа ажлаа хийлгэ.


Төсөв хэлэлцэхэд Төсвийн ерөнхийлөн захирагчид гээд аймаг, нийслэлийн Засаг дарга нар бол байна.


Н.Баяртсайхан:  Баярлалаа.  Аюулгүй байдлыг ханган биелүүлнэ гэж ингэж ярьж байгаа бол зүйтэй юм. Тийм учраас цаашид мэргэжлийн сайн лабораторитой болох ийм шаардлага байгаа. Сая Тэрбишдагва сайд, Даваадорж сайд, Эрдэнэбаатар сайд нар энэ талаар ярилаа. Хятадын Засгийн газрын буцалтгүй тусламжаар  улсын мэргэжлийн хяналтын газрын дэргэд томоохон лаборатори байгуулах асуудлыг бид нар хөөцөлдөж байгаа. Тэгээд эхний ээлжинд 400 орчим мянган ам долларын эх үүсвэрийг гаргаж, судалгааны ажил хийгдэж байна. Энэ судалгааны ажил амжилттай явагдаад дуусч байгаа гэсэн мэдээлэл бидэнд өгч байгаа. Тэгээд дараагийн ээлжинд энэ лабораторийг барьж байгуулах ажлыг эхлүүлэх ёстой.  


Надад байгаа мэдээллээр бол Улаанбаатар хотын захиргаатай ярьж байгаад хаана энэ лаборатори барьж байгуулах вэ гэдэг газрынхаа байршлыг хүртэл тогтоочихоод байж байгаа юм билээ. Ингэсэн нөхцөлд нэлээд том  тийм мэргэшсэн лаборатори Улаанбаатар хотод орж ирэх, энд хүнсний болоод бусад төрлийн судалгаа, шинжилгээ хийх бололцоо гарч ирнэ гэж үзэж байгаа юм.


Мөнхтуяа гишүүний сая ярьсан хорт бодис, бусад бараа бүтээгдэхүүний хаяг, адресс, савлагаатайгаар хил, гаалиар орж ирээд байна гэсэн энэ мэдээлэл дуулдсаны дараагаар холбогдох хууль хяналтын байгууллагуудад энэ мэдээллийг өгч шалгуулах ажил бол эхлээд байгаа. Тэгэхээр  энэ ажлыг хийж гүйцэтгэхэд бас л хил бүр дээр маш сайн лабораторитой байх  явдал зайлшгүй байгаа. Тэгэхээр энэ чиглэлээр анхаарч, энэ лабораторийн шинэ сүлжээг бий болгоно гэж Үндсэн чиглэлд тусгасан нь ийм учиртай юм. Лабораториудын хүчин чадлыг нэмэгдүүлж, нэгдсэн сүлжээг бий болгоно гэдэг зорилтыг бид үндсэн чиглэлд тусгасан байгаа.


Д.Лүндээжанцан: Одбаяр сайд нэмж хариулах юм бий юу? 


Д.Одбаяр: Баяртсайхан сайд хариулчихлаа даа. Энэ асуудал бол Хилийн цэрэгтэй шууд холбогдох асуудал биш л дээ. Гаалийн байгууллага,  мэргэжлийн хяналт.


Д.Лүндээжанцан: Нямсүрэн гишүүн асуултаа асууя.


Р.Нямсүрэн:  Баярлалаа. Энэ  зорилтын 6-д цөм сүргийн тоо толгой  сая нэг зуун гучин мянга гэсэн тоо тавьсан байна. Монгол Улс  35-36 сая толгой малтай. Энэ цөм сүрэг гэдэг бол угаасаа үзэсгэлэн биш, үйлдвэрлэл байх ёстой л доо. Аймгуудад хуваагаад үзвэл  500-400 орчим нэг аймагт цөм сүрэгтэй байх нь л дээ. Тэгэхээр үүнийг нэг ийм хоёрын хооронд тоо тавьсны учир утга юу юм бол? Цаанаа ямар тооцоотой юм бол? Миний бодож байгаагаар бол одоо Баяндэлгэрийн улаан ямаагаар цөм сүрэг байгуулаад Монгол орны хэмжээнд л түүний ухна ишгийг тарааж л байх ёстой байхгүй юу? үүний тулд  тэр Баяндэлгэрийн улаан ямааны цөм сүрэг гэхэд  5-10 мянган мал л цөм сүргийн бүрдэл бий болсон байх ёстой гэсэн ийм санаагаар энэ асуултыг тавьж байна нэгдүгээрт.


Хоёрдугаарт,  фермерийн аж ахуйн тухай асуудал энэ жилийн энэ үндсэн чиглэлд орсонгүй ээ. Өнгөрсөн жилийнхэд уг нь яваад байсан юмсан. Ерөөсөө энэ төв суурин газрыг сүүгээр хангах асуудлыг фермерийн аж ахуйн асуудлыг дэвшүүлж тавьж хэрэгжүүлэхгүйгээр шийдэж чадахгүй ээ. Ийм учраас одоо энэ  сүүний чиглэлийн фермерийн аж ахуйн тухай асуудлыг Хөдөө аж ахуйн яам, Засгийн газар хаанаа хавчуулж явна вэ? энэ их чухал асуудал, энэ талаар хариулт өгөөч гэж.


Гурав дахь  асуудал,  улаан буудайн ургац, усалгаатай тариалангийн асуудлаар нэлээн түлхүү тавьж энэ чиглэлд анхаарч байгаа нь үнэн. Үр дүн нь их, бага хэмжээгээр гарч байгаа. Энд үрийн аж ахуй, үрийн бодлогын асуудал ерөөсөө ор тас хаягдаад байгаа юм. Энэ чиглэлээр юу бодож байдаг юм бол. Ер нь Монгол Улсын хэмжээнд тогтвортой ургац өгдөг улаан буудайны элит болон нэг, хоёрдугаар продукцийн үр бэлтгэх чиглэлээр төр ямар бодлого барих юм бэ?  ийм З асуултыг Хөдөө аж ахуйн яаманд хандаж тавьж байна.


Дараагийн нэг асуудал, уг нь Улсын Их Хурлын 46 дугаар тогтоол гараад, Улаанбаатарын агаарын бохирдлыг бууруулах асуудал их эрчимтэй яригдаад байгаа л даа. Агаарын бохирдолтой холбогдуулаад ерөөсөө 2-З зүйл энд тавьсан байна. Энэ бодвол гол үндсэн юмыг нь л тавьсан байгаа байх. Ер нь орон сууцыг нэмэгдүүлэх, хийн болон  цахилгаан түлшний хэрэглэгээг нэмэгдүүлэх гэх мэтчилэн үндсэн үндсэн зорилтууд маань үндсэн чиглэлд тусгагдаж болоогүй юм болов уу гэсэн ийм асуудал байна.


Дараагийн асуудал, энд нэг хачин тоо байна. Булаг, гол горхины эхийг хаших тоо гэж. Байгаль орчны чиглэлээр, тэгээд 20 гэсэн байгаа юм. Энэ чинь улсын хэмжээгээр ширгэж дуусч байгаа гол горхины тоо, булаг шандны тоо хэдэн зуун мянгаар яригдаж байгаа. Энэ жил 20-ийг л хашиж  янзлах нь л дээ. Ийм хачин юм тавьж байдгаа эргэж харвал яасан юм бэ?  Үүнийг улсын хэмжээний том зорилт болгоод аймаг, сумдад нь үүрэг өгөөд, улсын хэмжээгээр 20000 булаг, шанд, горхийг сэргээнэ гэж тавьж болоогүй юм уу? энэ ямар утгатай тоо вэ? 


Сүүлчийн асуулт, энэ амьжиргааны баталгаажих түвшингээс доогуур орлоготой ч байдаг юм уу? өрх тусгаарлаж чадахгүй, өрх дотор өрх болоод байгаа орон гэргүй ч гэдэг юм уу, хүмүүсүүд энд  1500 гэр өгнө гэсэн тоо тавьжээ. Би бас санал хэлж байсан. Манай тойрогт гэхэд доод тал нь 100 гэр хэрэгтэй байна гэж. Энэ  1500 гэдэг тоо ямар үндэслэлтэй юм бэ? хэнд өгөх гэж байгаа юм бэ? хэнд амсуулах гэж байгаа юм бэ? улсын хэмжээнд  1500 гэдэг тоо бол утгагүй байна. үүнийг бас хариулж өгөхгүй юу? 


Д.Лүндээжанцан: Хариулъя. Таны минут дууссан. Нэмэлтээ дараа нь ав даа.


Д.Тэрбишдагва:  Цөм сүргийн талаар  Нямсүрэн гишүүний асуултанд хариулъя. Цөм сүргийн аж ахуй бол 2007 он хүртэл төрийн өмчийн хорооны мэдэлд байж байгаад  ерөнхийдөө Монгол улсын эрдэмтэд, аж ахуйн нэгжүүд тэр үеийн бүтээж байсан цөм сүрэг устгалын ирмэг дээр очсон л доо.  2007 оноос эхлээд цөм сүргийн аж ахуйг Хүнс, хөдөө аж ахуйн яамны харьяа байгуулаад, нийтдээ Монголд бий болсон  үүлдэр, омог угсаануудыг бид аймгуудад хуваарилаад, нийтдээ 1З цөм сүргийн үржлийн аж ахуй бий болсон. Би яг тоо мэдэхгүй байна. 20 хэдэн мянган малтай байсан бол одоо 40-өөд мянган малтай байгаа, цөм сүрэг өөрөө. үүнийг цаашдаа энэ цөм сүргийн аж ахуйг аймаг болгонд бий болгох асуудал үндсэн чиглэлийн гол зорилт, үүнийг аймаг болгон биш, цаашдаа сум болгон цаашдын гол зорилт, ийм учраас цөм сүргийн тоо бол эхний удаа сая нэг зуу гэдэг бол энэ устах шахуу байсан цөм сүрэг маань сэргэж байгаагийн хэлбэр. Энэ нь цаашдаа их олон болно.


Фермерийн тухай энэ үндсэн чиглэл дээр оруулж болох юм. Тэгэхдээ фермерийн аж ахуйн тухай оруулна гэхээр фермерийн тухай хууль байдаггүй. 
Фермерийн тухай хууль бэлэн болоод боловсруулагдсан байгаа. Гэтэл Газрын тухай хуульд өөрчлөлт оруулахгүйгээр фермерийн тухай хууль ороогүй учраас энд оруулаагүй юм. Шаардлагатай оруулна гэж үзвэл гишүүний саналыг хүлээж авахад болох юм.


Үрийн бодлогын асуудал  үнэхээрийн бас Засгийн газрын  бодлогын чухал асуудал. Гэхдээ 2000 онд Засгийн газар тэр  үед би дэд сайдаар ажиллаж байхад Монгол улс үр гэж юм байгаагүй, Нямсүрэн гишүүн үүнийг сайн мэдэж байгаа. Тэр үед үр хөтөлбөр гэж бий болоод одоо ямар ч байсан өөрийн гэсэн монголын үртэй болсон. Энэ дээр энэ үрийн бодлогыг цаашид үргэлжлүүлэн хэрэгжүүлэх чиглэлээр бид ажиллаж байгаа. Нэгэнтээ үрийн суурь бий болсон учраас гадна дотноос  үрийн асуудлыг бид анхааралдаа авна. Өнгөрсөн жил Буриадаас бид  5 мянган тонн үр оруулж ирсэн, энэ үрийн шинэчлэлтэд их дэвшил болсон. Одоо манай дэд сайд Казахстанд хэлэлцээр хийгээд явж байна,  5-6 мянган тонн үр оруулж ирнэ. Үр дээр бодлого явагдаж байгаа.


Н.Баяртсайхан:  Орон гэргүй хүмүүсийг орон байртай болгох хэрэгтэй гэж манай Их Хурлын нэлээд гишүүд тухайлбал  Буд, Нямсүрэн гишүүд байнга ярьж байгаа. Эдгээр гишүүдийн саналыг бид харгалзаж үзээд  гэржүүлэх ийм төслийг  2008 онд эхлүүлэхээр  тооцсон. Бидэнд байгаа Нийгмийн хамгаалал, хөдөлмөрийн яамнаас гаргаж өгсөн судалгаагаар гэр орон шаардлагатай байгаа хүмүүсийн тоо 10 мянга гэж гарч ирж байгаа юм билээ. Тийм учраас нэг гэрийг  хийж бүтээхэд 500 мянган төгрөгөөр тооцоод нийтдээ  5 тэрбум төгрөгийг  2008 оны төсөвт суулгасан байгаа.

 Гэхдээ бид эх үүсвэрийн хувьд бол хоёр хуваасан. 4.2 тэрбум төгрөгийг орон нутгийн төсвөөр дамжуулж, орон нутгийн засаг захиргааны байгууллагуудаас гэр оронгүй хүмүүст гэржүүлэх ийм байдлаар ажиллах нь зүйтэй гэж ингэж үзэж байгаа. Цаана нь үлдэж байгаа 1500 өрхийг бол нийгмийн халамжийн байгууллагаар дамжуулж өөрийгөө тэжээх чадваргүй ядуу зүдүү амьдралтай, тахир дутуу ч гэдэг юм уу,  хөдөлмөрийн чадвараа алдсан ийм иргэдэд  1500 гэрийг олгох, ингээд нийлбэр дүнгээрээ  10 мянган өрх айлыг орон гэртэй болгох ийм төслийг хэрэгжүүлэхээр шийдсэн юм.


Д.Лүндээжанцан: Нямсүрэн гишүүн нэмэлт асуултаа асууя.


Р.Нямсүрэн:  Энэ боловсролтой холбогдсон нэг зүйл асуух гэсэн юм. Энэ бүх шатны боловсролын чанар хүртээмжийг дээшлүүлж, боловсролын сургалтыг 12 жилийн  тогтолцоонд шилжүүлнэ гээд яриад байгаа л даа. Хугацаа бол үнэхээр тийм их чухал асуудал биш шүү дээ, угаасаа. Хүүхдэд олгох мэдлэг, боловсрол л чухал л даа. Тэгээд энэ 12 жилийн тогтолцоонд шилжүүлнэ гэдэг дээр хачин юм ажиглагдаж байгаа юм. 

Жишээ нь цагаан толгойн үсэглэл гэдэг юмыг хуучин нэгдүгээр ангид  45 хоног үзээд л үсэглэлийн баяр хийдэг байсан юм. Тэгсэн одоо яаж байна вэ гэхээр 6 сар үзээд хийж байгаа.  Ингээд ийм маягаар хугацаа сунгаад ер нь боловсролын чанар, үр ашиг дээшилнэ гэж ойлгож болох уу? Ер нь бол энэ  үндсэн чиглэл дотор боловсролын чанар, үр ашиг, агуулгыг  өөрчлөх чиглэлээр дэвшүүлж байгаа зорилт байна уу? үгүй юу? ерөөсөө л хугацаа ярьчихаад суугаад байх юм уу? 


Ө.Энхтүвшин:  хугацаа яриад суугаагүй л дээ. Хугацаа ч ярьж байгаа.  2008 оны 9 дүгээр сарын 1-нээс  6 настай хүүхдийг нийтдээ 46 мянга орчим ийм  6 настай хүүхдийг сургуульд авна. Үүний зэрэгцээгээр үүний бэлтгэлийн тухай их ярьж байгаа, гол нь. Тэр сургалтын орчин, шинээр  нэмэх суудлын тоо, дотуур байрны тоо, мөн сургалтын шинэ төлөвлөгөө, сурах бичиг, шинэ арга зүй гээд бүгдийг нь иж бүрэн байдлаар ийм төлөвлөгөө гаргаад ажиллаж байгаа юм. Түүн дотроо тэр сургалтын төлөвлөгөөг гол нь та асууж байх шиг байна. 

Сургалтын төлөвлөгөөний агуулгыг бол аль болохоор хүүхдэд шинэ мэдлэг эзэмшүүлэхтэй анхаарахын хажуугаар гол нь түүнийг чадвар олгох тал руугаа гол нь агуулга тийшээ чиглэх юм гэж бодож байгаа. Математик, физик, хими, түүх, газар зүй гээд төрөл бүрийн мэргэжлүүдээр л  12 жил дараалаад мэдлэг эзэмшүүлэх гэдгээсээ гадна бас үүний хамтаар гол нь бие дааж сурах, бие дааж хөдөлмөрлөдөг, бие дааж амьдарч чаддаг тийм чадварыг бий болгох бол энэ 12 жилийн сургалтын төлөвлөгөө гэдгийг чиглүүлнэ гээд одоо нийтдээ  хэд хэдэн сургуулиуд дээр энэ сургалтын төлөвлөгөөгөө туршиж байна. Үүнийхээ дараагаар энэ маань аль  ямар хичээлийг хэдэн цагаар үзэх вэ? алийг нь заавал үзэх вэ? алийг нь  сонголтоор үзэх вэ гэдгээ нэг мөр болгоод, ингээд мэргэжлийн чиг баримжааны хичээлүүдийг нэлээн түлхүүхэн оруулж өгөөд ингээд  2008 оны 1 сарын 1-нээс мөрдөөд явна гэсэн ийм  чигтэй байгаа. Одоогоор бол  хоёр зүйл нэгдүгээрт тодорхойгүй байна. Эцэслэгдээгүй учраас. Сургалтын төлөвлөгөө бол 12 жилийнх эцэслэгдэж чадаагүй байна, туршиж байна. 


Хоёрдугаарт, 12 жилд шилжих шилжилтийг хэдэн жил хийх вэ гэдэг дээрээ бас туршилт судалгаа, энэ эрдэмтэн судлаачдын янз янзын санал ойртуулах ийм уулзалтуудыг хийгээд энэ арайхан шийдэгдэж чадаагүй байна. Зарим нь бол 6 жилд шилжүүлье гэж байгаа, зарим нь урт байна, 4 жилийн дотор шилжүүлье гэж байгаа, зарим нь  6-г ч урт байна гэж байгаа.


Д.Лүндээжанцан: Эрдэнэсүрэн гишүүн асуултаа асууя.


Б.Эрдэнэсүрэн: Энэ жижиг үйлдвэрлэлтэй холбоотой асуудал байна. Нэлээн олон юм байна.  15 сая зээлийн хөнгөлөлт, парк, энкубатор гээд. Гэтэл энэ жижиг үйлдвэрлэлийг дэмждэг маш олон сангууд байгаа. Үүнийг нэгтгэж, нэгдсэн зохицуулалтаар ашиглана гэсэн өмнөх үндсэн чиглэлийн заалт хэрэгжээгүй ээ. Одоо энэ чиглэлээр дорвитой юм хийхээр үндсэн чиглэлд тусгаж болоогүй юм уу? Бүх сумдад хүртээлтэй, дүүрэгт хүртээлтэй жижиг үйлдвэрлэлийг хөгжүүлэх ч гэдэг юм уу ийм чиглэлийн юм тусгаад, тэгээд энэ хуулиар хуваарилагдах ёстой зардлууд ерөөсөө хуваарилагдаагүй байна. Үйлдвэр худалдааны яаман дээр нэг тэрбум төгрөг. Нэг тэрбум гэдэг чинь ерөөсөө өмнөх хэмжээндээ л байна гэсэн үг. Дорвитой өөрчлөлт хийхээр хуулийн өөрчлөлтүүд хийгдсэн. Энэ асуудалд анхаарч болоогүй юм уу?  гэж нэгдүгээрт.


Хоёрдугаарт, энэ агаарын бохирдол гээд бичсэн байна л даа. Нийслэл хотыг орчин үеийн ногоон байгууламжтай болгох гэсэн ийм зүйл оруулаад том асуудал тавьж болоогүй юм уу? Ерөөсөө нийслэл хотод саад байгуулах, ядаж нэг ботаникийн цэцэрлэг байгуулах асуудлыг хөндөж тавихгүй бол энэ чинь ботаникийн цэцэрлэг дотор бас байгууллага орчихсон л юм хийж байх шиг харагдаж байх юм. Ичмээр байгаа шүү дээ. Энэ тал дээр тодорхой томоохон юм оруулж болоогүй юм уу? 


Гуравдугаарт, энэ буудайн асуудал бол үнийн ч асуудал, үндэсний аюулгүй байдлын ч асуудал болчихоод байна. Монгол Улс буудайгаар 100 хувь хангаад  экспортолдог байсан орон шүү дээ. Одоо З0 хувиа л хангадаг, энэ бол бүх зүйлд гурилгүй юм гэж байхгүй. Одоо  7-8 тэрбум төгрөг үнийн хөнгөлөлт дээр байх шиг байна. Ерөөсөө тариалалтыг дэмжих,  үр тариа тариалах ажиллагааг шууд дэмжээд түүнийгээ эргэж лизингээр төлдөг ийм  төсөв хөрөнгө  төлөвлөж ингэж ажиллаад энэ буудайны үйлдвэрлэлийг дэмжих ийм том бодлогын юмыг энэ үндсэн чиглэлд суулгаж болоогүй юм уу? 


Дараа нь гэхээр чинь эрсдэлтэй байна л даа. Бүх мөнгөө зараад үйлдвэрлээд будаагаа тушаасны дараа тодорхой хэмжээний зүйлд хөнгөлөлт үзүүлж байх шиг байна, энэ сайн хэрэг. Үүнийг гүнзгийрүүлэх ийм хөтөлбөр гаргаж болоогүй юм уу гэсэн ийм З дахь асуулт байна.


Дөрөвдүгээрт, орон сууцтай холбоотой. Энэ  хараад байхад 8 дугаар зорилт дээр  Улаанбаатар хот, бүсийн төв хотуудад гэр хорооллыг  тохижсон суурин нэгдсэн  төлөвлөлтөөр хороолол болгоно л гэсэн юм орчихож. Гэтэл энэ сум, орон нутгийн хороолол, орчин үеийн хорооллыг  шаардлага хангасан гудамж, хорооллын хэлбэрээр тохижуулна гэсэн юм байж болоогүй юм уу? яагаад энэ асуудлыг  тавьж байна вэ гэхээр одоо энэ Орон сууц хөтөлбөр чинь хөгийн юм болж байна. Хөдөөд тэр 4 айлын орон сууц гэж барьж байгаа юмыг хараад л инээдтэй юм хийсэн байна. Бараг одоо л зогсоомоор байна. 4 айлын орон сууц биш, 4 хүний орон сууц.

Ердөө 25 метр квадратад 4 талаас нь ордог юмыг ямар ч аж ахуй эрхлэх, өргөжих бололцоогүй юмыг нэг байшингийн хажууд суурь тавьчихсан ийм юм хийгээд зогсож байна. Тэгэхээр энэ чинь орчин үеийн устай, орчин  үеийн бохир, цэвэр хангамжтай, тэгээд нэг том гудамж болохоор ийм нэлээн бодлоготойгоор юм хийж, зураг төсөл хийх хэрэгтэй шүү дээ. Мэргэжлийн хүмүүс ийм зураг хийж байна гэдгийг хараад бараг инээд хүрч байна. Энэ ажлыг хариуцсан сайд нь харамсалтай нь алга. Одоо энэ талаар  хэнээс асуух юм бэ? асуухгүй байж чадахгүй байна.


Дараагийн  нэг асуулт бол энэ тодруулах   зориулалттай, бас сайд нь байхгүй байх шиг байна. Орон нутагт  15 квт-ын шугам байгаа юм. 10 байдаг,  10-ын трансформатор бол дундаас нь аваад багийн төв ч юм уу, нэг сум, нэг хот айл ч юм уу, трансформатор тавихад хямдхан байдаг. 15 бол трансформаторын үнэ хамаагүй өсөөд явчихаад байгаа юм. Тэгээд яагаад   заавал  15-ыг тавиад байгаа юм бэ? үүний учрыг тайлбарлаж өгөхгүй юу? 


Д.Лүндээжанцан: Үүнийг Тогтох гуай л тайлбарлах ёстой доо.  Хариулъя. Эрдэнэсүрэн гишүүний эхний жижиг дунд үйлдвэрийн асуудалд Даваадорж, Баяртсайхан сайд нар л ярих байх. Наранцацралт сайдад их олон асуудал өглөө тавигдсан байгаа, түүнийгээ нөхөж хариулна.


Даваадорж сайд эхлээд хариулах уу?    (12.55-16.05 цагт. Д.Цэндсүрэн)

Ц.Даваадорж: - Жижиг, дунд үйлдвэрийг дэмжих төслүүдийн янз бүрийн сангууд яамдуудаар бий, Үйлдвэр, худалдааны яаманд жижиг, дунд үйлдвэрийг дэмжих сан гэж байгаа, Хөдөө аж ахуй болон Нийгмийн хамгааллын яаманд төрөл бүрийн сангууд бий, тэгээд энэ сангуудыг нэгдсэн  байдлаар нэгтгэж, жижиг, дунд үйлдвэрийг дэмжих талаар сая асууж байна. 

Жижиг, дунд үйлдвэрийн тухай хууль 7 сарын 29-нд батлагдсан, энэ хуулийн дагуу энэ хуульд зааснаар яамдуудаар байгаа сангуудыг нэгтгэх тийм асуудал тавьсан юм билээ, тэгээд энэ сангуудыг нэгтгэх, эсвэл үйл ажиллагаагий нь зохицуулах талаар ямар нэгэн тийм нэгдсэн хэлбэрт оруулах талаар Жижиг, дунд үйлдвэрийг дэмжих үндэсний зөвлөл гэж хуулиар байгуулагдсан. Энэ зөвлөлийн хэмжээнд яригдаж байгаа юмнууд бий, 2008 оноос тодорхой үйл ажиллагаагий нь нэгдсэн байдлаар, зохион байгуулалтын хувьд болон үйл ажиллагааны нэгдсэн байдлаар  явуулах ийм боломж байгаа.

Хоёрдугаарт орон нутагт жижиг, дунд үйлдвэр дэмжих төвүүдийг байгуулахаар 1 миллиард төгрөг тавьсан байгаа, энэ нь бол үндсэндээ 21 аймаг болон нийслэлийн дүүргүүдийг оруулахад энэ бол хүрэхгүй мөнгө л дөө, гэхдээ эхний ээлжинд бид ямар ч байсан энэний эхлэлийг тавьж, одоо зарим нэг газар тодорхой тэр дэмжих төвүүдийг бий болгох зүйлүүдийг хийнэ. Тэгээд 2008 оны тодотголоор тусгахаар төлөвлөж байгаа юмнууд бий л дээ. Энэ эхлэлийн үе шатанд байгаа учраас нэг миллиард төгрөг бол хэдий чамлалттай боловч эхний ээлжинд ажил үүрэг гүйцэтгэх боломж бий гэж үзэж байна.

Д.Лүндээжанцан: - Баяртсайхан сайд нэмж хариулах уу?

Н.Баяртсайхан: - Хариулчихлаа.

Д.Лүндээжанцан: - Тэрбишдагва сайд хариулъя.

Д.Тэрбишдагва: - Улаан буудайн үнийн дээр өгч байгаа дэмжлэгийн талаар эцсийн бүтээгдэхүүн биш эхлээд дэмжлэг үзүүлж болдоггүй юмуу гэсэн Эрдэнэсүрэн гишүүний асуултанд хариулъя. Ер нь бол газар тариаланг дэмжих талаар улсаас ихээхэн дэмжлэг үзүүлж байгаа, урьдчилсан байдлаар ч үзүүлж байгаа, төгсгөлийнх нь эцсийн бүтээгдэхүүнээр урамшуулал олгодог бол энэ зах зээл хөгжсөн орнуудын хамгийн тод жишээ юм. 

Анх удаа түүхэндээ Монгол улс ингэж энэ жилээс тонн улаан буудайд 60 мянган төгрөг өгч байгаа, 6 тэрбум төгрөг батлагдсан нь цаашдаа газар тариалангийн үйлдвэрлэл, улаан буудайн үйлдвэрлэл нэмэгдэх, үр дүн гарахад хамгийн том алхам болсон гэж ойлгож байгаа. Гэхдээ энэний үр дүн энэ жил биш, ирэх 2, 3 жилээс үр дүн нь гарна гэдгийг хэлмээр байна.

Урьдчилсан байдлаар дэмжлэг үзүүлж байгаа олон зүйл байна, тухайлбал би түрүүн хэлсэн, усжуулалтад урьд өмнө нь ийм их хэмжээний мөнгө тавьж байгаагүй, 7 тэрбум төгрөг усжуулалтад тавьсан. Дунд оврын техник тракторын дэмжлэг үзүүлж байгаа, жижиг оврын тракторын дэмжлэг үзүүлж байгаа, үрийн бодлогод би түрүүн бас хэлсэн, бас дэмжлэг үзүүлж байна.

Тодорхой хэмжээгээр ургацын үед янз янзын хорхой шавьж, бусад ургамлын хамгааллын чиглэлээр дэмжлэг үзүүлж байгаа, ийм учраас одоо энэ эцсийн бүтээгдэхүүнээр дэмжих асуудлыг  цаашдаа энэ жил өгсөн, цаашдаа үндсэн чиглэлд орж байгаа нь зөв зүйтэй асуудлаа гэж бодож байна.

Д.Лүндээжанцан: - Эрчим хүчний хувьд энэ ярианд ороод байна шүү дээ, яах вэ дээ, Эрдэнэсүрэн гишүүнээ 15-ын шугам нь арай ирээдүйтэй юм л даа, 10-ыгаа бодоход, тэгж л ойлго. Арай ирээдүйтэй, 50 километрээс дээш.

Эрдэнэсүрэн гишүүн тодруулъя.

Б.Эрдэнэсүрэн: - Яах вэ ирээдүйтэй гээд, цаашаа дамждаг бол тийм л байх л даа, дамждаггүй газар бас л 15-ыг тавиад байгаа юм, дараа нь тодрох биз, одоо жишээ нь сайдыг хэлэх болов уу гэсэн хэлэхгүй байна л даа, Жижиг, дунд үйлдвэрийн хуулиар бол энэ жижиг, дунд үйлдвэрлэлийг хөгжүүлэх санд маш их хэмжээний хөрөнгө, хөрөнгө оруулалтын 10 хувиас доошгүй гэж байгаа шүү дээ, хөдөлмөр эрхлэлтийг дэмжих санд одоо чинь ерөөсөө зөвхөн гадаадын иргэдийн төлбөрөөр 16 тэрбум төгрөг гээд бичсэн байна л даа. Орлогын 0.3 гээд, дандаа хуульчилсан юмнууд байхгүй байгаад байх юм, энэ ингээд хуульчилсан юмаа тусгахгүй, тэс том юман дээрээ бодлогоо гаргахгүй, үндсэн чиглэл дээрээ гаргаж ирэхгүй болохоор чинь дараа нь яаж ажил хэрэгжих вэ дээ, тийм л учраас би тодруулж асуугаад байгаа нь тэр л дээ.

Д.Лүндээжанцан: - Нийгмийн хамгаалал, хөдөлмөрийн яам, Хүнс, хөдөө аж ахуйн яам, Үйлдвэр, худалдааны яам, энэ газар газар тарсныг яаж кординаци хийж, яаж үндсэн чиглэл дээрээ буулгаж, тодорхой бодлого болгон суулгах вэ гэдэг асуудал гараад байна шүү дээ. Тэгээд зохион байгуулалтыг бүтэц гаргах ёстой, энэ дээр чинь. 

Баяртсайхан сайд нэмэлтээр хариулъя.

Н.Баяртсайхан: - 2007 онд жижиг, дунд үйлдвэрлэлийг дэмжих чиглэлээр байгуулагдсан 4 санд нийтдээ 20 орчим тэрбум төгрөг төвлөрч одоо ашиглагдаж байгаа. Энд бол жижиг, дунд үйлдвэрлэлийг дэмжих сан байна, хөдөлмөр эрхлэлтийг дэмжих сан байна, хөрөнгө оруулалт, хөгжлийн сан байна, тэгээд газар тариалангийн сан байгаа. Тэгээд энэ сангуудын зарцуулалтын байдлыг бид ирэх долоо хоногт Засгийн газрын хуралдаанаар ярьж, цаашдаа эдгээр сангуудын үйл ажиллагааг хэрхэн уялдуулан зохицуулж, удирдлагын ямар тогтолцоо, бүтэц гаргах вэ гэдэг асуудлыг шийдэх байх, ингэснээр энэ 2008 оны сангуудын үйл ажиллагаанд тодорхой зохицуулалт, удирдлагын бүтэц бий болох байхаа гэж тооцож байна.

2008 онд нийтдээ энэ жилийн 20 тэрбум, 41 тэрбум болоод 2 дахин нэмэгдэж орж ирж байгаа. Эрдэнэсүрэн гишүүнээ би таны асуултад хариулж байна, та сонсохгүй байна шүү дээ. 2008 онд 41 болж 2 дахин нэмэгдэж байгаа. Хөдөлмөр эрхлэлтийг дэмжих сангийн мөн 16 тэрбум, Хөрөнгө оруулалт, хөгжлийн сангийн хөрөнгө 15 тэрбум, Газар тариалангийн сангийн хөрөнгө 9.1 тэрбум, Жижиг, дунд үйлдвэрлэлийн сан 1 тэрбум, ингээд нийлбэр дүнгээрээ 41 тэрбум болж байгаа. Энэ бол нэлээд том хөрөнгө мөнгө болсон учраас нэгдсэн нэг удирдлагатай, кординацитай явахаас өөр аргагүй гэсэн байр суурьтай байгаа.

Засгийн газрын тусгай сангуудын тухай хуулинд бас өөрчлөлт орох явдал ч яригдаж болзошгүй байгаа, энэ бүгдийг бид судалж үзээд холбогдох сангаа УИХ-д оруулж ирнэ.

Д.Лүндээжанцан: - Таны мэдэхүйн шинжтэй гэхэд 41 тэрбум гэдэг чинь 1 ажлын байранд 1 сая гэж бодоход 41 тэрбум чинь хэдэн хүнийг ажлын байртай болгох вэ, уул нь? 4100 хүний ажлын байр.

Дондог гишүүн асуултаа асууя.

Д.Дондог: - Баярлалаа. Асуултаа асууя. Энэ үйлдвэр, технологийн парк барьж байгуулах тухай асуудал 2000-2004 оны хооронд УИХ-аар ороод шийдэгдсэн юм, хугацаатай, тэгээд газар, нэрий нь заагаад, энэ шийдвэр өөрчлөгдсөн юмуу, өөрчлөгдөөгүй юмуу? Өөрчлөгдөөгүй бол аймгуудаар энэ онд байгуулагдахаар нэр заасан аймгууд жишээлбэл Төв аймаг гээд байна л даа, тэгээд дахиад орж ирэхээрээ өөр аймаг болоод орж ирж байна, энэ дээр хариулж өгөөч, өөрчлөгдөөгүй бол хуучин шийдвэрийг хэрэгжүүлэх боломж байхгүй юу гэж.

Хоёрдугаарт соёлын асуудлыг өнгөрсөн жилийн чуулганаар төсөв, хөрөнгө ярьж байхад нэлээд асуулт тавьж ярьсан, төсөв зардал нь хүрэхгүй юм, үйл ажиллагаа явуулах боломж байхгүй юм, тоног төхөөрөмж, техник, хөгжмийн зэмсэг, бүх юм нь байхгүй, энэ дээр энэ жил нэлээд анхаарна гэсэн, энэ дээр ямар дорвитой арга хэмжээнүүд авагдах вэ гэж.

Гуравдугаарт нь Налайх, Зуун модны хоорондох зам, хуучин Мянганы замын нэг хэсэг гээд бас яриад, бас Засгийн газраас очиж үзээд тохирч байсан юм, холбоно гээд, тэгээд одоо болтол холбож өгөхгүй, холбогдохгүй байгаад байх юм. Иргэд, тойргийнх нь хүмүүс энийгээ хурдан холбож өгөөч, тэгээд Мянганы зам чинь тасархай байна, 20-н хэдхэн километр л дээ, энийг энэ жилийн асуудал, энэ үндсэн чиглэлд суулгах боломж байгаагүй юмуу гэж.

Орон гэргүй хүний тухай асуудал түрүүн ярьж байна, ноднин бид нар асуудал тавиад бас олонхи болж чадаагүй унасан, 15 мянга гэж тоо тэг андуурсан юм шиг байна, 150 мянга гэж байгаа байлгүй, тэгэхгүй бол шийдэгдэхгүй байна, тойрог болгонд л байгаа асуудал. Газар болгонд л байгаа асуудал шүү дээ, нэг удаа энийг шийдэх асуудал, зөвхөн гэрээр тооцоод үзэхэд би гайгүй юмуу гэж бодоод байгаа шүү дээ. Одоо энэ бололцоотой, мөнгөтэй үед бол, энийг нэг хариулж өгөөч.

Дараа нь, түрүүн Эрдэнэсүрэн гишүүн яриад байна лээ, орон нутагт баригдаж байгаа 4 айлын орон сууц гэж, энэ ерөөсөө болохгүй байгаа юм байна. Энэнийхээ мөнгийг тэр орон нутагт нь барих улсуудад нь ямар журмаараа өгдөг юм, өгмөөр юм байна гэж ойлгосон, яагаад гэвэл ханан пийшингээр тусгаарлагдсан 4 хүн байрлахаар ийм өрөө, 5 сая төгрөгөөр тэрийг авна, хэн ч тэрийг бас авъя баръя гэж идэвх гаргахгүй, тэгээд тендер зарлаад орох гэхээр хүн орохгүй, орсон тохиолдолд тал мөнгий нь явчихаар ийм нөхцөл байртай, энийг анхаарч хараач гэсэн ийм зүйлийг хэлэх байна.

Дараа нь усны асуудлыг түрүүн бас булаг шанд 20 гээд тоо хэлээд байна л даа, бас биш байхаа, энэ ахиу байх ёстой байх, одоо говийн бүс, тал хээрийн бүс чинь үндсэндээ мал аж ахуй эрхлэх боломжгүй шахуу болж байна шүү дээ. Тэгээд эргээд отор нүүдэл хийдэг, нүүдлийн мал аж ахуй, нүүдэл хийх гэхээр газаргүй болчихож байна, байгаа газар дээрээ давхар очиж нэрвээд бүр аль ч үгүй болох гээд байгаа учраас энэ цөлжилттэй тэмцэх, усжуулалттай холбоотой юмыг нэлээд түлхүү тавьж шийдэх нь зүйтэй байхаа. Малчид өөрийнхөө ёстой нөгөө бор зүрхээр гэдэг шиг их хүнд байна шүү. 

Өнөөдөр хаашаагаа мэдэхгүй, цас орчихоод ингээд тааралдсан нэг нь асуугаад   яах вэ, ийх вэ, төрөөс ямар дэмжлэг байна, яах вэ гээд ингээд байгаа юм, энийг анхаарч үзээч ээ гэж. Үнийн асуудал байна, үнийн асуудлаар ирэх онд ямар политик бодлого байгаа юм бэ? Үндсэндээ одоо төрөөс зохицуулалт хийж болохоор байна уу, хөөрөгдлөөр үнэ нэмэгдсэн байна уу, энийг ирэх онд яаж шийдэхээр юмнууд байна вэ, энэ талаар тодорхой хариулт юм өгөөч гэсэн ийм хэдэн асуулт байна.

Д.Лүндээжанцан: - Хариулъя, хэн эхлээд хариулах вэ? Даваадорж сайд эхлээд хариулъя, тэгээд Тэрбишдагва сайд, Эрдэнэбаатар сайд гээд явъя.

Ц.Даваадорж: - Эхний асуудал үйлдвэр технологийн парктай холбоотой асуудал байгаа, үйлдвэр, технологийн паркийн тухай Засгийн газрын болон Их Хурлын хэд хэдэн тогтоолууд байдаг, яг тодорхой газарт үйлдвэр, технологийн парк байгуулах шийдвэрүүд байгаа. Мөн үйлдвэр технологийн паркийн эрх зүйн байдлын тухай хуулийн төслийг өргөн бариад байгаа, тэгэхээр энэ төслийг та бүхэн дэмжиж өгөх байх гэж хүсч байна. Яг тодорхой зүйлийн хувьд юуны өмнө жишээлбэл арьс ширний аж үйлдвэрийн цогцолборт зориулж 115 миллиард төгрөг төсөл болгон тавьсан юм. Энд Эрдэнэт, Дархан болон Төв аймагт, ялангуяа Төв аймагт олон улсын төслөөр бас тодорхой судалгаа, шинжилгээний дэмжлэгээр бас эхний тийм эхлэл бий. Эний нь дэмжээд Төв аймагт арьс ширний цогцолборын нэг хэсгийг байгуулна гэсэн ийм зорилготойгоор бид төсөвт санал өгсөн. 

Харамсалтай нь Сангийн яамны мэргэжилтнүүдийн түвшинд энэ Үйлдвэр технологийн паркийн хууль батлагдаагүй гэсэн үндэслэлээр хассан, гэхдээ би та бүхнийг манай энэ арьс ширний цогцолборын төслийг 115 миллиардын төслийг үйлдвэр, технологийн паркуудад зориулж тусгаж өгөөч гэж хүсэхээр байна. Ер нь Үйлдвэр, худалдааны асуудал эрхэлсэн сайдын хувьд ялангуяа энэ талаараа би тэмцэгч болно, зогсох ч болно, энэ дэмжээсэй гэж та бүхнийг уриалж байна.

Д.Лүндээжанцан: - Энэ чинь бас хууль, номтой, Засгийн газрын гишүүд Засгийн газар дээрээ сайн ярих ёстой юм шүү дээ. Эрдэнэбаатар сайд.

И.Эрдэнэбаатар: - Дондог гишүүний асуултанд хариулъя, энэ цөлжилттэй тэмцэхтэй холбогдсон асуудал дээр үндсэн чиглэлд тусгагдсан байгаа, ган цөлжилтөд нэрвэгдсэн говийн аймгуудын нутаг дэвсгэрийн цаг агаарт зориудаар нөлөөлөх, хур тунадасны хэмжээг нэмэгдүүлнэ гээд, энэ дээр Засгийн газраас 2015 он хүртэл хэрэгжүүлэх хөтөлбөр гарсан, энэ хөтөлбөрийн дагуу үйл ажиллагаа явагдаж байгаа. Урьд нь бид нар үүлэнд зориудаар нөлөөлдөг ганцхан суурин станцтай байсан бол өнөөдөр 5 станцтай, ирэх жилээс бид нар дахиж 5-ыг нэмж ажиллуулах ийм дэс дараатай байдлаар бүх аймгуудад энэ цаг агаарт зориудаар нөлөөлдөг ийм байгууллага, бүтцийг бий болгох юм.

Дээрээс нь цөлжилтөд нэрвэгдсэн, цөлжилтийг саармагжуулахтай холбогдсон ажил дээр бол энэ ойжуулах асуудал, ой нөхөн сэргээхтэй холбогдсон асуудал тусгагдсан байж байгаа, энэ төсвийн төсөл дээр гэхэд өнгөрсөн жилийнхээс хөрөнгийнх нь хэмжээ 2 дахин нэмэгдэж туссан явж байгаа.

Д.Лүндээжанцан: - Нэмж хариулах хүн байна уу? Дондог даргын асуулт өшөө, Барилга, хот байгуулалтын сайд Наранцацралт орж ирлээ, өглөө Гантөмөр гишүүн, анхны гишүүдээс эхлээд асуулт гарсан, Улаанбаатар хотын хорооллуудын бохир, цэвэр усыг яаж холбох юм? Мөн 15 мянган айлын орон сууцны асуудал гэж яригдсан, тэрийг ямар замаар оруулах гэж байгаа юм, сумдуудад баригдах гэж байгаа 4 айлын орон сууц ямар ч тохиромжгүй зураг төслөөр хийгдэж байна, ирээдүй муутай гэсэн ийм асуултууд хэд хэдэн гишүүнээс гаран, эд нарыг нийлүүлж байгаа механизм талаас нь хариул.

Гантөмөр өө, 15 мянган айл, энэ жилийн орж ирсэн чинь нөгөө 40 мянга дотор чинь тэгээд болж байгаа юмуу гэсэн, 15 мянган айл, Наранцацралт сайд хариулъя.

Ж.Наранцацралт: - Бид нар бас сая Төв аймагт бүсийн зөвлөгөөний ажилтай байж байгаад сая орж ирлээ, зарим асуултууд хариулагдаагүй үлдсэн бол би нөхөж хариулъя. Тэгэхээр энэ онд 2008 оны үндсэн чиглэлд 15 мянган орон сууц ашиглалтад оруулна гэсэн ийм тоо тавьсан байж байгаа, бид энийг боломжтой гэж үзэж байгаа. Яагаад гэхээр ер нь 40 мянган орон сууц хөтөлбөрийн хүрээнд бид 2009 он гэхэд 40 орчим мянган орон сууцыг ашиглалтад оруулна гэсэн төлөвлөгөөтэй ажиллаж байгаа. 

Энэ онд бид нар, энэ оны төлөвлөгөөгөөр 9 мянга орчим орон сууцыг ашиглалтад авна, 2008 онд 15 мянган орон сууц ашиглалтад авна, үлдсэн орон сууцуудыг нь бид нар 2009 онд авна гэсэн ийм ерөнхий чиглэлийн дагуу ажиллаж байгаа, гэхдээ энэ одоогийн байдлаар орон сууцны тооллогын үр дүнд 18 мянга орчим орон сууц баригдаж байна, тийм учраас бид энэ 15 мянган орон сууцыг ирэх жил ашиглалтад авчихна гэсэн ийм төлөвлөгөөтэй ажиллаж байгаа.

Хоёрдугаарт орон сууцны гэр хорооллуудын дэд бүтцийн асуудал нэлээд анхаарал татаж байгаа, яагаад гэхээр 2008 оны төвлөрсөн төсвийн хөрөнгө оруулалтаар шинээр шугам сүлжээнд хөрөнгө гаргах боломж байхгүй гэсэн чиглэлийг барьсан учраас бид одоогийн Барилга, хот байгуулалтын сайдын багцад байгаа хөрөнгөөрөө одоо эхэлсэн шугамуудаа буюу Яармаг, Буянт-ухаа, цаашилбал Баянгол, 14 дүгээр хороолол, 25 дугаар коллектор, Налайхын бохир ус гэсэн эхэлсэн энэ томоохон шугамуудаа бүрэн ашиглалтад орох хэмжээний хөрөнгө оруулалтаар ирэх жилийн хөрөнгө оруулалтыг зангидаж хаасан байгаа. Тийм учраас бид энэ хэмжээндээ  40 мянган орон сууц хөтөлбөрийн хүрээнд шаардлагатай тавьсан зорилтоо хэрэгжүүлэх бүрэн боломжтой гэж үзэж байгаа.

4 айлын орон сууцны хувьд тохиромжгүй байгаа асуудлаар манайд гомдол их ирж байгаа, бид энэ ажлыг зохион байгуулахдаа сумдад баригдах 4 айл, аймагт баригдах 40 айл, хотод, Улаанбаатар хотод баригдах 80 айлаар хямд өртөгтэй зургийн тендер зарласан юм, ингээд тендер зарлаад барилгын гүйцэтгэгч шалгаруулаад эхэлсэн. 

Аймгийн төвүүд дэх 40 айл бол ямар нэгэн маргаангүй, ажлынх нь явц нь 30 хувьтай байж байгаа. Улаанбаатар хотод баригдах 80 айлын 20 орон сууц газрын асуудлаас болоод дөнгөж эхэлж байгаа. Бид хөрөнгө оруулалтынх нь асуудлыг зохицуулалтынх нь бэлтгэл ажлуудыг хийчихсэн байгаа. Харин сумдад баригдах 4 айлын хувьд хүндрэлтэй асуудлууд тулгарсан. 

Шалгарсан зураг төслийг орон нутагт, иргэдэд тохиромж муутай байна, хэтэрхий их мөнгө хэмнэх гэж, 4 айлыг 4 талаас нь оруулахаар зураг хийсэн нь энэ зураг тохиромжгүй байна гэсэн ийм асуудал тавьсан, ийм учраас бид нар нэгэнт тендерт шалгараад эхэлсэн объектуудыг тэрүүгээр нь дуусгахаас өөр арга байхгүй. Үлдсэн айлуудыг нь бид нар орон сууцны зээлийг нь тухайн суманд байгаа банкинд нь эх үүсвэрээр орхиод өөрсдөд нь зээл өгөөд өөрсдөө барилгаа барьж, гүйцэтгэлээрээ санхүүжүүлэх ийм маягаар хийхээр шийдвэрлэсэн байгаа.

Өөрөөр хэлбэл Улаанбаатарт гүйцэтгэгч зарлаад байх шаардлага байхгүй, аймагт гүйцэтгэгч шалгаруулаад байх шаардлага байхгүй, орон сууц барих улсууд сумандаа 4-5 айлд 8 айл хоорондоо  зээлийнхээ гэрээг хийгээд бидэнд байж байгаа үнэ хямд орон сууцны зургуудыг ашиглаад өөрсдөө аль болохоор хямдхан барих боломжтой хэлбэрээрээ барих энэ арга замаар хийх нь зүйтэй гэж орон сууцны компаниудтай шийдсэн байгаа, тийм учраас одоо бид сумдуудад хүчээр 4 айлын орон сууц барихгүй. Харин сум болгонд 4, олон хүнтэй суманд 8 айлын орон сууцны зээлийн эх үүсвэрийг гэрээ байгуулсан банкаараа дамжуулан олгоно, ийм бодлого барьж байгаа.

Д.Лүндээжанцан: - Гантөмөр гишүүн.

Л.Гантөмөр: - 3909 өрх айлыг гэр хорооллын цэвэр, бохир усны нэгдсэн сүлжээнд холбоно гэсэн зорилт орж ирж байна л даа, тэгээд би энэ цэвэр усны, бохир усны, дулааны шугамын хэмжээнүүд бас тавигдсан байна лээ, байрлалыг нь асуух гээд байгаа байхгүй юу, хаана, хэд хэдэн айлыг холбох юм бэ? Энийг нэг тодорхой хариулж өгөөч. Бид нар ер нь 2004 онд энэ Их Хурал байгуулагдаад нэг том зорилт тавьсан нь гэр хороололд амьдардаг 15 мянган өрхийг цэвэр, бохир усны сүлжээнд холбоно гэдэг шийдвэр Их Хурал гаргасан байгаа. Энэ шийдвэрээс бүтэн 4 жил зугатаад явж байгаа. Одоо гишүүдэд чиний тойргийн тэдэн өрхөд цэвэр, бохир усны сүлжээ орсон байгаа гээд хэлье гэвэл тоо байхгүй шүү дээ. Тэгээд энэ удаагийн үндсэн чиглэл дээр энэ программаа тодорхой болго, дахиад энийг зугатаагаад бойкотлоод явна гэх юм бол үнэхээр зөвшөөрч болмооргүй байгаа юм.

Д.Лүндээжанцан: - Наранцацралт сайд.

Ж.Наранцацралт: - Зугатаасан бөгөөд бойкотлосон юм байхгүй. Улаанбаатар хотын захирагч, Барилга, хот байгуулалтын яамны хооронд гэр хорооллыг барилгажуулах 6 газар дээр хамтын гэрээ байгуулсан. Би тэр нэрсийг нь хэлье. 7 дугаар хороолол дээр гэр хорооллыг дахин төлөвлөх замаар орон сууцжуулах гэрээ байгуулсан, зураг нь хийгдээд дуусч байна. 14 дүгээр хороолол дээр гэр хорооллыг дахин төлөвлөх ажил хийгдээд, энд 9 мянган орон сууц баригдах ажлаа эхэлчихээд айлуудаасаа газрынхаа нөхөн төлбөрийг хийгээд энэ жил 336 айл нь ашиглалтад орох гээд явж байна. 

Радио телевиз дээр мөн ийм гэрээтэй явж байгаа. Чулуун хороот дээр мөн ийм гэрээ хийгдээд явж байгаа. Ийм 6 газар дээр бид энэ 15 мянган орон сууцны гэр хорооллыг дахин төлөвлөх замаар орон сууцны хороолол болгох ерөнхий төлөвлөгөөг хийсэн, ерөнхий төлөвлөгөөг холбогдох мэргэжлийн байгууллагууд хийгээд нийслэлийн иргэдийн төлөөлөгчдийн хурлаар батлуулаад хэрэгжүүлэх байгууллагыг нь тодорхойлж өгч байгаа.

Үүнээс гадна гэр хорооллын усан  хангамж, цэвэр, бохир ус, дулаан хангамжийн асуудлаар Азийн хөгжлийн банк, олон улсын байгууллагуудаас ирэх онд маш олон шугамуудыг татах ийм ажлыг эхэлж байгаа, харамсалтай нь өнгөрсөн оны Азийн хөгжлийн банкны 26 сая долларын төсөл нэлээд удаашралтай байснаас он гарч байж байж эхлэхээр байгаа, одоогийн байдлаар Барилга, хот байгуулалтын яаман дээр ажлын хэсэг томилогдчихоод гэр хороололд шугам сүлжээ, зам барих ийм чиглэлийн ажлууд хийгдэж байгаа. Энэ 15 мянган орон сууцыг бид энэ 6 газар дээр хийхээр мастер төлөвлөгөөнд оруулж баталсан байгаа.

Д.Лүндээжанцан: - Дондог дарга соёлын асуудлаар, Энхтүвшин сайд хариулъя л даа. Орон нутгийн соёлын төвүүдийн асуудлаар түрүүн хариулт гарсан байгаа юм, үндсэндээ. 

Д.Дондог: - Давхардуулж асууж болохгүй гэсэн юм байхгүй, сайн тодорхой юм сонсох гээд байна. 

Ө.Энхтүвшин: - Энэ 2008 оных ч соёлын талаар бас ерөнхий юмнууд тусгагдсан, 7 оны төгсгөл рүү энэ хөдөөгийн соёлын төвүүдийн талаар нэлээд томоохон юмнууд хийгдсэн шүү, энийг бид нар бүгдээрээ сайн мэдэж байх хэрэгтэй, яг үнэндээ хөдөөгийн соёлын төвүүд яваад очиход эрхлэгч гээд нэг хүнтэй, эрхлэгчээс бусад бүх ажлыг хийдэг бас нэг хүнтэй, цэвэрлэгч,  галч, хөгжмийн багш, бүжгийн багш, номын санч эд нарын хийдэг ийм л бүтэцтэй явж ирсэн, хөрөнгө оруулалт сүүлийн жилүүдэд олигтой хийгдэж ирээгүй. Тэгэх юм бол харин одоо хөдөөгийн соёлын төвүүдийг энэ 7 оны 9 сарын 1-нээс хойш эрхлэгч, хөгжмийн болоод дууны багш, бүжгийн багш, номын санч, үйлчлэгч гэсэн ийм 5 орон тоо заавал сум бүхэнд байна шүү гээд ингээд орон тоогий нь заагаад, төсвийг нь батлаад өгсөн байгаа. Одоо энэ хөдөөгийн соёлын төвүүд бол ер нь овоо нэг сэргэх болов уу гэж би бодож байгаа. 

Хөрөнгө оруулалтын хувьд ч нэлээд юмнуудыг хийж чадлаа, тодотголоор 50-иад соёлын төвүүдийнх дээр их, бага ямар нэг хэмжээний засвар орчихоод байж байна, 2008 оныход бас нэлээд энэ рүүгээ хандсан төсөв тавьсан байгаа. Тийм учраас харин энэ дээр тэр яг нэг хөгжмийн багш хийж чадах хүн сум сумаар байна уу, үгүй юу, энэ судалгааг гаргаж байна, бүжгийн багш хийх хүн байна уу, үгүй юу, номын санчтай болчихлоо, гэхдээ номгүй номын санч байвал хэрэггүй л дээ, ганцаархнаа тэгээд ном байхгүй хэрнээ номын санч байгаад байвал, тэр номын сангуудыг нь шинэ номуудаар хангаж өгөх энэ зүйл их чухал байна, түрүүн Пүрэвдорж гишүүн асуусан. 

Номын фондын баяжилт маш бага байдаг юм. Одоо жилд 23 мянган төгрөг байдаг юм, шинэ ном авах зардал хөдөөгийн суманд 23 мянган төгрөг байгаа, овсгоотой ганц нэг нь соёлыг овоо ойлгодог засаг дарга нар байвал нэмж өгөөд 400 мянга  хүрч байгаа сумууд бий, гэхдээ цөөхөн байгаа. Тэгээд жаахан соёлын төв рүүгээ хандсан, боловсролоо нэлээд сүүлийн жилүүдэд овоо өөд нь татаж байна. Одоо соёл гэдэг юм жаахан хаягдаад байсан, энэ рүүгээ хандах цаг болсон гэж ингэж төсөв дотроо ч тусгаж, саналаа өгсөн байгаа. Тэгээд яг энийг хэдэн төгрөг юун дээр туссан бэ гэвэл төсөв ярих үед тодорхой ярилцъя гэсэн саналтай байна.

Д.Лүндээжанцан: - Эрдэнэбүрэн гишүүн асуултаа асууя. Замын асуудлаар Цэнгэл сайд хариулъя.

Ц.Цэнгэл: - Дондог гишүүний асуултанд хариулъя, Налайх Зуунмодын чиглэлийн зам баригдах уу гэж байна, бид нар багцаагаар Налайх, Зуунмодын чиглэлийн замын зургийг энэ жил хийлгэнэ, тэгээд зураг хийлгэж байгаа юм чинь цаашдаа тавигдана гэж үзэж байгаа.  

Д.Лүндээжанцан: - Дондог гишүүн тодруулъя. 

Д.Дондог: - Саяын хариултыг би үндсэн чиглэл хэлэлцэх болгонд л авч байгаа шүү дээ, тэгээд дараа жил зургийг нь хийнэ гэдэг, тийм байж болохгүй дээ, нэг жаахан замыг нь холбочих хэрэгтэй шүү дээ. Аль ноднин, уржнан 3 жил дараалаад ярьж байхад чинь тэгээд дараа жил зургийг нь хийгээд түрүүний сайд хариулж л байсан, одоо дахиад зургий нь хийнэ гээд, ингэж бас хамаагүй тоглож болохгүй л дээ. Энийг оруулчих нь зүйтэй байхаа гэсэн саналтай байна. Энэ бол гэр олгох тухай асуудал үлдчихлээ.

Д.Лүндээжанцан: - Гэр олгохыг чинь хариулсан даа. Нийт дүнгээрээ 10 мянган гэр гэж байгаа. Тэгээд 2 хувааж өгье гээд.

Д.Дондог: - Тэр чинь юу ч биш байгаа юм даа.

Д.Лүндээжанцан: - Улаанбаатар хотод ногоон байгууламж шинээр байгуулах, байсны нь ядахдаа тордох, алга болгохгүй байх, ботаникийн цэцэрлэгийг сэргээх ямар арга зам байна вэ гэсэн асуулт байсан, энэ дээр Эрдэнэбаатар сайд хариулъя. Энэ онд 2008 онд ногоон байгууламж, парк, цэцэрлэг, залуучуудын зугаалгын газар, өндөр настнуудын бий болгоё гээд яриад байгаа шүү дээ, тийм юм байна уу?

И.Эрдэнэбаатар: - Эрдэнэсүрэн гишүүний асуултанд хариулъя, ер нь ногоон байгууламж нэмэгдүүлэхтэй холбогдсон талаар үндсэн чиглэлд туссан, мөн төсвийн төсөлд энэ талаар туссан, өнгөрсөн оныхоос 2 дахин илүү хөрөнгө тавигдсан явж байгаа, дээрээс нь нэг зүйлийг хэлэхэд ер нь хотын ногоон байгууламжийг нэмэгдүүлэхтэй холбогдсон зүйл дээр ард иргэдийг өөрсдөө мод, бут тарих, ногоон байгууламжаа нэмэгдүүлсэн нөхцөлд энийг одоо худалдаж авдаг энэ тогтолцоог бий болгохоор бид нар журам гаргаад Хууль зүй, дотоод хэргийн яаманд хүргүүлсэн, харамсалтай нь энэ маань бас тодорхой шалтгаанаар буцаад ирсэн байж байгаа, бид бас дахин энийгээ зүгшрүүлэлт хийгээд буцаагаад явуулна. Тэгээд энэ Монгол улсын хэмжээнд ард иргэд өөрсдөө ойжуулах, ногоон хэрэм байгуулах энэ ажилд татаж оролцуулах, энийг нь дэмжих ийм бодлогод бид нэлээд түлхэц өгнө гэж үзэж байгаа юм.

Д.Лүндээжанцан: - Эртүүд танай дэд сайд байсан, Эрдэнэбаатар сайдаа, би Их Хурал дээр бүр яриад, гишүүдийн гаргасан, олон түмнээс ирүүлж байгаа саналуудыг уламжлаад, тэгээд Хөдөөгийн бодлогын байнгын хороон дээр энийг авч үз гээд, мод тарих хөдөлгөөн, энэ цианит, натри ашиглаад газар ухахын оронд тэр хүмүүс ажлын байрыг мод тарихаар орлуулаад тэрэнд нь хэдэн тэрбум төгрөг гарах юм, энийг судалж үзээд асуудал боловсруулах арга байна уу гэдэг асуудлыг их олон талаас тавьж байгаа байхгүй юу, тэгээд хятадын туршлага байна, ерөөсөө л мод тариулдаг туршлага, тэгээд тариулаад, арчлуулаад, яг ургасан хойно нь хүлээж аваад тэгээд бүгд ажлын байртай байдаг. 

Тэгэхээр энийг л одоо гар аргаар алт олборлохын оронд тэрийг мод тарихаар солих, тэгээд ажлын байр бий болгох ямар арга зам байна вэ гэж яриад байгаа шүү дээ, тэгээд энэндээ бүр нэг томоохон шиг судалгаа, хөтөлбөр гаргаад л үзэх шаардлага гараад байгаа учраас Ерөнхий сайд, Сангийн сайд, бүх сайд нар байгаа үед нь энийг дахиж нэг уламжилж хэлье. Манай Байгаль орчин, хөдөөгийн бодлогын байнгын хороон дээр энэ асуудлыг бас авч үз гээд үүрэг даалгавар өгөгдсөн  байж байгаа.

И.Эрдэнэбаатар: - Таны өгсөн чиглэлийн дагуу ажлын хэсэг байгуулсан, эрдэм шинжилгээний байгууллагууд, бусад яамд Улаанбаатар хотоос оролцуулаад ажлын хэсэг гаргасан, хөтөлбөр гаргахаар ажиллаж байгаа.

Д.Лүндээжанцан: - Энэ дээр ч гэсэн манай хэвлэл мэдээллийн байгууллагууд анхаарал тавиач, ерөөсөө ор анхаарахгүй байгаа юм, сонин байгаа юм, өөр юмыг  сайн анхаарна даа. 

Эрдэнэбүрэн гишүүн асуултаа асууя.

Р.Эрдэнэбүрэн: - Миний асуух гэж байгаа асуулт өчигдөр Ардчилсан намын зөвлөлийн хурал дээр Баяртсайхан сайдаас асуусан учраас өнөөдөр Ерөнхий сайдаас асуух гэсэн юм. Өнгөрсөн жилийн хөрөнгө оруулалт 400 гаруй тэрбум төгрөгийн хөрөнгө оруулалт тавьсан байсан, харамсалтай нь гүйцэтгэл нь одоогийн байдлаар ихэнх нь 50-иас доош, дээд тал нь 70 хувьтай явж байна гэж ярьсан, тэгээд энэ юунаас болсон гэж та үзэж байгаа вэ, гол шалтгаан нь, зохион байгуулалтаасаа болов уу, эсвэл манай компаниудын хүчин чадал үнэхээр хүрэхгүй байна уу? Энийг асууж байгаа шалтгаан нь одоо энэ 8 онд дахиад 500 гаруй тэрбум төгрөгийн хөрөнгө оруулалт гэж ярьж байгаа, дээр нь энэ үндсэн чиглэл дээр бичсэнээр 500 тэрбумын дахиад бонд босгоно, бондоос мөнгө босгоё гэж байгаа шүү дээ, тийм ээ? Тэгээд энийг яг хэн хийх гэж байгаа юм бэ, юунд хийх гэж байгаа юм, яаж хийх гэж байгаа юм, энийг яаж тооцоолсон юм бэ?

Дээр нь Америкуудаас тэр үнэхээр мөнгө өгөх юм бол одоо энэ чинь ирэх жил бараг тэрбум гаруй долларын ажил хийх нь байна шүү дээ. Тэгэхээр ийм их хэмжээний ажил хийх хэмжээтэй болох хүртлээ дотоодын компаниудаа эсвэл ямар нэгэн бодлогоор босгож ирж байгаа юмуу, энэ компаниудын ямар бодлого барьж байгаа юм бэ? Хийх чадвартай болох хүртэл нь. Нэг тийм бодлого байвал тэрийг бас сонсмоор байна. Энэ асуултанд Ерөнхий сайд ямар бодолтой байдгийг сонсох гэсэн юм.

Дараагийнх нь Энхтүвшин сайдаас асууя, англи хэлний сургалтын чанарыг сайжруулж, мэдээллийн технологийн чиглэлээр нарийн мэргэжлийн мэргэжилтэн бэлтгэхэд анхаарах гээд ийм л зүйл байгаа юм л даа, ер нь бол ялангуяа энэ төрийн байгууллагад ажиллаж байгаа залуучууд, 2-3 жил ажилласан залуучуудыг дахин мастерын чиглэлээр ч юмуу, өндөр хөгжилтэй орнуудад сургах чиглэлээр нэлээд анхаарах хэрэгтэй санагдаад байгаа юм. Одоо бол гадаадад сурч байгаа оюутнуудын ихэнх хувь нь Засгийн газар хоорондын зээл, тусламжаар сурч байгаа учраас тэр нь цалин мөнгө багатай байдаг, сурсан, сураагүй, хажуугаар нь ажил хийсэн байдалтай ингээд ийм саармаг юм болоод байгаа юм. Тийм учраас яг Засгийн газраас мөнгө төгрөгийг нь төлөөд стипендтэй, бүр нэг яг сурсан шиг сураад ирэхээр хэмжээний байдлаар явуулах цаг болсон. Энэ чиглэлээр өшөө дэлгэрэнгүй энэ чиглэлд зааж өгөх боломж байсангүй юу?

Оюутны байр гэхээр хөдөөгийн сургуулийн дотуур байрны хангамжийг нэмэгдүүлэх гээд тавьсан байна, Улаанбаатар хотод бас оюутны байр маш хэцүү байгааг та өөрөө мэдэж байгаа, тэгээд энийг үндсэн чиглэлд бас нэмээд оруулчихаар, бид нар Ардчилсан намын зөвлөл дээр ярьж байсан зүйл юу вэ гэхээр оюутны байр барихаар болбол тэр газрыг нь үнэгүй өгдөг ч юмуу, ийм хөшүүргүүд хэрэглээд энэ оюутны байр барих дээр анхааръя гэсэн ийм яриа гарч байсан юм. Тэгэхээр энийг үндсэн чиглэлдээ нэгмөсөн оруулаад явчих боломж байна уу? Заавал ганцхан хөдөөгийн сургуулийн дотуур байр гэж заамааргүй байна. Улаанбаатар хотод ч гэсэн оюутны байр их, дээд сургуулиудад сурч байгаа хөдөөнөөс ирсэн оюутнуудад байр маш чухал байна.

Дараа нь гурав дахь асуулт нь Эрдэнэбаатар сайдаас асуух гэсэн юм, энэ жилийн энэ үндсэн чиглэлд усан сан, хөв байгуулах гээд ороод ирсэн байна. Өнгөрсөн төсвийн тодотгол хэлэлцэх үеэр Ардчилсан  намын зөвлөл дээр ярьж байгаад бороотой үед, бороо ороод голууд үерлээд манай голууд дандаа гадагшаа урсаад байна, тэгээд бороотой үед, үерлэж байгаа үед нь энэ уснаасаа татаад сангууд байгуулчихаад эргээд бороо ус татраад ирэхээр тэрийгээ хэрэглэдэг ийм сангууд байгуулах хэрэгтэй юм байна гэж яриад төсвийн тодотголын үеэр 250 сая ч билүү, 150 сая төгрөг суулгасан байгаа, таны багцад. 

Д.Лүндээжанцан: - Хариулъя, эхлээд Ерөнхий сайд хариулъя.

М.Энхболд: - Эрдэнэбүрэн гишүүний асуултанд хариулъя, түрүүн би бас Гансүх гишүүний асуултанд саяын энэ 2007 оны үндсэн чиглэлийн хүрээнд хийгдэж байгаа ажлуудын талаар бас хариулсан юм, тэгээд дахиж хариулъя. Өчигдөр Засгийн газрын хуралдаанаар 2007 оны үндсэн чиглэлийн хэрэгжилт, биелэлтийн эхний 3 улирлын дүнг авч хэлэлцсэн, энэ дүнг өнөөдөр Их Хуралд өргөн барьж байгаа, ингээд Их Хурлын гишүүдэд тараагдана гэж үндсэн чиглэлд дэвшүүлсэн зорилтын хэрэгжилт үндсэндээ 75 орчим хувийн биелэлттэй явж байна гэж ингэж үзсэн. 

2007 оны хөрөнгө оруулалтын нийт дүн бол 417 орчим тэрбум төгрөгийн ажил хийж гүйцэтгэх ёстой, энэ ажлын явц, байдал 60 орчим хувьтай байгаа, санхүүжилт нь бол 40 хувьтай байна, 10 сарын 1-ний байдлаар. Энэ санхүүжилтийн байдлыг өнгөрсөн онтой харьцуулж үзэх юм бол өнгөрсөн  оноос арай ахицтай байгаа, өнгөрсөн оны 10 сарын 1-нд бол 31 хувийн санхүүжилттэй байсан. 

Ер нь 31 хувийн санхүүжилттэй байхдаа нийт хөрөнгө оруулалтын хэмжээ нь ч гэсэн 133 тэрбум байсан санагдаж байна, нэлээд бага байсан, энэ жилийн хувьд бас нэлээд онц эхнээс шургуу ажилласан, энэ бол нэг талаасаа Тендерийн хууль өөрчлөгдөж шинэ хууль гарсан, мөн бас зарим эрчим хүч, замын чиглэлийн арга хэмжээг тендергүйгээр шууд гүйцэтгэх шийдвэр гаргаж өгсөнтэй холбоотойгоор ажил урагштай явж байгаа зүйлүүд бий. Гэхдээ бас хойш татаж байгаа бодитой, шалтгаан нөхцөл байна. 

Энд тухайлбал аймаг, орон нутагт бид нар 19 тэрбум төгрөг гэж яриад байдаг, энэ 19 тэрбум төгрөгийн хүрээнд хийгдэх ёстой ажлууд нэлээд удаан хугацаанд ажил нь хийгдэхгүй, санхүүжүүлэх боломж олдохгүй, ингээд Цэцийн дүгнэлттэйгээс болоод удааширсан, энэ чиглэлийн юмнууд нэлээд хойшилж байгаа зүйл байна. Зарим нэг нь бараг он дамжиж магадгүй ийм байдалтай болж байна.

Хоёрдугаарт зураг, төсвийн хувьд бүрэн дүүрэн болоогүй, зураг төсвийг бас ойролцоогоор төсөвт тавьсан, энэ нь яг ажил эхлэхээр зэрэг жаахан хөрөнгө мөнгө нь дутагдаж байгаа ийм зүйлүүд нэлээд шалтгаалж байгаа юм бол байгаа. Ер нь бол бид нар энэ жил нэлээд томоохон хөрөнгө оруулалтын ажлыг улсын хэмжээнд зохион байгуулаад эхлэхээр зэрэг урьд нь бидэнд бас тохиолдож байгаагүй нэг асуудал тохиолдож байгаа. 

Ер нь Монгол улсын хэмжээнд хөрөнгө оруулалтыг шингээх чадварыг бид нар бас нэг үзэж тогтоох, тэр хөрөнгө оруулалтыг бий болгох, барьж байгуулах хүчин чадлыг бас тооцох асуудал дээр нэлээд цаашдаа нарийн хандаж байх ёстой болж байна. Бид дотоодын хүчин чадлаараа ямар хэмжээний ажил хийж чадах юм, ямар салбарт, ямар хэмжээний ажил хийх. Зайлшгүй хийх ёстой зарим ажлууд дээр гадаадаас ямар хүчин чадал нэмэгдүүлэх ёстой юм, техник тоног  төхөөрөмж нэмэгдүүлэх ёстой юм гэдэг ийм тооцоог зайлшгүй хийх ёстой болж байна гэж Засгийн газар үзэж байгаа. Энэ чиглэлээр Сангийн яам, манай холбогдох яамдууд өөр өөрсдийнхөө чиглэлээр тодорхой тооцоо, судалгаа хийгдэж байгаа зүйлүүд байгаа. Ер нь хөрөнгө оруулалтыг үр дүнтэй, ингэж шингээхийн тулд бас тооцоо нэлээд чухал байх нь ээ, цаашдаа бол.

500 сая америк долларын хөрөнгө босгох тухай үндсэн чиглэлд бид нар тусгасан, энэ бол энэ оноос бас яриад явж байгаа асуудал, энийг бид орон сууцны барилга байгууламжийг барих, орон сууц чиглэлээр, уул уурхайн салбарт зориулах чиглэлээр, ийм үндсэн 2 чиглэлээр зориулна гэсэн ийм бодлын үүднээс энэ 500 сая америк доллартай тэнцэх хэмжээний хөрөнгийг хөрөнгийн зах зээл дээрээс бий болгоно гэж.

285 сая америк долларын Мянганы сорилын сангийн гэрээнд гарын үсэг зурах ажил одоо ирэх долоо хоногт 10 сарын 22-ны өдөр Вашингтонд гарын үсэг манай Сангийн сайд очиж зурна, гэхдээ энэ бол гэрээн дотроо бол 5 жилийн хугацаанд хэрэгжүүлэх ёстой учраас энэ 285 сая долларыг шууд 2008 онд бүгдээрээ орж ирээд ажил хийгдэнэ гэдэг байдлаар ойлгохгүй, энэ 5 жилийн хугацаанд ээлж дараатай хийгдэнэ, мэдээж тооцоо, төсөл юмнууд хийнэ. Ер нь яг бүтээн байгуулалтын ажил нь 250 сая орчимд болох байх, 30 орчим сая нь үйлчилгээ, захиргааны зардал, иймэрхүү юманд зарцуулагдахаар төсөв юмнууд нь хийгдсэн байгаа.

Д.Лүндээжанцан: - Энхтүвшин сайд хариулъя.

Ө.Энхтүвшин: - Англи хэлнийхийг асуув уу, гадаадынхны тухайд тэр зөв өө, өнөөдөр бол  нийтдээ 41.5 тэрбум төгрөгийн ийм зээл одоо яг  7 оны эхний хагас жилийн байдлаар гадаад, дотоодынх нийлээд байгаа юм. Төлөгдөж чадахгүй, энэ дотроос 7 онд, 8 онд бол гадаадын өндөр хөгжилтэй орнуудынхыг 2.3 тэрбумаар нийтдээ 280 орчим залуучуудыг сургана гэсэн байдлаар төсөвлөөд явж байгаа. Энэ бол бакалаврын түвшингийнх биш, мастер, доктор болох ийм түвшинд сургалт явуулж байгаа. 

Одоо ингээд Сургалтын төрийн сангаас олгох зээлийн талаар бас Засгийн газраар удахгүй журам маань орохоор бэлтгэгдэж байгаа, буцалтгүй тусламжийг бол Сургалтын төрийн сангаар явуулчихъя, тэр зээлийг бол арилжааны банкаар явуулъя, энэ дотроо бас ч зарим өөрчлөлтийг хийе, ерөөсөө ингээд инженер технологич бэлтгэх тал руугаа гол нь хандуулъя гэсэн ийм бодлого байгаа. 

Инженер технологич, байгалийн шинжлэл, хөдөө аж ахуйн мэргэжилтэн, анагаахын зарим мэргэжлээр энэ рүүгээ  сургалтын төрийн сангийн энэ зээл, тусламжийг тийш нь түлхүүхэн шиг хандуулъя гээд ингээд явж байгаа. Жишээ нь энэ жил гэхэд монголын түүхэнд анх удаа 10 нисгэгчийг  АНУ-д бэлтгэхээр явуулах гэж байна шүү дээ, ингэж арваар нь бэлтгэж гадагш нь явуулж байсан юу байхгүй, 80 хэдэн оны үед Орост тэгж явуулж байсан гэсэн. Гэх мэтээр иймэрхүү чиглэл рүү нь хандуулъя, түүнээс бизнес, хууль, бизнесийн удирдлага, төрийн захиргааны юу гээд тэр чиглэлүүдийнхийг жаахан хязгаарлах нь зүйтэй гэсэн ийм байр суурьтай байгаа.

Хоёрдугаарт нь энийг зөвхөн сургалтын төрийн сангаар биш бусад аж ахуйн байгууллагууд, томоохон банкууд орж ирж байна, сургуулиуд ороод ирж байна, бас ингэж сургах, тэр Засгийн газартай хамтарч энэ төслийг хэрэгжүүлэх энэ бололцоог бас хаая гэсэн бодол байна.

Гуравдугаарт нь одоо энэ төлөгдөөгүй байгаа зээлүүдийг төлүүлж, энүүгээрээ харин илүү олон хүүхдийг, залуучуудыг гадна нэмж сургая гэсэн ийм бодлого байна.

Англи хэлний тухайд бол англи хэлний сургалт ерөнхий боловсролын сургууль, их дээд сургуулиудад яах вэ төсөвлөж өгсөн хөрөнгийн хэмжээнд л явж байгаа, харин сая улсын төсвийн тодотгол дээр УИХ-ын гишүүд санаачлаад 5.7 тэрбум төгрөгийг энэ англи хэлний сургалтыг сайжруулахад баталж өгсөн, энэний 4 тэрбум нь тоног төхөөрөмж байгаа, удахгүй юу авах вэ гэдэг дээр тендер зарлахад бэлэн болоод ингээд байж байна.

Оюутны дотуур байрны тухайд бол харин үндсэн чиглэлд тусгачихмаар л байгаа юм, бид нар уг нь саналаа өгсөн юм, энэ нь тусаагүй хасагдсан юм, ер нь энэ жилийн хувьд их, дээд сургуулиудын хувьд 2 том юм хийе гэсэн чинь яг ний нуугүй хэлэхэд төсөв дээр ярих үед ярина даа, их, дээд сургуулиудын тогтмол зардал энэ рүү орж чадаагүй, ярьсаар байгаад орж чадаагүй ингээд явж байгаа. Энийг уг нь үндсэн чиглэл рүү оруулъя гэсэн тэр орж чадаагүй. Хоёр дахь нь оюутны дотуур байрыг өөд нь татъя, засъя, янзалъя гэдэг дээр хэдэн дээд сургууль байгаа, төрийн өмчийн, энэ дээр бас үндсэн чиглэл болгоод өгье гэсэн тэр маань бас хасагдчихаад ингээд байж байгаа, таны наад хэлж байгаа санал бол мөн зөв, оруулчихмаар л байгаа юм.

Д.Лүндээжанцан: - Үерийн ус, борооны усыг хуримтлуулаад хэрэглэдэг гээд гадаадын туршлага байгаа юм, тэрийгээ хариулъя, Эрдэнэбаатар сайд.

И.Эрдэнэбаатар: - Эрдэнэбүрэн гишүүний асуултанд хариулъя, ер нь  хөв байгуулахтай холбогдсон асуудал дээр их анхаарч байгаа, бид нар гадаргын усыг нэмэгдүүлэх, энэ тал дээр нэлээд анхаарч байгаа. Төсвийн тодотголоор орж ирсэн 250 сая төгрөгийн хуваарилалтыг хийгээд бэлэн байсан зураг төсөлтэй 2 жижиг усан  сангийн асуудал дээр хөрөнгө нь тавигдсан, зарим хэсгий нь бид нар дээр нийтдээ 500-гаад ийм хөв, усан сан байгуулахаар ийм цэг, стефорууд судлагдсан байдаг юм билээ, гэхдээ техник эдийн засгийн үндэслэл, янз бүрийн зураг, ажлын зураг зэрэг хийгдээгүй, энэ 510 дотроос хамгийн зардал багатайгаас нь эхний ээлжинд бид нар нэгдүгээрт зардал багатай хийгдэх, хоёрдугаарт ялангуяа энэ говь, хээрийн бүсийн аймгуудад байгаа ийм цэгүүдийг сонгож авч хөв байгуулахаар энэ үндсэн чиглэлд оруулаад тусгасан явж байгаа юм.

Дээрээс нь саяын хэлдэг 517 усан сан, хөв байгуулж болох эвтэйхэн тогтцуудыг дахиж тодотгох асуудал бол усны тооллого Монгол улсын  хэмжээнд явагдаж байгаа, энэ тооллогын хүрээнд зарим зүйлүүд тодотгогдож гарч ирэх юм.

Д.Лүндээжанцан: -  Эрдэнэбүрэн гишүүн тодруулъя.

Р.Эрдэнэбүрэн: - Би харин Энхтүвшин сайдаа юу ярьсан юм, энэ чиглэл дээр болохоор одоо бол англи хэлний сургалтын чанарыг сайжруулж, мэдээллийн технологийн чиглэлээр нарийн мэргэжлийн мэргэжилтэн бэлтгэхэд анхаарах гээд ганц нарийн заагаад өгсөн байгаа шүү дээ, орхисон байгаа шүү дээ, тэгээд бакалаврын дараахь тэр сургалтынхаа асуудлыг эндээ бас оруулж болохгүй юмуу гэж, тэр оюутны байр хоёроо хоёулангий нь, энэ чиглэл дээрээ оруулж байж цаашаа явахгүй бол болохгүй юмуу л гэж яриад, асуугаад байгаа юм л даа. Энэ бол зүгээр англи хэлний сургалтын чанарыг сайжруулж гээд орхисон байгаа байхгүй юу. 

Би Ерөнхий сайдаас ийм л юм тодруулах гээд байгаа юм, нийтдээ бондоос 500 сая доллар, хөрөнгө оруулалтын 500 сая нийлээд нийт тэрбум орчим долларын хөрөнгө оруулалтыг энэ ажлыг манай дотоодын компаниуд гүйцэтгэж чадах чадвартай байна уу гэж асуугаад байгаа юм, одоо ирэх онд?

Д.Лүндээжанцан: - Ерөнхий сайд.

М.Энхболд: - Энэ жилийн 417 тэрбум төгрөгийн ажлыг ч гэсэн зөвхөн манай дотоодын ажлууд дангаараа хийж байгаа биш шүү дээ, бас гадны туслан гүйцэтгэгч авч хэрэгжүүлж хийж байгаа ажил бас нэлээд хэмжээнд бол бий. 2008 оны хувьд жишээ нь 500 сая долларын хөрөнгө босгох ажил бүтээд ингээд 500 саяын шинэ хөрөнгийн эх үүсвэр бий болж, улсын төсөв болон Монгол улсыг хөгжүүлэх сангаас бас нэг 400 гаруй тэрбум төгрөгийн ажил хийгдэхээр болбол мэдээж хэрэг энэ дээр бол гадна, дотны компаний оролцоо байж байж хийх болно. Ер нь цаашдаа бид нар энийг нэг тооцож үзэж ийм хүчин чадал бий болгох тал дээр анхаарах ёстой юм гэж миний түрүүний хэлээд байгаа санаа нь бол тэр.

Д.Лүндээжанцан: - Бат-Үүл гишүүн асуултаа асууя.

Э.Бат-Үүл: - Эхлээд Ерөнхий сайдаас Ардчилсан намын зөвлөл хүүхдийн мөнгийг олгохдоо сар бүр жигд хувааж олгох нь зүйтэй, тэгэхгүй бол үнийн хөөрөгдөл бий болоход энэ маш их нөлөөлнө шүү, энэ бол Сангийн яам, хөгжлийн агентлагийн хамтарсан судалгааны дүнгээр ингэж гарсан гэдгийг бүр хүүхдийн мөнгө ярьж байхад хэлсэн, хүлээж аваагүй Ерөнхий сайд. Одоо энэ буруугаа ойлгож байна уу гэж нэгдүгээрт асуумаар байна. Хүүхдийн мөнгийг ингэж бөөнд нь өгөх нь үнийг их тогтворгүй болгосон гэдгийг хүлээн зөвшөөрч байна уу?

Хоёрдугаарт нь Сангийн сайдаас асуух гэсэн юм, Монгол улсын их хурлаар Ерөнхийлөгчөөс өргөн мэдүүлсэн Үндэсний хөгжлийн цогц бодлого хэлэлцэгдэж батлагдаагүй, гэтэл Сангийн сайдын хэлж байгаа танилцуулгаас харсан чинь Үндэсний хөгжлийн цогц бодлого дээр тулгуурлаж, үндэсний хөгжлийн цогц бодлогыг хэрэгжүүлж байгаа үндсэн чиглэл гэсэн ийм байдлаар ярьдаг нь ямар учиртай юм бэ? Бодлогыг УИХ тогтоодог, УИХ тогтоогоогүй бодлогыг сайд нар ярьж байх ёсгүй, энийг бас хариулмаар байна.

Гуравдугаарт нь Даваадорж сайдаас асуумаар энэ аж үйлдвэрийн парк гэсэн нэг ийм зүйл яриад, тэрийгээ улс төрийн шоу болгоод байгаа юм, одоо бол Даваадорж сайд аж үйлдвэрийн парк бариад гүйгээд байгаа юм, Монголд байна шүү дээ, энэ Хан-уул дүүрэгт аж үйлдвэрийн парк байсан, үйлдвэрлэсэн бараа бүтээгдэхүүн нь худалдан авах зах зээл л байхгүй бол энэ аж үйлдвэрийн парк бүтдэггүй зүйл гэдгийг бид туршлагаараа мэднэ. Одоо юу яриад байгаа юм бэ гэж би асуух гэсэн юм. Энэ үндэсний хөгжлийн цогц бодлогод улс төрийн аунтёр орж ирсэн байсан. Хөрөнгө оруулалт хийгээд энэ маш их үр ашиггүй хөрөнгө оруулалт хийх зүйл яриад байгаа юмуу, энийг би асуух гэсэн юм.

Би уг нь бас нэг Түлш, эрчим хүчний сайд байвал Шивээ-овоо дээр 3.9 мегаваттын станц барина гэсэн байх юм, цахилгаан станц, энэ Шивээ-овоо дээр ийм хэмжээний хөрөнгө оруулалт хийх зүйлийг Улсын Их Хурал яриагүй, наадахь чинь Хятадын Лүнин компани явж байгаа, Шивээ-овоог бол эрчим хүчний өөрийн эх үүсвэр болгож ашиглах гэсэн проект Эрдэнэбат сайд оруулж ирээд буцаасан шүү дээ, наадах чинь, одоо юун 3.9 мегаваттын үйлдвэр ярьсан яваад байгаа юм бэ?

 Дөрөвдүгээрт нь би тэр Алтанбулагт 10 тэрбум төгрөгийн хөрөнгө оруулалт оруулна гэсэн байх юм, чөлөөт бүсэд, хэн оруулна гэсэн юм, одоо яаж байгаа юм, Засгийн газар одоо хөрөнгө оруулалтыг мэддэг болсон юмуу, энэ ямар учиртай юм бэ гэдгийг би бас зориуд асуух гэсэн юм.

Тэгээд хамгийн гол нь бодлогын асуудал нь өөрөө стратеги нь ойлгомжгүй, энэ зүгээр хүсэлтүүдэд хариулсан зүйлээ Засгийн газрын мөрийн хөтөлбөр гэж оруулж ирээд байх юм, үндсэн чиглэл гэж, тэгээд л ерөөсөө юм юм хамаад ярьсан ийм зүйл байх юм. Гэтэл өнөөдөр яг байгаа байдлаар бол хамгийн аюултай зүйл яагаад гэхээр хөдөө, орон нутагт хуримтлал тогтохгүй байгаа, би ганцхан жишээ хэлье. Баруунбүрэн суманд 526 өрх байдаг юм, Баруунбүрэн суманд сая тооцоо хийж үзэхэд архинд 200 сая төгрөг өгсөн байна, тамхинд 200 сая төгрөг, ХААН банкинд 94 сая төгрөгийн хүү өгсөн, ченжүүдэд 363 сая төгрөгийн нэмүү өртөг алдсан байгаа юм, өөрөөр хэлбэл сум, орон нутаг хуримтлалаа нутагшуулж чадахгүй байгаа байхгүй юу, ийм үед ерөөсөө ямар ч хөрөнгө оруулалт хийгээд хэрэглээ нь түрүүлээд хуримтлалаасаа түрүүлээд явсан ийм үед юу ч хийгээд хөдөө, орон нутагт бүтэлгүй байгаад байгаа байхгүй юу.

Гэтэл энэ чиглэлээр одоо Сангийн яам энэ хуримтлалыг орон нутагт нутагшуулах чиглэлээр юу бодсон юм бэ? Ямар бодлого бодсон юм бэ? Хуримтлалгүй эдийн засаг чинь явахгүй шүү дээ, угаасаа. 800 сая төгрөгийн хуримтлал хийх бололцоо байгаа байхгүй юу, ийм тодорхой бодлогууд ярихгүй юмуу даа. Жил жилийн юм үндсэн чиглэл гэж улс төрийн шоу яриад энэ чинь их төвөгтэй юм байна шүү дээ. Наранцацралт сайд бол… /4 минутын хугацаа дуусч, микрофон тасрав/.

Д.Лүндээжанцан: - Энхболд ерөнхий сайд хариулъя.

М.Энхболд: - Тэгэхээр 2007 оны төсвийг 2006 оны сүүлээр хэлэлцэж байх үед Хүүхдийн мөнгөний тухай асуудал яригдаж, Чуулган дээр МАХН-ын бүлэг хүүхдийн 100 мянган төгрөгийг жил тутам 100 мянган төгрөгийг Монгол улсыг хөгжүүлэх сангаас олгож байя гэдэг санал оруулж ирж, Их Хурал түүнийг дэмжиж, Засгийн газар энэ гарсан шийдвэрийг зохион байгуулж ажиллаж байгаа. 

Өнөөдрийн байдлаар эхний  2 улирлын  мөнгө бол олгогдоод байгаа. 50 орчим тэрбум төгрөг олгогдсон байгаа. Энэ хүүхдийн мөнгийг гэр бүл, хүүхдийн хөрөнгө оруулалтыг дэмжсэн байдлаар, банкинд хадгаламж бий болгож, хуримтлал бий болгох нөхцөлийг бүрдүүлж, ингэж олгосон явдал нь өнөөдрийн энэ үнийн хөөрөгдөл, инфляци өсч байгаатай бол шууд холбоотой гэж би үзэхгүй байна. Энэ нь бол өнөөдөр улсын хэмжээнд мөнгөний эргэлт бараг 2 триллион шахуу бэлэн мөнгө зах зээл дээр эргэлдэж байна, тэгээд энд хүүхдийн мөнгөнд 50 орчим тэрбум төгрөг зарцуулагдсан байгаа. Тэгээд энэний нөлөөлөл гэж тийм их өндөр хэмжээний нөлөөлөл байхгүй гэж ойлгож байгаа. 

Харин улсын хэмжээнд 8 сарын 1-нээс түлш, шатахууны үнэ өссөн, одоо 10 сарын 1-нээс дахин өсч байгаа, олон улсын зах зээл дээр гурилын үнэ, улаан буудайн үнэ өсч байгаа, эдгээр нөлөөллүүд бас манай дотоодын зах зээл дээр  нэлээд тодорхой хэмжээгээр нөлөөлж байна. 8 сард бараг жил гаруй тогтвортой байсан валютын ханш 1167-65-ын хооронд жил гаруй тогтвортой байсан энэ ханш 1186, 85-д хүрсэн байгаа. 8 сард бас гадаад, дотоод худалдаа, арилжаа нэлээд их хийгдсэнтэй холбоотойгоор ингэж ингэж өссөн, энэ зүйлүүдээс бол инфляци тодорхой хэмжээний нөлөөлөл орж өөрчлөгдөж байгаа юм. Энийг Засгийн газар бас нэлээд анхаарлын төвд байлгаж байгаа, бид Засгийн газар дээр хэд хэдэн удаа энэ үнэ өсч байгаа асуудлыг авч ярилцсан, холбогдох салбарын сайд нарт нь чиглэл өгсөн, өөрсдийн дотоодын хэмжээнд зохицуулалт хийж болох энэ арга хэмжээнүүдийг авах ёстой зүйлүүдийг авч ажиллаж байгаа.

Д.Лүндээжанцан: - Баяртсайхан сайд.

Н.Баяртсайхан: - Бат-Үүл гишүүн УИХ-аар батлагдаагүй байгаа үндэсний хөгжлийн цогц бодлогыг дурдаж ярилаа гэж шүүмжилж байна, энэ бол зүйтэй байж болох юм, гэхдээ бид энэ цогц бодлогыг боловсруулах чиглэлээр нэлээд Монгол улсын эрдэмтэд, судлаачид, төрийн албан хаагчид нэлээд удаан  хугацаанд цаг зарж ажилласан, Монгол улсын ерөнхийлөгч өргөн барьсан, тэгээд Их Хурлаар батлагдах байх аа, одоо ойрын үед хэлэлцүүлэг эхэлж батлагдана гэж бид найдаж байгаа.

Үндэсний хөгжлийн цогц бодлогын зорилт бол 2021 оныг хамарсан, хэрэгжүүлж эхлэх ажил бол 2008 оноос эхлэхээр бид нар тооцож тавьсан. 2021 он гэхэд 1 хүнд ногдох дотоодын нийт бүтээгдэхүүний үйлдвэрлэлийг 16 мянган америк долларт хүргэх ийм том зорилтыг дэвшүүлж байгаа, энэ бол хэрэг дээрээ өнөөдөр дөнгөж 1600 орчим доллар болж байгаа, 2007 оны гүйцэтгэлээр 1600-гаад доллар гарах юм шиг байна, энэ 1600-гаад долларыг ирээдүйн 15 жил, 16 орчим мянгад хүргэнэ гэдэг бол хэрэг дээрээ 10 дахин өндөр том өсөлтийг бий болгох, бидний өмнө маш том зорилт зогсож байгаа, улс орныг хөгжүүлэх, хүн ардын аж амьдралыг өөд нь татах, сайжруулах агуй том зорилт зогсож байгаа учраас цаг алдахгүйгээр 2008 ондоо ч гэсэн энэ зорилтдоо хүрэх, холбогдох арга хэмжээг төлөвлөж оруулах нь зүйтэй гэдэг үүднээс нэр дурдаж ярьсан юм.

Хуримтлалын тухай асуудал дээр ерөнхийдөө манай улсын дотоодын нийт бүтээгдэхүүний 30 орчим хувь нь хуримтлалд, 70 орчим хувь нь хэрэглээнд, ерөнхий харьцаа бол ийм байгаа. Энэ үзүүлэлтээрээ бид нар Европын орнуудын хэмжээнд байна, хамгийн өндөр хуримтлалтай улс бол дэлхийд Хятад байдаг, дотоодын нийт бүтээгдэхүүнийхээ 45 орчим хувийг хуримтлалд зарцуулж, ашигладаг юм байна.

 Тэгэхээр энэ тенденц, хандлагыг цаашид хадгалж явах нь зүйтэй гэж үзэж байгаа юм. Иргэдийн хуримтлал, хадгаламжийн тухайд, их хуримтлалын тухайд бол иргэдийн хадгаламж сүүлийн үед асар их эрчтэйгээр өсч нэмэгдэж байгаа. Мөнгөний нийлүүлэлт, нийт мөнгө 2-ыг нэмэгдүүлж байгаа гол хүчин зүйл бол иргэдийн хадгаламж болж байна. Зөвхөн сүүлийн хэдэн жил гэхэд 800 орчим тэрбум төгрөгөөр иргэдийн хадгаламж өсч нэмэгдлээ. Яг би одоо хөдөө, орон нутагт, Улаанбаатар хотод иргэдийн хадгаламж, хуримтлал ийм байна гэж ярихад надад холбогдох тооцоо, судалгаа алга, энэ чиглэлээр би Монголбанкны ерөнхийлөгч Батсүхийг нэмэлт тайлбар өгөхийг хүсч байна.

Д.Лүндээжанцан: - Бат-Үүл гишүүний Баруунбүрэн сумаар жишээлээд ярилаа шүү дээ, хөдөө орон нутагт хуримтлал тогтохгүй байгаа тухай, тэнд байгаа банкуудад иргэдийн хадгаламж ямархуу дүнтэй байгаа юм, тэрийг судалж байж хэлнэ шүү гэхээс биш, Бат-Үүл гишүүн бол өөрөө мэдэж байгаа байх л даа, сумынхаа банкнаас дүн, мэдээ авсан байх.

Даваадорж сайд аж үйлдвэрийн паркийн тухай.

Ц.Даваадорж: - Үйлдвэр технологийн парк гэсэн энэ нэр томъёо бол миний улс төр хийгээд байгаа сэдэв бишээ, энийг үе үеийн Их Хурлын гишүүд, Үйлдвэр, худалдааны сайд хийж байсан үе үеийн сайд нар гаргаж тавьж, энийг Их Хурлын тогтоол ч бий, Засгийн газрын тогтоол ч бий. Энэ нэр томъёог үе үеийн Их Хурлын гишүүд, мөн  үе үеийн сайд нар энэ аж үйлдвэрийн паркийг бий болгох талаар хөөцөлдөж, энэний талаар Их Хурлын тогтоол болон Засгийн газрын тогтоолууд бий. Энэ аж үйлдвэрийн паркийн эрх зүйн байдлын тухай хуулийг танай намын гишүүд болон МАХН-ын гишүүд санаачлан энийг оруулж, тэгээд Засгийн газар дэмжээд энэ үйлдвэр, технологийн паркийн хуулийн асуудал Их Хурал дээр хэлэлцэгдэж явж байгаа.  (16.05-17.05 Ч.Алтанцэцэг)

Тийм учраас та бүхнийг энэнийг дэмжих байх гэж бодож байна. Энэ парк юунд хэрэгтэй вэ гэхээр маш товчхон хэлэхэд Монголын аж үйлдвэрийн салбарыг босгоё гэвэл хоёр багана босгох ёстой. Нэг нь уул уурхай дээр үндэслэсэн хүнд үйлдвэрээ, энэ хүнд үйлдвэрийн салбарт бол аж үйлдвэрийн парк хэрэггүй. Өөрөө дангаараа босч чадахгүй байгаа хөнгөн үйлдвэрийн салбар байна. Хөнгөн үйлдвэрийн салбар зах зээлгүй болчихсон, хөнгөн үйлдвэрийн салбар хөрөнгө оруулалтыг татаж чадахгүй байна, хөнгөн үйлдвэрийн салбарт хөнгөлөлт хэрэгтэй байна. Мянга мянган ажилчдыг ажилтай болгох, мянга мянган малчдыг орлоготой болгох энэ хөнгөн үйлдвэрийн аж үйлдвэрийн паркийг нэн тэргүүнд байгуулахгүй бол болохгүй.

Аж үйлдвэрийн парк, үйлдвэрлэл технологийн парк гэдэг бол ийм ач холбогдолтой, стратегийн ач холбогдолтой юм. Монгол Улсын уул уурхайн салбар бол Монгол Улсыг 40-өөд жил л тэжээнэ, тэрний дараа Монгол улс юу хийх вэ гэхээр хөнгөн үйлдвэрийн салбараар амьдарна. Хөнгөн үйлдвэрийн салбарыг босгохын тулд үйлдвэр, технологийн парк нэн даруй хэрэгтэй байна гэдгийг анхаарч үзнэ үү.

Д.Лүндээжанцан: За энэ ч өргөн сэдэв юм.

Тэр Алтанбулагт 10 тэрбум төгрөгөөр юу хийх гэж байгаа юм бэ, чөлөөт бүс гэсэн асуултанд тэр задаргааг хэн хэлэх вэ.

Баяртсайхан сайд.

Ц.Даваадорж: Алтанбулагийн чөлөөт бүсэд 13 байтугай хөрөнгө төлөвлөсөн юм. Замын-Үүдэд ч гэсэн. Одоо Эрээн хотод Хятад улс үйлдвэр, технологийн паркаа бариад эхэлчихсэн. 90-ээд онд манайх худалдаагаа алдчихсан. Тэгээд одоо бол нэмүү өртгийн үйлдвэрлэлээ алдах гэж байна. Энэ бол үндэсний стратегитай холбоотой шүү. Чөлөөт бүсийг зүгээр байгуул гээд зарлачихдаггүй юм байна. Чөлөөт бүс байгуулаад тэнд нь дэд бүтэц бүх юмыг нь бэлдэж өгөөд тэрний дараа тэр хөрөнгө оруулагчид нь орж ирж байна гэдгийг бол дэлхий нийтээрээ тэрийг хийдэг юм байна. Турк улс болон Солонгос бүх юмаа байгуулчихаад тэнд нь хөрөнгө оруулагчид орж ирдэг юм байна. Манайх шиг хоосон тал дээр орхичиход ингээд байж болохгүй байна.

Алтанбулагийн хувьд бол Орос улс Трансфортлогистик маш том центр барьчихсан байна. Энэ чинь юу гэж байна вэ гэхээр Орос, Хятад хоёр манай нэмүү өртгийг авах нээ. Манайд орж ирэх ашиг, манай үйлдвэрлэлийг авах нь байна шүү. Ийм учраас Алтанбулаг чөлөөт бүс, Замын-Үүдийн чөлөөт бүс дээр бид нар шинэ концекциор Монгол Улс өөрөө дэд бүтцийг нь байгуулж, өөрөө энэ чөлөөт бүсээ байгуулсны дараа хөрөнгө оруулалтыг татаад тэр хөрөнгө оруулагч нараасаа гаргасан мөнгөө эргүүлж авдаг ийм жамаар явъя гэж байгаа юм. Гэтэл харамсалтай нь бид хангалттай юу тавьж өгч чадахгүй байна. Би маргааш Замын-Үүд явна, яг тэр Эрээн рүү гарч тэр үйлдвэр, технологийн парк, чөлөөт бүс байгуулж байгааг нь үзнэ. Үнэхээр та бүхэн ч гэсэн үзээсэй гэж бодож байна.

Үнэхээр Хятад улс цаанаа асар их хэмжээний үйлдвэр байгуулаад, Эрээн дээр байгуулаад эхэлчихсэн шүү. Түүхий эдийг Эрээнээс цаашаа явуулахгүй гэсэн ийм бодлогоо бий болгочихсон шүү. Энэ юу гэж байна вэ гэхээр бүх нэмүү өртөг Монгол Улсад биш Хятад Улсад очихоор байна шүү. Үүнийг анхаарна уу.

Д.Лүндээжанцан: Бат-Үүл гишүүн нэмэлт асуулт, нэг минут.

Э.Бат-Үүл: Дутуу байна л даа. Би Шивээ-Овоогийн тухай асуусан. Ерөнхий сайдаа би таны хэлсэн үгийг эсэргүүцэж байгаагаа хэлье.

Хүүхдийн мөнгийг МАХН-ын бүлэг ярилцаад өгсөн юм шиг ийм зүйлийг Ерөнхий сайд энэ танхимд суугаад ярьж байна гэдэг бол маш хариуцлагагүй зүйл. Наадах чинь Ардчилсан намын зөвлөлөөс шаардаж хийлгэсэн зүйл гэдгийг хэлмээр байна.

Баяртсайхан сайдад би зориуд асуусан. УИХ-аар батлагдаагүй бодлого барьдаггүй, Үндэсний хөгжлийн цогц бодлого бол социализм бүтээн байгуулах тухай бодлого байгаа шүү дээ. Энийгээ бас нэг жаахан бодож яриач ээ гэж хэлмээр байна.

Хамгийн сүүлд гадаад харилцаатай холбогдсон энэ цөмийн зэвсэггүй статустай болох энэ үйл ажиллагаа, цаашид энийгээ баталгаажуулах ямар ажил хийгдэж байна вэ, гадаад харилцааны чиглэлээр. Энэ үндсэн чиглэлд байхгүй байна лээ. Энэ чинь их чухал бодлого байгаа шүү дээ. 

Д.Лүндээжанцан: Ерөнхий сайд хариулъя. Тэр яах вэ, тэр мөнгө зөнгө, хүүхдийн мөнгө зөнгө, одоо ерөөсөө булаацалдахаа л больцгооё.

Одоо энийгээ зогсоо.

Цөмийн зэвсгийн статусын асуудлыг оруулж өгье гэсэн санал байгаа юм байна.

М.Энхболд: Үндсэн чиглэлийг Засгийн газар дээр хоёр ч удаа, бараг гурван ч удаа үндсэн чиглэлийг ярьсан. Үндсэн чиглэлд орох асуудлуудын талаар яам, салбар болгоны саналыг бас авч нэгтгэж үзэж ярьсан. Тэгээд 2008 онд голчилж анхаарах ёстой энэ асуудлууд руу нэлээд анхаарлыг төвлөрүүлж ингэж энэ үндсэн чиглэлийн төслийг боловсруулсан. Яг үндсэн чиглэл Их Хурал дээр хэлэлцээд цөмийн зэвсэггүй бүс нутаг, цөмийн зэвсэггүй болгох энэ бүс нутгийн холбогдолтой олон улсын, олон талын хамтын ажиллагаатай холбогдсон асуудлуудаа дэлгэрэнгүй байдлаар оруулах талаар ярилцвал энэнд болохгүй зүйл байхгүй гэж бодож байна.

Би Бат-Үүл гишүүн зөв ойлгоно биз. Хүүхдийн 100 мянган төгрөгийн тухай асуудлаар асуусан 100 мянган төгрөгийн тухай асуудлыг төсөв хэлэлцэж байх үед МАХН-ын бүлэг 100 мянган төгрөгийг гэр бүлд хүргэх хөрөнгө оруулалтыг дэмжсэн ийм байдлаар ойлгоё гэдэг санал оруулсан тухай нь л ярьсан юм. Үнэн бодитой байдал нь тийм учраас тэгж хэлсэн юм шүү.

Д.Лүндээжанцан: Шивээ-Овоог хариулаадах. Хэн хариулах вэ. Баяртсайхан сайд хариулах уу. Яамны газрын дарга хэн билээ. За болъё.

Бат-Үүл гишүүнд Эрчим хүчний яамнаас хариултыг нь өг. Ингээд цаашаа явъя.

Б.Бат-Эрдэнэ гишүүн эхлээд асуултаа асууя.

Б.Бат-Эрдэнэ: Энэ үндсэн чиглэлд би нэг юм тодруулж асуух гэсэн юм. Байгаль экологийн доройтол, ган, цөлжилттэй тэмцэх чиглэлээр энэ аюулыг нь бууруулах чиглэлээр тусгасан зорилт, хүрэх түвшин жаахан хангалтгүй байгаа юм болов уу гэж бодогдож байгаа юм. Үнэхээр улс орны хэмжээнд их хүнд байна. Тухайлбал энэ дээр ган, цөлжилттэй говийн аймгуудын цаг агаарт зориудаар нөлөөлөх энэ хүрээнд 5 станц байгуулах маягтай тавьсан байна л даа. Тэгэхээр зэрэг ган, цөлжилтөд нэрвэгдэж байгаа аймгууд маань зөвхөн говийн аймгуудын хэмжээнд биш тал, хээрийн аймгууд, дээрээс нь ой, хээрийн бүсэд оршиж байгаа энэ аймгууд ч гэсэн ган, цөлжилтөд маш хурдацтай нэрвэгдэж байна. Тэгэхээр зэрэг энэнд анхаарал тавихгүй бол болохгүй байна. 

Манай Хэнтий аймаг бол зөвхөн Хэнтий аймгийн малчид биш Сүхбаатар, Дорноговь, Говьсүмбэр гээд 4 аймгийн хүн, мал багтах арга байхгүй, тэр байгаль бол ямар ч сэргэх боломж бололцоо олгохгүй байна. Энэ жил зун болоогүй, тэгээд энэ улсын хэмжээний отрын бүс нутгийг байгуулах, материаллаг баазыг нэмэгдүүлэх чиглэлээр З гэсэн тоо тавьсан байх юм. Тэгээд манай Хэнтий аймагт аймаг дундын Хэрлэнбаян-Улаан гээд отрын бүс нутаг бий. Зөвхөн үүгээр хязгаарлаад энэ ажил явахгүй гэж бодогдож байх юм.

Нөгөө талаар үүнтэй холбоотойгоор булаг шанд, гол горхины эхийг хаших тоо 20-иос доошгүй байна гэж. Тэгэхээр энийг нэлээд жаахан тодорхой болгоод өгч болохгүй юм болов уу. Тухайлбал  З голын эх, энэ усны хагалбар газар, зөвхөн Монголын төдийгүй дэлхийн цэвэр усны хагалбар газар гэж тооцогддог Ханхэнтий нуруу байна, Хангай нуруу байна. Энэ томоохон уул нуруудад цаг агаарт нь нөлөөлдөг, хур тундасны хэмжээг нэмэгдүүлдэг суурин станц гэж юм байдаг гэж яригдаад байгаа. Хоёр, гурван зуун мянган долларын үнэтэй гэж. Ийм суурин станцыг байршуулаад, суурилуулахаар ингээд тодорхой заагаад өгч болохгүй юм болов уу. Тэгвэл унах хур тундасны хэмжээ нэмэгдээд энд тавьсан тэр 20 биш, магадгүй 200 булаг шанд, гол, горхины ус нэмэгдээд гараад ирэх, ундраад гараад ирэх ийм боломж, бололцоо гарах юм биш болов уу гэж бодогдож байх юм.

Нөгөө талаар ерөөсөө байгаль цаг агаар маань ингээд доройтож байгааг би хувьдаа бодохдоо хүний буруутай үйл ажиллагаа их байна, энэ зохион байгуулалт, бодлого тодорхой гаргаж чадахгүйтэй холбоотой байна гэж би хувьдаа ингэж боддог хүн. Тухайлбал уул уурхайн үйлдвэрлэлийн чиглэлийн, энэ улс орны чинь бүх газар нутгийг бүгд лицензжүүлээд ингээд олгочихсон. Одоо энэ үндсэн чиглэлд туссанаар дахиад л уул уурхайн үйлдвэрлэлийн хэмжээг нэмэгдүүлнэ, эрдэс түүхий эдийн нөөцийг нэмэгдүүлнэ, геологи, хайгуул, судалгааны ажлын хэмжээг ихээхэн нэмэгдүүлэхээр ингээд оруулаад байна л даа. Тэгэхээр миний санахад уул уурхайн бүс гэж юу байх юм бэ тэрийгээ тодорхой болгоод, хэмжээ хязгаартай болгохгүй юмуу. 

Уул уурхайн чиглэлийн хайгуулын лиценз өгсөн нэрээр ингээд самраад байдаг, түүхэн дурсгалт хичнээн чухал газар байсан ч тэнд хайгуул, олзворлолт явагдаад л юу ч үгүй үрэн таран хийгээд байдаг, байгалийг үзэсгэлэнт онгон дагшинаар нь хадгалж байх энэ газар ус, гол мөрний эх энэ бүхэнд бүхэл лиценз юмнууд нь олгогдоод ингээд яваад байх юм. Энэ юмаа жаахан чиг зүгийг нь гаргаад оруулж болохгүй юм болов уу гэсэн ийм нэг юм байх юм.

Д.Лүндээжанцан: Эрдэнэбаатар сайд руу л гол нь хандсан асуултууд байна даа.

Ажлын хэсгийн микрофоныг өгөөрэй.

И.Эрдэнэбаатар: Бат-Эрдэнэ гишүүний асуултад хариулъя. Ер нь цөлжилтийг саармагжуулахтай холбогдсон асуудал дээр зөвхөн бороожуулдаг 5 станц байгуулснаар асуудал хязгаарлагдаж байгаа юм бишээ. Үндсэн чиглэлд ойжуулах, ойг нөхөн сэргээх, тарьж ургуулах, хортон шавьжтай тэмцэх гэсэн ийм асуудал тусгагдсан байгаа. Өнгөрсөн жилүүдийнхээс бид нар үндсэндээ 2 дахин илүү хэмжээний хөрөнгийг тавьж байгаа. Энэ нь яах вэ гэхээр хөрөнгийн бололцооноос хамаарч байгаа. Бололцоо байдаг бол энэнээс илүү ч тавиулах хүсэлтээ илэрхийлээд хэмжээгээрээ болоод байгаа юм.

Зүгээр ойжуулах ажлын хүрээнд хийгдэх ажил бол жилд 10000 га орчимд хийнэ гэсэн ийм хөтөлбөр зорилт байдаг. Энэнийхээ хүрээнд энэ жилийн хувьд тулж очсон байж байгаа. Ирэх жилээс өшөө нэмэгдүүлэх юм.

Дээрээс нь бид нар энэ голын усны эхийг голлон хамгаалахтай холбогдсон асуудал дээр нэлээд их анхаарч байгаа юм. 20-иос доошгүй гэдэг дээр бол томоохон хэмжээний усан сан байгуулах тоог нь тавьчихсан юм байна лээ. Түүнээс энэ булаг горхины эрхийг хашихтай холбогдсон асуудал бол бага шиг хөрөнгөөр ихээхэн зүйлийг хийчихээр ийм бололцоотой юм байна лээ. Бид сая төсвийн тодотголоор орж ирсэн зүйл дээрээс аваад үзэхэд бид нар 50-иад сая төгрөгөөр 40-өөд шахуу булаг, горхины эхийг хамгаалахаар хөрөнгө, мөнгөний асуудлыг шийдэхээр ингээд явж байгаа. 

Мөн цөлжилттэй тэмцэх ажлын хүрээнд хийгдэж байгаа нэг зүйл бол яах вэ бид нар газрын генератор гэж бид нэрлээд байгаа ийм төхөөрөмжийн талаар нэлээд судалгаа хийгээд энэ чиглэлээр энд тусгаад өгчихсөн явж байгаа. Тооны хувьд бол хөрөнгө, мөнгөний бололцооноос хамаараад тийм хомсхон зүйл суучихсан байгаа юм.

Ц.Даваадорж: Уул уурхайн үйл ажиллагаатай холбоотой хэсэгт хариулъя. Ашигт малтмалын шинэ хууль гарснаар байгаль орчныг хамгаалах асуудлыг нэлээд өндөр түвшинд тавьсан. Мөн үүнтэй уялдуулаад ашиглалтын болон хайгуулын лицензийн төлбөрийн хэмжээг нэмэгдүүлсэн. 14 тэрбум орж байсан бол 30 гаруй тэрбум ордог лицензийн төлбөрөөс ийм болгосон. Үүнтэй уялдуулаад эдийн засгийн аргаар нэлээд олон тооны лицензүүдийг цуцалсан байгаа. Ингээд 7600 лиценз байсныг одоо 4600 орчим лиценз байна.

Түүнээс гадна уул уурхайн үйл ажиллагааг хязгаарлах талаар арга хэмжээ авч Засгийн газар болон Их Хурлын зарим гишүүдээс гаргасан хуулийн төслүүд байгаа. Энэ хуулийн төслүүдийг дэмжиж байна.

Ялангуяа Мөнх-Оргил гишүүнээс дэвшүүлсэн 47 дугаар өргөргөөс хойшхи нутагт уул уурхайн үйл ажиллагаа явуулахгүй байх, мөн Ногоон бүсийн тухай хуулийн төсөл дээр ажиллаж байна. Энэ хуулиудыг дэмжиж байгаа. Түүнээс гадна Үйлдвэр, худалдааны яамны өөрийн эрх зүйн одоогийн боломжид байгаа боломжоор бид нар 200 кг-аас доош нөөцтэй ийм талбайд бид нар алтны ашиглалтын зөвшөөрөл өгөхгүй байна, түүнээс гадна гол горхи, усны ай сав, мөн бүрдүүдэд байгаа газар ашиглалтын лиценз өгөхгүй байгаа ийм бодлогыг хатуу чанд барьж явж байна.

Д.Лүндээжанцан: Д.Бат-Эрдэнэ гишүүн асуултаа асууя.

Д.Бат-Эрдэнэ: Ерөнхий сайдаас асуулт байна. Энэ хил хязгаарын, хил хиллэж байгаа аймгийн төр, захиргааны байгууллагууд болон гааль, хилийн цэрэг, мэргэжлийн хяналтын байгууллагуудад нэг хандив, буцалтгүй тусламжууд хөрш орноос их орж ирдэг. Энэнд ямар нэгэн бүртгэл, хяналт байна уу хэдий хэрийн буцалтгүй тусламж, хандив орж ирж вэ. Энийг та хэлж өгнө үү.

Тэгэхээр энэнд их санаа зовж байна. Өнөөдөр Өмнөговь аймгийн гааль, хилийн цэрэг, мэргэжлийн хяналтын байгууллагуудад буцалтгүй тусламж маягаар, мөн энийг нь өмнөд хөршүүд өөрийн хөрөнгөөр байшин сав барьж өгч байх юм. Та мэдэж байгаа бол та бид хоёр яг жилийн өмнө алтыг нь аваад авдрыг нь хаяж болдоггүй гэсэн сэдвээр ярилцаж байсан байх. Тэгээд Өмнөговь аймгаас өнөөдөр улсын төсөвт 2 орчим тэрбум төгрөгийн дэмжлэг орж ирж байгаа. Гэтэл Өмнөговь аймагт маань урд хөршөөс 2 тэрбум төгрөгийн үнэтэй орон нутгийн удирдлагын байшинг хятадууд барьж өгч байна шүү дээ. 

Тэгэхээр төр нь тэндээс мөнгө авч байдаг, энэ нутагт нь урд хөрш нь ингэж буцалтгүй тусламжаар байшин барьж өгч байдаг энэ асуудал ер нь яаж цэгцлэгдэх юм бэ.

Хоёрдугаарт нь замын талаар. Тэгэхээр мянганы замын хэвтээ, босоо тэнхлэгийн авто замыг үргэлжлүүлэн барих талаар Үндсэн чиглэлд тусгагдсан байна. 500 км зам гээд. Тэгэхээр яах вэ сайхан нэртэй өмнө нь төлөвлөчихсөн замуудаа үргэлжлүүлэн барьж болно. Гэтэл шилжилт, хөдөлгөөн нь хаашаа байгаа юм бэ, энэ зам хэдий хэрийн эдийн засагт ашигтай нь тооцсон ийм замыг барих хэрэгтэй. Өнөөдөр Өмнөговь руу 550 км замыг улс яагаад өөрийнхөө төсвийн хөрөнгөөр барьж болохгүй байгаа юм бэ.

Өнөөдөр хүн болгон Оюутолгой, Таван толгой гэж ярьж байгаа. Энэний талаар туршлага судалж байна, маш их зардал гаргаж ажлын хэсэг байгууллага юм хийж байдаг. Гэтэл дэд бүтцийнх нь асуудал дээр төр яагаад анхаарахгүй байгаа юм бэ. Өмнөговь аймагт нийтдээ 1400 орчим км зам нэн шаардлагатай байгаа. Тэгэхээр энийг төр хэрвээ өөрөө хийж чадахгүй бол эргэн төлөгдөх нөхцөлтэйгээр хийж болох уу, өөрөө хийж чадахгүй мөртлөө хүний хийе гэсэн юмыг эсвэл болохгүй гээд зогсоогоод байх уу.

Гуравт нь мэргэжил, сургалт үйлдвэрлэлийн төвийн талаар.  Хөдөлмөрийн зах зээлийн эрэлтэд нийцүүлэн уул уурхай болон орчин үеийн аж үйлдвэрийн чиглэлээр мэргэжилтэн, ажилтнууд түлхүү бэлтгэх гэж байна гээд. Тэгэхээр энэ дээр мэргэжил, сургалт, үйлдвэрлэлийнхээ төвийг дөнгөж 20-хон хувиар нэмэгдүүлнэ гэдэгт эмзэглэж байгаа юм. Яагаад 20 хувиар нэмэгдүүлж байгаа юм бэ. Өнөөдөр хөдөлмөрийн зах зээл, амьдралын дөртэй болгох, монголчууд ажлын байраар хангагдах, ажлын байр маш ихээр нэмэгдэж байна. Тэгэхээр энд нь ажлын дөртэй болгодог мэргэжил, сургалт үйлдвэрлэлийн төвийг 2-З дахин нэмэгдүүлэхгүй юм бол өнөөдөр үндэсний ажилчин нарыг яаж бэлтгэх юм бэ. Эсвэл гадаадын ажиллах хүчин оруулж ирээд иймэрхүү байдалтай байгаад байх юмуу. Ийм гурван асуулт байна.

Д.Лүндээжанцан: Ерөнхий сайд хариулъя.

М.Энхболд:     Бат-Эрдэнэ гишүүний асуулт, ер нь бол улсын хэмжээнд орж ирж байгаа буцалтгүй тусламж, хэрэгжүүлж байгаа хөтөлбөр төслийн тоо хэмжээ юмнууд бол Сангийн яаман дээр, холбогдох яамдууд дээрээ нэгтгэгдэж Сангийн яам нэгтгэж Засгийн газар дээр тэрний үр дүн ямар байна вэ гэдэг талаар ярилцаж ингэж явдаг. Жишээлбэл ер нь төсвийн эх үүсвэр болж байгаа буцалтгүй тусламжийн хэмжээ гэх юм бол 16, 17 сая орчим ам.долларын хэмжээтэй хөрөнгө байх жишээтэй. 

Ер нь сүүлийн жилүүдэд мэргэжлийн байгууллагууд, орон нутгууд өөрсдөө шууд гадаад харилцаа, хамтын ажиллагаа хөгжүүлэх чиглэлээр нэлээд их идэвх чармайлт гаргаж ажилладаг болсон. Өнгөрсөн 2007 оныг та мэдэж байгаа байх. 2007 онд аймаг, орон нутгийн удирдлагуудад гадаад арга хэмжээний зардлыг төсөв дээр зориуд тавьж өгч баталж өгсөн.

Ингээд орон нутаг хоорондын шууд харилцаа, хамтын ажиллагааны хүрээнд буцалтгүй тусламжийн шугамаар хийгдэж байгаа ажлууд бол яг өнөөдөр Засгийн газар дээр бид нар нэгтгэж авч үзэж байгаа, тайлан мэдээг нь авч байгаа ийм зүйл байхгүй байна. Ер нь хоорондоо шууд харилцааныхаа үндсэн дээр бүтээн байгуулалтын ажлыг өрнүүлж, хот, орноо тохижуулах, барилга байгууламж барих энэ ажил дээр харилцан туслах нь буруу биш зүйл юм гэж үзэж байгаа.

Д.Лүндээжанцан: Энэ дээр Ерөнхий сайдаа бас нэг аюулгүй байдал, үндэсний аюулгүй байдал ч гэдэг юм уу, харилцаа, төр, захиргааны байгууллага, юуны байгууллага ингээд тохиромж нь юу байдаг юм бэ, яг хилийн аймгуудын хувьд гээд ингээд яриад эмзэглэдэг. Тэгэхээр энийг аюулгүй байдлын хороо, эдийн засгийн хороо эд нар дээрээ ярих үедээ тэрүүндээ Элчин сайдын яамдын байшин энэ тэр гээд нэлээд хэдэн юмнууд байгаад байгаа юм, яригдаад байгаа юмнууд энэ дээрээ ярих байх.

Замын асуудлаар Цэнгэл сайд.

Ц.Цэнгэл: Бат-Эрдэнэ гишүүний асуултад хариулъя. Өмнөговь аймгийн Ашигт малтмалын орд газар нэлээд онцлог, бид нар эргэн төлөгдөх нөхцөлөөр 300-гаад км тавьчихсан байгаа. Өмнөговь дээр 50 км-ын зураг хийсэн байгаа, сая Нарийнсухайтын чиглэлээр 56 км хатуу хучилттай хүнд даацын машин явах зам эхэлчихсэн. Улсын төсвөөр энийг барих энэ бол нэлээд хүндрэлтэй байгаа. Орд газруудаас бидэнд санал ирдэг. Санал бол яах вэ бариад эзэмшээд, эргүүлээд улсад өгье гэсэн. Тэгээд тэр вариантыг бид нар илүү сонгож байгаа. 

Сая би Солонгос улсын Зүүн хойд Ази болоод НҮБ-ын хуралд 14 орны сайд нар уулзалт хийж энэ дээр болохоор манай эргэн төлөгдөх нөхцөлтэй ийм зам барьдаг, дэд бүтцийг барьдаг ийм туршлага бол манайх нэлээд хоцронгуй яваа юм байна, хуультай байдаг юм байна. Энэ хүрээнд улс бол дэд бүтцийнхээ томоохон ажлыг ерөөсөө хувийн хэвшлээр хийдэг ийм практикууд нь 70-80 хувийг хийдэг ийм практик байдаг юм байна. Энэ рүүгээ бид нар эргэж орно. Эргэн төлөгдөх нөхцөлтэй зам баригдаж болно гэж үзэж байгаа.

Маргааш З цагийн үед эргэн төлөгдөх нөхцөлтэй замын асуудлаар УИХ-ын гишүүд манай яаман дээр ирж тодорхой саналаа оруулаад Эдийн засгийн байнгын хороогоор оруулна гэж байгаа. Энэ хүрээнд тодорхой яригдана.

Д.Лүндээжанцан: Ажлын хэсэг, дээр нь манай гишүүдээс очиж болно гэж байгаа юм.

Цэнгэл сайдаа нэг ийм асуудал их гарсан байхгүй юү уулзалтуудаар явж байхад. Жишээ нь Өвөрхангай чиглэлийн зам их түргэн эвдэрсэн, сүүлийн хэдэн жил, тэр нь уул уурхайн машин техник яваад замыг нь баллаад хаячихсан. Тийм учраас Өмнөговьд зам тавиад хоёр том толгой ашиглалтад ороход ашиглалтад ч ордог, зам нь эвдэрдэг шинэ тавьсан зам. Тийм учраас хүнд даацын машины зам тавих, эсвэл төмөр замаа л яаравчлах асуудал нь илүү ч байж магадгүй гэсэн ийм юмыг их ярьж байна лээ шүү.

Ингээд Бат-Эрдэнэ гишүүн тодруулах асуултаа тавь. Мэргэжил, сургалтын төвийн асуудлыг Энхтүвшин сайд хариулаадах. Үндэсний ажилтан бэлтгэх асуудал, мэргэжилтэй ажилтан бэлтгэх асуудал, гадаадаас байнга ажиллах хүч авах юмуу гэсэн асуулт тавьсан шүү.

Ө.Энхтүвшин: Мэргэжлийн сургалт, үйлдвэрлэлийн төвүүд рүүгээ нэг үеэ бодох юм бол 2007 оноос нэлээд анхаарч байна л даа. 2007 онд явсан бодлого маань мэргэжлийн сургалт, үйлдвэрлэлийн төвүүдэд барьж байгаа бодлого, өгч байгаа дэмжлэг туслалцаа үргэлжлүүлэхээр тусгагдаж байгаа. 2006 оноос мэргэжлийн сургалт үйлдвэрлэлийн төвүүдийн хөрөнгө оруулалтыг нь тусад нь гаргаж өгч байгаа бүр. 2008 онд дахиад явна гэж үзэж байгаа. Нэг тэрбум төгрөг, нэг тэрбум төгрөг тусгагдаад явж байгаа. 

Дээр нь ахиад мэргэжлийн сургалт, үйлдвэрлэлийн төвүүдэд сурч байгаа хүүхдүүдэд энэ 10 дугаар сарын нэгнээс эхлээд 23000 төгрөгийн сар бүр тэтгэлэг олгож эхэлдэг болж байгаа. Энэ дотроо мэргэжлийн сургалт, үйлдвэрлэлийн төвүүдээсээ ямар чиглэлийнх нь байх вэ гэдэг дээр бас хяналтын тоог нарийн гаргаж өгч байна. Ялангуяа уул уурхай, барилгын чиглэл рүү түлхүү анхаарна гэсэн ийм бодлого гараад явж байна. Энэ рүү зөвхөн улсын төсвөөс өгч байгаа, зарж  байгаа мөнгөнөөс гадна сүүлийн үед Азийн хөгжлийн банк, АНУ-аас бас оруулах хөрөнгө оруулалтынхаа хэмжээг, санхүүжилтийнхээ хэмжээг нэмэгдүүлж байна. Ингэснээрээ их, дээд сургуулиуд руу явж бүгдээрээ ордог тэр урсгал маань мэргэжлийн сургалт, үйлдвэрлэлийн төвүүд рүү ирж мэргэжилтэй ажилтан болгох энэ чиглэлдээ дорвитой ахиц гарна гэж бодож байгаа.

Ялангуяа саяны тэр тогтмол болоод хувьсах зардлыг 100 хувь төрөөс, ахиад дээр нь тэтгэлэг өгч байгаа, хөрөнгө оруулалтыг нэмэгдүүлж байгаа, дадлагын байрыг бий болгох, багш нарын мэргэжил дээшлүүлэх зардлыг нэмж байгаа энэ арга хэмжээнүүд бол дорвитой арга хэмжээ болно гэж бодож байгаа. Ер нь бодлого маань их, дээд сургууль руу бүгдээрээ биш мэргэжилтэй ажилчин болгох тал руу нь эргэлт гаргая гэсэн тэр бодлогын үүднээс тэгж хандаж тавьсан байгаа юм.

Д.Лүндээжанцан: Д.Бат-Эрдэнэ нэмэлт.

Д.Бат-Эрдэнэ: Ерөнхий сайдад тавьсан асуултаа би ойлгомжгүй асуучихав уу гэж бодлоо л доо. Тэгэхээр Өмнөговиос 2 орчим тэрбум төгрөгийн хөрөнгийг наашаа татаж байдаг, гэтэл Өмнөговь аймагт 2 тэрбум төгрөгийн хөрөнгөөр хятадууд байшин бариад байгаа байхгүй юү. Тэгэхээр энэ чинь болж байна уу, тэр нь яаж бүртгэгддэг юм бэ. Одоо ирэх жил 6 орчим тэрбумын хөрөнгө Өмнөговь аймгаас улсын төсөвт дэмжлэг үзүүлнэ. Гэтэл одоо 6 орчим тэрбум төгрөг бас хятадууд орж ирээд юм барьчих юмуу.

М.Энхболд: Би бол тэр төвлөрүүлж байгаа хөрөнгө мөнгөтэй орон нутаг хоорондын шууд гадаад харилцаа, хамтын ажиллагаа хөгжүүлэхэд хийж байгаа ажлыг холбож ойлгох ёсгүй л гэж үзэж байгаа шүү дээ. Улсын төсөвт орон нутгаас төвлөрүүлж байгаа хөрөнгийн хувьд бас тодорхой тодорхой аймгууд дээр тоо хэмжээ заагаад өгчихсөн. Тэгээд орон нутаг өөрөө шууд харилцаа, хамтын ажиллагааныхаа хүрээнд, бүтээн байгуулалтын ажил хийх явдал нь хамтын ажиллагааныхаа үр дүнд бий болгож байгаа ийм ажил.

Тэнд анхаарах төр захиргааны байгууллага гэдэг утгаар нь анхаарах, болгоомжлох зүйл байхыг үгүйсгэхгүй. Асуудлыг хамтарч шийдэж хийж байгаа нь буруу биш юмаа гэж ойлгож байгаа юм.

Тэрийг орон нутгийн төвлөрүүлж байгаа мөнгийг болиулж тэр ажилд зарцуулах гэдэг утгаар нь та асуух гээд байх шиг байна л даа. Тэр бол хоорондоо уялдаагүй, тус тусдаа өөр өөрсдийнхөө шугамаар явагдаж байгаа зүйл.

Д.Лүндээжанцан: Баярсайхан гишүүн асуултаа асууя.

Ц.Баярсайхан: Асуулт давхардаж байгаа учраас цөөн асуулт асууя.

Баяртсайхан сайд гараад явчихсан байх юм. Тэгэхээр ДНБ-ний нэг хүнд ногдох хэмжээ бол өнгөрсөн жилийнхээс бараг 74 хувиар өслөө л дөө. Яах вэ ерөнхий тооцоон дээр бол юм байгаа шинжилж тооцох гэж байна, аргачлалаа шинэчилж байна гэж ярьж байгаа. Энэ дээр тодруулах хоёр, гурван зүйл байгаа юм.

Нэгдүгээрт албан бус эдийн засгийг гадаадын байгууллагууд 50 орчим хувьтай гэж үзэж байна. Статистикийн газар 17 орчим хувь байна гэж үзэж байна. Сая тооцоондоо бол 30 орчим хувиар гэж авлаа гэж. Тэгэхээр энэ 50 байна уу, 30 байна уу энэ албан бус эдийн засгийг албан эдийн засаг руу шилжүүлэх талаар ирэх 2008 онд ямар арга хэмжээ авах юм бэ. Энэ дээр бүртгэлийн хөнгөлөлт гэдэг юмуу, өршөөл гэдэг юмуу олон талын арга хэмжээ байж болох байх л даа гэж бодож байна.

Хоёрдугаарт төсвийн зарлагын хэмжээ маань 2.6 триллион төгрөг хүрчихлээ. Тэгэхдээ мөнгөтэй болчихсон гэж бид ярьдаг ч гэсэн төсвийн алдагдал бас нэг 170 орчим тэрбум төгрөг байна шүү дээ.

1996 онд төсвийн зардал 386 тэрбум төгрөг л байсан. Тэгэхээр энэ орлогыг дагасан өсөлт, төсвийн нийт өсөлт чинь иргэд дээр, хувийн хэвшил дээр яаж буух юм бэ. Өнөөдөр тухайлбал халамжийн 26000 төгрөгийн тэтгэмж авч байгаа хүн байна. Сарын цалингийн доод хэмжээгээр 69000 төгрөг, одоо удахгүй 90000 төгрөг авна. Энэ одоо жирийн хүмүүс дээр энэ төсвийн чинь нэмэгдэл яаж очих юм бэ, бодит орлого нь яаж өсөх юм бэ. 

Одоо сонгогчидтой уулзаж байхад ядуурал буурахгүй байна, орлого алга байна, төсвийнхөн ч яах вэ цалин хөлсөө нэмэгдүүлээд үе шаттай 20-30 хувиар нэмээд байна. Энэ ажил хийж амьдарч байгаа хүмүүс дээр чинь бодитой юм байхгүй байна гэсэн шүүмжлэл яваад байна шүү дээ. Энд хариу өгөхөөр юм энэ 2008 онд тусав уу, үгүй юү гэдгийг хэлмээр байна.

Урт хугацааны зээл олгоно гээд нэг хэдэн төгрөг тавьж зээлийн зөрүү гэж тавьж байх шиг байна. 40-өөд төсөл хэрэгжүүлнэ гээд 15 тэрбум төгрөг гэж байна. Энэ төслүүдийн жагсаалт бас бидэнд алга байна.

Гуравт нь одоо бид бүс нутгийн хөгжил гэж яриад байгаа юм. Тэгэхээр зэрэг цаашдаа энэ тодорхой орон нутгийн асуудал яригдах нээ. Тухайлбал Өмнөговь аймгийн хувьд хоёр томоохон төслийн асуудал УИХ-д өргөн баригдчихаад байна. Өмнөговь аймаг өнөөгийн мөрдөгдөж байгаа удирдлага, санхүүжилтийн хуулиар өөрийгөө санхүүжүүлээд явж байна. Ашигт малтмалын хуулиар нөөц ашигласны төлбөрийн 25 орчим хувь нь орон нутагтаа үлдэж байна. Тусгай зөвшөөрлийн 10 хувь суманд, 20 хувь нь аймагт, 70 хувь нь улсад очиж байгаа. Энэ хуулин дээр эдгээр орлогын хэмжээ нь төсвийн тухайн орон нутгийн төсвийн зардлаас давахгүй гэсэн ийм заалт байдаг.

Тэгэхээр энийгээ сум, орон нутгийнхан бол бидэнд илүү бололцоо өглөө гэж ойлгодог. Гэтэл орлого, зарлагаар нь тайрчихаад байдаг. Энийг цаашдаа яах ёстой юм бэ. Мэдээж энэ томоохон төслүүдээс улсын эдийн засагт дорвитой нэмэр орж ирнэ. Хуулийн дагуу татвар, зөвлөмжөө авна, орлого, зарлагыг нь балансжуулна. Гэхдээ энэ газар нутгийг нь ашиглаж байгаагийн төлөө тэнд ажиллаж байгаа хүмүүсийн нийгмийн асуудалд зориулсан тодорхой хэмжээний дэмжлэг төсвөөс юмуу, төсвийн гадуур яаж орох юм бэ. Хөрөнгө оруулалтын бодлого дээр яаж байх юм бэ. Одоо энэ жил гэхэд эрчим хүчинд холбогдоогүй сумдууд Өмнөговь аймагт зөндөө байна. Өмнөговь аймгийнхан замтай болохыг хүсч байна.

Тийм учраас энэ дээр ямар зүйл байх вэ гэдгийг тодруулмаар байна. Дээр нь энэ бүсийн төвүүдэд түүхий эд бэлтгэлийн шинэ тогтолцоог бий болгоно гэсэн зорилт тавьсан байна.

Д.Лүндээжанцан: Нэг минутаа авах уу. Баярсайхан гишүүн нэмэлт нэг минут.

Ц.Баярсайхан: Тэгэхээр Өмнөговь аймаг чинь төвийн бүсэд хамрагдаж байгаа шүү дээ. Төвийн бүсийн төв нь Дархан хот байхгүй юү. Дархан хотод түүхий эдийн шинэ тогтолцоо бий болгоод яах юм бэ. Өмнөговь аймагт нь тэр тогтолцоог бий болгохоос өөр арга байхгүй шүү дээ.

Өмнөговь аймаг хилийн хоёр боомттой. Түүгээрээ л түүхий эдээ гаргана. Тийм учраас ийм зүйл хийх нь утга учиргүй л юм шиг харагдаж байна. Дээр нь бид нар юмыг хийхдээ дандаа дутуу хийж байна. Өмнөговь аймаг хилийн хоёр боомттой. Хоёр боомтыг нэлээд тохижуулсан улсаас нэлээн мөнгө өгсөн. Одоо хоёулангаар нь тодорхой хэмжээнд экспортлолын бүтээгдэхүүн гарч байна. Энийг байнгын ажиллагаатай болгох гэхээр нэг болохоор хилийн цэргийнхэн нь байр сууц байдаггүй, гаалийнхан нь байр сууц байдаггүй, мэргэжлийн хяналтынхан байнгын ажиллах юм байдаггүй. Тэгээд арга ядахдаа цаад талын хөршийн адил төстэй байгууллагуудаас мөнгө гуйгаад явж байдаг. Тэгэхээр энийг цогцоор хийгээд өгчих юм бол энэ чинь эдийн засгийн эргэлтэд таатай юм биш үү.

Д.Лүндээжанцан: Дараа нь юун дээр ярья даа. Баяртсайхан сайд, эсвэл Ганзориг сайд хариулах уу, Ганзориг сайд хариулъя даа. Бодит эдийн засаг, төсөв мөнгөтэй холбоотой голдуу асуулт, далд эдийн засгийг, албан бус эдийн засгийг энэ тооцоонд оруулах асуудал, статистикийн тооцоо, судалгаа гээд олон асуулт байсан.

Төсөвт байгууллагын ажилчдын цалин нэмэгдсэн, бусад ажил хийж байгаа хувийн хэвшлийнхэн, төрийн бус өмчийнхөн яах юм бэ гэсэн асуултууд байна. Энэ дээр хариулах уу.

Ч.Ганзориг: Би зарим асуултанд хариулъя. Баяртсайхан сайд, Статистикийн газрын дарга бас байж байгаа.

Нэг хүнд ногдох ДНБ-ний хэмжээ 74 хувиар өссөн, тэгээд ирэх онд 1700 орчим ам.долларт очих нээ. Тэгээд энэ тохиолдолд албан бус эдийн засгийг хэрхэн тооцож хувь хэмжээг яах вэ гэсэн ийм чиглэлийн асуулт байна гэж ойлгож байна. Энэ дээр гадаадын байгууллагуудын хуучин авч явж байсан.

Д.Лүндээжанцан: Статистикээс нэг тоо гарсан тэгээд дундажлаад 30 хувийг авсан гэдэг.

Ч.Ганзориг: Гадаадын байгууллагуудын хийсэн судалгаагаар хуучин гарч байсан тийм тоо байдаг юмаа нэг 30 орчим хувь, 40-өөс дээш хувь байна гэж. Одоогийн энэ жилийн авч явж байгаа энэ 30 орчим хувь гэдэг бол 2007 оны 1 дүгээр сарын 1-нээс татварын хөнгөлөлт чөлөөлөлтүүдийг бүх салбарт хэрэгжүүлсэн, та бүхэн мэдэж байгаа. Аж ахуйн нэгжийн орлогын албан татварыг бууруулсан, нэмүү өртгийн орлогын албан татварыг бууруулсан, бусад хүн амын орлогын албан татварыг бууруулсан гээд.

Ингээд энэ бүхний үр дүнд бид тодорхой арга хэмжээ болж бодит бус, албан бус эдийн засгийн хувь хэмжээ буурч байгаа гэж үзэж байгаа. Энэ буурч байгаа үздэгийг татварын орлогын төрөл бүр дээр хэрхэн биелэгдэж байна вэ гэдэг энэ асуудал дээр ингэж авч явж байгаа юм. Тэгэхээр энэ дээр ингэж тооцож энэ 30 орчим хувиар тооцоог гаргасан байгаа.

Цаашдаа ямар арга хэмжээ, энийг багасгах чиглэлээр ямар арга хэмжээ авах юм бэ гэж. Тэгэхээр энэ дээр татварын хөнгөлөлт, чөлөөлөлтүүдийг бид цаашдаа авч явж байгаа нийгмийн даатгалын шимтгэл 19 хувийг та бүхэн мэдэж байгаа 5 хувиар тооцож байгаа. Өнгөрсөн жил авч явж байсан арга хэмжээнүүдийг авч явна, Өршөөлийн тухай хуулиудыг хэрэгжүүлнэ, бусад арга хэмжээнүүдийг энэ дээр авч явуулна. Бүртгэлийн нэг цонхны үйлчилгээ, нэг цонхны бүртгэлийн систем, бусад удирдлагын менежментийг сайжруулах замаар энэ дээр тодорхой үр дүн гарна гэж ойлгож байгаа юм.

Д.Лүндээжанцан: Тэр орлого олж өөрийгөө санхүүжүүлж байгаа байгууллагууд нөгөө ашгаасаа авдаг, үлддэг, тэрийгээ зарцуулах эрх хязгаарлагдмал гэсэн тийм асуулт байсан.

Миний таны асуудлыг тодруулж танд тусалж байна. 

Ц.Баярсайхан: Өөр юм дахиад асууя.

Д.Лүндээжанцан: Өөр юм дахиад асуухаар дэг зөрчигдөөд энэ чинь үндсэн асуултаа асуугаад, нэмэлт нэг минутаа асуучихсан хүн байхгүй юү. Тэгээд би аль болохоор тэрийг нь гаргуулах гэж л. За больё.

Баяртсайхан сайд.

Н.Баяртсайхан: Ашигт малтмалын нөөцийн төлбөр, лицензийн хураамжтай холбоотой асуудал гарч ирж байгаа юм. Тэгэхээр бид орон нутгийн төсөв, түүнийг тооцоод Ашигт малтмалын тухай хуулинд заасан хувь хэмжээгээр бодоод аймгийн төсөвт, сумын төсөвт, улсын төсөвт З хуваагаад суулгачихсан байгаа. Гэхдээ лицензийн хураамж орж ирэхдээ тогтмол тодорхой графикийн дагуу орж ирдэггүй заримдаа оны төгсгөл рүү орж ирдэг, зарим үед оны эхэнд бөөнөөрөө орж ирдэг гэх мэтчилэн манай өнөөдрийн нөхцөл байдал янз бүр байна. 

Тийм учраас энэ оны З дугаар сард, 2007 оны З дугаар сард Сангийн сайдын тушаал гараад лицензийн төлбөртэй холбоотойгоор орон нутгийн төсөвт ямар нэгэн хүндрэл үүсгэж ерөөсөө болохгүй. Орон нутгийн төсөвт туссан тэр хөрөнгө мөнгийг Сангийн яамны Төрийн сангийн газраас урьдчилж олго. Тэгээд харин лицензийн төлбөр орж ирсний дараагаар нөхөн суутгаж ав гэсэн ийм журам гаргасан, Сангийн сайд гаргасан.

Үүнтэй холбоотойгоор лицензийн төлбөр орж ирэх графикийнх нь дагуу орон нутагт улсын төсвөөс буюу төрийн сангийн газраас урьдчилж лицензийнх нь төлбөрийг олгочихоод байгаа.

Оны төгсгөлд Ашигт малтмалын хэрэг эрхлэх газраас орж ирсэн лицензийн төлбөрийг Сангийн яам аваад зохицуулалт аваад урьд нь өгсөн урьдчилгаагаа хаадаг ийм байдлаар явж байгаа учраас орон нутгийн төсөвт лицензийн төлбөртэй холбоотойгоор ямар нэгэн хүндрэл үүсгэхгүй байх ийм нөхцөл бололцоог бид бүрдүүлсэн гэж үзэж байгаа юм.

Д.Лүндээжанцан: Эднийх бол илүү гардаг зовлонгоо яриад байна л даа. Одоо тэрийг болъё л доо.

Арвин гишүүн асуултаа асууя.

Д.Арвин: Би өчигдөр Байнгын хорооны хурал дээр Үйлдвэр худалдааны сайдаас асуусан, Сангийн сайдаас асуусан бас бодитой юм ороогүй учраас одоо Ерөнхий сайдаас асууя гэж бодож байна.

Ер нь сүүлийн үед аж үйлдвэрийн салбар гээд ярихаараа бид нар Оюу толгой, Таван толгой, Эрдэнэт, Асгат гэчихээд тэгээд сүүлийн үед чөлөөт эдийн засгийн бүс, үйлдвэрлэл, технологийн парк гээд, одоо сүүлдээ инкватор болчихсон байна аж үйлдвэр. Тэгээд иймэрхүү маягаар улсынхаа хөрөнгө мөнгийг үрэхээ болъё. Чөлөөт эдийн засгийн бүс бол ерөөсөө Монголд байгуулагдахгүй, сүүлийн 10-аад жил харж байна. Хоёр том хөрш бол өөрсдийн сонирхол учраас Монголд чөлөөт эдийн засгийн бүс хэзээд  ч байгуулахгүй орчин тийм байгаа. Тэрэн дээр мөнгө нэмээд байдаг тэгээд хамаг түүхий эд, малын түүхий эдүүд нь байлгаад байдаг, тэгээд Сангийн сайд болохоороо одоо бид таатай нөхцөлийг нь бүрдүүлсэн, дэд бүтцийг нь шийдчихсэн, замыг нь шийдчихсэн. 

Одоо тийм учраас үйлдвэр барихад хувийн хэвшлүүд үйлдвэр хийхэд бэлэн. Тэгэхээр өнөөдөр энэ түүхий эдээс гаралтай үйлдвэрүүдийг хийхэд хувийн бизнесүүд хийж чадахгүй юм байгаад байгаа шүү дээ. Юу вэ гэхээр манай Эсгий, эсгийн үйлдвэр, Сүү, сүүн бүтээгдэхүүний үйлдвэр, Гутлын үйлдвэр гээд энэ боловсруулах үйлдвэрүүдийг чинь төр хөрөнгө мөнгөө оруулж хувийн хэвшилтэйгээ хамтарсан хөрөнгө оруулалтаар хийе гэж Үйлдвэр, худалдааны сайдтай тохирсон байсан Үйлдвэр худалдааны сайд энэ жилийн Үндсэн чиглэлд нэлээд юм оруулаад ирье гэсэн чинь ерөөсөө ороогүй, хөрөнгө, мөнгө  Засгийн газраас батлахгүй учраас энэ ажил ингээд байхгүй боллоо гээд байдаг. 

Ийм байдлаар цаашаа явахгүй байна. Ер нь ганцхан жишээ ярихад та бид гутал өсөж байгаа, цаад ард түмэн чинь гутал өмсөхгүй байгаа шүү. Яг үнэнээ хэлэхэд бүгд пүүзтэй, бүгдээрээ үнэхээр хэлэхэд хүнд хөдөөний хүмүүсүүд эсгий гутал нь ч байхгүй, энэ 30, 40 градуст ингэж явж байгаа. Тэгээд хамаг түүхий эдийг нь үнэ төлбөргүйгээр үнэ хямдаар гадаадад авч байгаа ийм бодлого яваад байгаа шүү. Ийм учраас энэ жил Үйлдвэр, худалдааны сайдаас оруулж ирсэн, манай ганц Хэнтий аймаг биш шүү дээ хэд хэдэн аймгуудад энэ үйлдвэрүүдийг тавиач ээ гэдэг ийм юм тавьсан. Энийг Засгийн газар дээрээс хассан гэж байна. 

Тэгээд мөнгөний хувьд бол их хуучных шиг социализмын үе шиг том үйлдвэр биш шүү дээ. Тэгээд бид нар паспорт солино гэхээр 24 тэрбум гаргаад ирдэг, одоо энэ хадгаламж зээлийн, юу билээ энэ банкны улсуудад мөнгөө алдсан улсуудад болохоороо бид нар мөнгө гаргахаараа улсын төсвөөс мөнгө гаргаад байдаг мөртлөө яг улс орондоо хэрэгтэй, ард түмэнд хэрэгтэй үйлдвэрүүдэд жаахан жаахан мөнгө гаргаад хамтарсан юм хийх гэхээр мөнгө гаргадаггүй байдал учир нь юутай вэ гэж асуумаар байна.

Боловсролын сайдаас асуух уу, хэнээс асуух вэ. Хөдөлмөрийн яаманд хөдөлмөр эрхлэлтийг дэмжих гээд сургалт хийх гээд хий худлаа мөнгө өгөөд байгаа юм. Энэ мөнгийг нөгөө Хөдөлмөрийн яамдын доод улсууд нь зүгээр тоглоом хийж тэр мөнгөөр яаж байгаа байхгүй. Тэгэхээр тэр мөнгийг өнөөдөр Боловсролын яаманд нь оруулаад тэр мэргэжил, сургалтын төвийг нь яг мэргэжлийн хувьд оруулахгүй бол бид мэргэжил сургалтын төвдөө бараг мөнгө гаргахгүй, тэгсэн мөртлөө хөдөлмөрийн яамаар баахан мөнгө явуулаад байгаа. Яг амьдрал дээр тэндээс мэргэжил олсон хүн байхгүй. Ийм учраас энэ удаа энэ хоёр яамны мөнгийг энэ боловсролын яаман дээр нь тогтоод тэнд нь яг мэргэжил өгдөг энэ тал дээр нь оруулчихгүй яасан юм болоо, энд талд ямар боддог юм байна вэ гэдэг ийм асуулт тавьмаар байна.

Гуравт нь ер нь бид нар 6 наснаас эхлүүлээд боловсрол олгож байгаа гэдэг. Боловсрол ч яах вэ дээд түвшиндээ болчихно, дунд түвшиндээ ч болно. Энэ бага ангийн боловсролд бид нар анхаарал тавихгүй бол ер нь хүүхэд бол багаасаа л төлөвших ёстой. Гэтэл бид өнөөдөр бага ангийн боловсролыг бид өнөөдөр үдийн цай гэж бүгдээрээ зорилт тавьчихаад  энэ хэрэгтэй л дээ. Тэгсэн мөртлөө яг тэр багш нарыг бэлтгэх, дадлагажуулах энэ талд нь ерөөсөө юм хийхгүй, энэ талд нь үндсэн чиглэлд ерөөсөө тусгагдаагүй байна. Тэгэхээр миний бодлоор бол нэгэнт бид нар ийм том зорилт тавьчихаад бага ангийн багш нарыг дадлагажуулах.

Д.Лүндээжанцан: Мэргэжлийг нь дээшлүүлнэ гэсэн үг юм байна шүү дээ. 

Арвин гишүүн нэг минутаа авах уу. Дахиад ярихгүй шүү дээ.

Д.Арвин: Асуултаа болчихлоо. Тэр бага ангийн багш нарыг дадлагажуулах, бага ангийн багш нарыг дэмжих энэ талаас нь, ер нь бага ангийн багш нарын хувьд их хүнд байгаа шүү. Цалин, мөнгөнийх нь хувьд их хүндрэлтэй боловсролыг бид оруулчихлаа шүү дээ. Энэ тал дээр ямар зорилт тавиад байна аа тэр багш нарынх нь асуудалд бага ангийн багш нар шүү, өшөө багш нар биш.

Д.Лүндээжанцан: Хариулъя. Түрүүн өөрөө гараад явчихлаа даа. Хоёр хилийн боомтын асуудал яригдсан. Тэрэнд нь бас нэг хариу өгөөрэй, Өмнөговийн хоёр хилийн боомт үлдсэн байгаа.

Энхболд Ерөнхий сайд.

М.Энхболд: Аж үйлдвэрийн салбарыг дэмжих талаар, эдийн засгийн чөлөөт бүс байгуулах талаар Арвин гишүүн асуулаа. Эдийн засгийн чөлөөт бүсийн хувьд та бүхэн мэдэж байгаа. Засгийн газрын мөрийн хөтөлбөрт нэлээд тодорхой тусгагдсан, энэ чиглэлээр бид нар Засгийн газар дээр сүүлийн жилүүдэд ээлж дараатай хөрөнгө мөнгө төлөвлөж, тодорхой арга хэмжээ авч байгаа боловч бас яг бодож санасан хэмжээнд хүрч зохион байгуулагдаж чадахгүй байгаа.

Гол нь бид цаашдаа чөлөөт бүсүүдийг барьж бий болгох асуудал дээр гадаадын хөрөнгө оруулалтыг дэмжих, гадаадын хөрөнгө оруулалтыг оруулах нөхцөл бололцоог бүрдүүлэх энэ талаас нь илүү их анхаарах ёстой гэж үзэж байгаа. Ирэх жилийн хувьд Алтанбулаг, Цагааннуурын чөлөөт бүсэд дотоод, гадаадын хөрөнгө оруулалтын эх үүсвэрийг бий болгох талаар тодорхой тооцож, тооцоо хийсэн зүйлүүд бий. 

Замын-Үүдийн чөлөөт бүсийн хувьд бид хоёр, гурав дахь ч удаагаа болж байна уу гадаадын нээлттэй тендер зарлаад бас тодорхой үр дүнд хүрч чадахгүй байгаа дараагийн алхмыг бид авах ёстой гэж үзэж байгаа. Үйлдвэр дэмжих чиглэлийн хувьд бид нар үйлдвэрлэлийг дэмжих талаар тодорхой арга хэмжээг авч байгаа. Арвин гишүүний хувьд Хэнтий аймагт, тойрогтой холбогдолтой тийм тодорхой санал байгаа юмуу Хэнтий гэж ярьсан уу, үгүй юү.

Хөдөө аж ахуйн гаралтай түүхий эдийг боловсруулах, эцсийн бүтээгдэхүүн гаргах энэ асуудлын хувьд бас Засгийн газар анхаарал тавьж ажиллах ёстой. Ер нь зүгээр бүх үйлдвэрлэлийг ажиллах нөхцөл бололцоог бүрдүүлэх эрх зүйн орчинг боловсронгуй болгох талаар анхаарч ажиллаж байгаа. Татварын хувьд ч, Татварын орчны хувьд ч тэр, гадаадын хөрөнгө оруулалтыг оруулах боломж бололцооны хувьд ч тэр Монгол Улсын хувьд бол 2007 оны 1 дүгээр сарын 1-нээс татварын шинэчлэл явагдсантай холбогдуулаад бүс нутагтаа хамгийн бага татвартай ийм улс орон болж байгаа. Гадаадын хөрөнгө оруулалттай компаниуд өөрсдөө гадааддаа татвараа төлөх үү, дотоодод төлөх үү гэдгийг санал асуудаг ийм тохиолдол ч бий. Тэр үед Монголд татвар төлөх юм бол хамгийн бага хэмжээгээр төлөх ийм боломж, бололцоо бүрдэж байгаа. 

Зээлийн хувьд зээлийн хүүг багасгах чиглэлээр ирэх жил тодорхой арга хэмжээ авна. Мөнгөний бодлого дээр бид Монголбанктайгаа энэн дээр нэлээд тодорхой ярьсан байгаа. Сүүлийн нэг жилийн дотор харьцангуй зээлийн хүү багасах хандлага байгаа гэж үзэж байгаа. Үйлдвэрлэлийн зориулалттай жижиг үйлдвэр, дунд хэмжээний үйлдвэрлэлийг бий болгох ийм зээлийн эх үүсвэрийг гадаад, дотоодоос олох энэ ажил дээр ч гэсэн Засгийн газар тодорхой арга хэмжээ авч ажиллаж байгаа. Яг тийм тодорхой санал юм байвал бид нар авч үзэж ярьж болох юм. 

Даваадорж сайд энэ дээр нэмж хэлэх зүйл юу байна вэ, нэмэх зүйл байвал яана биз. Ер нь зүгээр ажлын байр бий болгох, үйлдвэрлэл, жижиг үйлдвэрлэл бий болгох энэ чиглэлээр зориуд зарцуулах мөнгөний хэмжээ 2007 онтой харьцуулах юм бол ирэх жил 2 дахин нэмэгдсэн. 41 тэрбум төгрөгийн эх үүсвэрийг тавьсан байгаа. Энүүгээр бас тодорхой хэмжээний үйлдвэрлэл, үйлчилгээ өргөжих боломж бололцоо бүрдэх ёстой.

Боловсролын асуудлыг Энхтүвшин сайд.

Д.Лүндээжанцан: Даваадорж сайд нэмж хариулъя. Тэгэхээр ингээд их яриад байгаа байхгүй юү. Энэ жижиг дунд үйлдвэрийг төрөөс байгуулж өгөөд харин өмчийг нь яаж шийдэх вэ лизенгээр өгөх үү, хувьчлах уу, тэрэн дээр нь яриад байгаа шүү дээ хамгийн гол нь. Тэрийг л нэг хариулаад өгчихмөөр байгаа юм.

Эхлээд Баяртсайхан сайд, тэгээд Даваадорж сайд хариул.

Н.Баяртсайхан: Энд үзэл баримтлалын шинжтэй зөрүү үнэхээр байгаа юм. Бид Монгол Улсын төрийн өмчид байсан үйлдвэр, аж ахуйн газруудыг хувьчилж дуусгаад зах зээлийн эдийн засаг гэдэг бол хувийн хэвшил дээр тулгуурласан эдийн засаг, зах зээлийн эдийн засгийн барьж байгуулна гэж зарлачихаад тэгээд улсын төсвийн хөрөнгөөр дахиад улсын үйлдвэр, аж ахуйн газруудыг барьж байгуулна гэдэг бол энд зарчим нь буруу байгаа юм. 

Тийм учраас үйлдвэрлэлийг улсаас яаж дэмждэг вэ, зах зээлийн харилцаа тогтсон улс орнууд яаж дэмждэг вэ гэхээр нэгдүгээрт хууль эрх зүйн орчныг нь бүрдүүлж өгнө, хоёрдугаарт бизнес эдийн засгийн орчныг бүрдүүлж өгнө, энэ хүрээнд татварын тодорхой хөнгөлөлт, чөлөөлөлтүүдийг бий болгоно, гуравдугаарт эрчим хүч, зам, харилцаа холбоо гэх мэтчилэн дэд бүтцийг нь бий болгож өгдөг ийм зарчимтай. Энэ зарчмын дагуу бид явах нь зүйтэй гэж үзэж байгаа юм.

Дөрөв дэх бидний авч хэрэгжүүлж байгаа, цаашид хэрэгжүүлэхээр оролдож байгаа зорилт бол ер нь энэ хувийн хэвшлээ дэмжихийн тулд хувийн хэвшил бол сүүний үйлдвэрээ байгуулсан уу, ноос боловсруулах үйлдвэрээ байгуулах уу, ноолуур боловсруулах үйлдвэрээ байгуулах уу, тэр бол зах зээлийнхээ судалгаан дээр тулгуурлаж байж гарч ирнэ шүү дээ.

Тийм том ажил хийж, бүтээе гэж байгаа хүмүүстээ  дэмжлэг туслалцаа үзүүлье гэж бодож байгаа юм. Дэмжлэг үзүүлэх өнөөдрийн гол механизм бол банкны зээлийн хүүг бууруулах явдал байна. Өнөөдрийн банкны зээлийн хүүгээр жижиг, дунд үйлдвэрлэлийг дэмжихэд ихээхэн түвэгтэй байгаа учраас бид 2008 онд хөрөнгө оруулалт, хөгжлийн сангийн 15 тэрбум төгрөгийг ерөөсөө зээлийн хүүгийн татаас болгох байдлаар ашиглая гэж бодож байгаа юм.

Өөрөөр хэлбэл газар тариалангийн үйлдвэрлэлийг хөгжүүлэх, мал аж ахуйн гаралтай түүхий эдийн боловсруулалтыг өндөр түвшинд гаргах, экспортын бүтээгдэхүүнийг үйлдвэрлэх тодорхой төсөл, хөтөлбөрүүдийг санхүүжүүлье. Тийм үйлдвэр аж ахуйн газруудыг барьж байгуулахаар арилжааны банкнаас зээл авсан тийм бизнес эрхлэгчид, аж ахуйн нэгж байх юм бол зээлийн хүүгийн нь 50 хувийг улсаас даачихъя гэж байгаа юм. Хөрөнгө оруулалт, хөгжлийн сангийнхаа хөрөнгө мөнгөөр улсаас даачихъя. Энэ бол бидэнд 15 тэрбум төгрөгийг суулгаад байна. Энэ 15 тэрбум төгрөгийн эх үүсвэр гэдэг бол нийтдээ 185 тэрбум төгрөгийн зээлийг авах тийм боломж бололцоог нээж байгаа юм.

Энэ бол үйлдвэрлэл, үйлчилгээг дэмжих бодит бололцоо гэж үзэж байгаа. Энэ бол үнэхээр үзэл баримтлалын шинжтэй асуудал гараад байна. Нэг хэсэг нь болохоор хуучин 1990 оноос өмнө байсан тогтолцоо руу ороод улсын төсвийн хөрөнгөөр үйлдвэр, аж ахуйн газруудыг шинээр барьж байгуулах тухай асуудал яриад байна. Бид болохоор тэр зах зээлийн орчин нөхцөлийг бүрдүүлэх тухай асуудал яригдаад байгаа учраас үзэл баримтлалын зөрүү гарч байна гэж бид үзэж байгаа юм.

Д.Лүндээжанцан: Даваадорж сайд хариул.

Ц.Даваадорж: Төрөөс үйлдвэрлэлийн бодлогыг дэмжих талаар шат дараалсан арга хэмжээнүүд авч байгаа. Түүний нэг нь жижиг, дунд үйлдвэрийг дэмжих тухай хууль батлагдсан. Мөн аж үйлдвэрийн салбарт төрөөс баримтлах бодлогыг тууштай хэрэгжүүлж байна. 

Баяртсайхан сайдын төрөөс эрх зүйн орчин, татварын орчныг бүрдүүлэх гэдэг нь зүйтэй. Гэхдээ Монгол шиг энэ улсын хувьд бол Хятад, Орос орны хооронд байгаа онцлогтой эдийн засгуудтай харьцаж байгаа. Түүнээс гадна Монгол Улсын, ялангуяа өөрөө биеэ даагаад хөгжиж чадахгүй, хөрөнгө оруулалт татаж чадахгүй ийм салбаруудыг би түрүүн хэлсэн хөнгөн үйлдвэрийн салбар болон хүнсний үйлдвэрийн, хөдөө аж ахуйн боловсруулах энэ салбарт төр бодитой дэмжлэг үзүүлэхгүй бол өөр босч ирэх ямар ч боломжгүй. Ийм учраас тодорхой хэмжээний төрийн дэмжлэг хэрэгтэй. Үүн дээр бол түрүүн Баяртсайхан сайд хэллээ. Дэд бүтэц, байшин барилгыг барьж өгөх нь зүйтэй. Үйлдвэрийг нь өөрөө хөрөнгө оруулагч нь байгуулахад талыг нь төрөөс дэмжлэг аваад, талыг нь өөрөө байгуулах ийм нэн тэргүүний шаардлага бий.

Энд социализм гэхээсээ ерөөсөө энэ чинь хөрөнгө оруулалтыг татаж чадахгүй мөртлөө стратегийн ач холбогдолтой энэ хөдөө аж ахуйн салбар, хөнгөн үйлдвэрийн салбарыг нэн тэргүүнд босгохын тулд төр өөрөө арга хэмжээ авахгүй бол болохгүй байна. Хятад улс болон бидэнтэй өрсөлдөж байгаа Орос улсад асар хэмжээний дэмжлэг үзүүлж байхад бид яаж тэд нартай өрсөлдөх вэ. Улам л түүхий эд олборлогч, гаргагч ийм л орон байсаар байна, улам хоцорсоор байна. Ийм учраас зарчмын хувьд төр бодитой дэмжлэг үзүүлэх шаардлагатай байгаа. Тэгээд бидний оруулсан миллиард 15 сая төгрөгийн аж үйлдвэрийн цогцолборын, арьс ширний цогцолборын төслийг дэмжиж мөн орон нутгаас ирсэн саналууд байгаа. Сүүний үйлдвэрийн кластер байгуулъя гэсэн Хэнтий аймгийн санал байгаа. Мөн Увс аймгийн саналууд байгаа. Энэ саналуудыг дэмжиж өгөөч гэж хүсч байна.

Д.Лүндээжанцан:  Энхтүвшин сайд, Дэмбэрэл сайд хоёрын асуудал байгаа юм. Сургалт явуулах төсөв мөнгийг мэргэжил, сургалтын төвтэй холбовол яасан юм бэ гэсэн асуулт байгаа юм.

Ө.Энхтүвшин: Тэр чинь энэ хавьд, энд л байгаа л даа. Тэрийг салгая гэсэн санал явдаг юм. Зарим нэг улсууд салгая гээд байгаа юм. Ялангуяа Америкийн унжаад байгаа юм, унаж ирэх гээд ч байгаа юм шиг сураг дуулдсанаас хойш салгая гээд байгаа л даа.

Д.Лүндээжанцан: Тэгээд танайхаас аваад Хөдөлмөрийн яаманд өгөх гээд байгаа юмуу, мэргэжлийн сургалтын төвд.

Д.Арвин: Үгүй ээ тэр Хөдөлмөрийн яаманд байгаа сургалт байгаа шүү дээ. Хөдөлмөр эрхлэлтийг дэмжих сан байгаа шүү дээ. Тэр сангийн мөнгийг мэргэжил сургалтынхаа төвд өгөөд мэргэжлийн хүмүүсээ сургахгүй бол энд байгаа сургалтын мөнгө чинь зүгээр л цацдаг байхгүй юү. Ямар ч хүн ажлын дөр өгөхгүй. Зүгээр л нэг хэдэн даргын үзэмжийн асуудал болоод байгаа юм. 

Ө.Энхтүвшин: За тэгвэл Дэмбэрэл сайд тэрийг хариулах юм байна. Одоо тэнд байгаа сан учраас.

Хоёр дахь тэр бага боловсролын багш нарын бэлтгэл эд нарыг асуугаад байсан.

Д.Лүндээжанцан: Тийм мэргэжлийг нь дээшлүүлэх, дэмжиж туслах.

Ө.Энхтүвшин: Энэ бол үнэхээр чухал асуулт байгаа юм. Одоо 2008 оны 9 дүгээр сарын 1 гэхэд монголын боловсролын хөгжилт, бүр Монгол Улсын хөгжилд бүр онцгой том юм болох гэж байна шүү дээ. 12 жилийн тогтолцоонд шилжүүлэх 46000 гаруй бараг 50000 шахам 6 настай хүүхэд сургуульд орж ирэх гэж байна. Тэгэхээр энэний бэлтгэлийг хангана гэдэг бол аймаар том зүйл байна.

Бид нар ноднин жил УИХ-аас тогтоол гаргахдаа 2007 оныхоо төсвийг баталсныхаа дараагаар 2008 оны 9 дүгээр сарын 1-нээс хойш энэ шилжилтийг хийсүгэй гэсэн тэр тогтоол нь дараа нь гарчихаж байгаа байхгүй юү. Тийм учраас 2007 оныход олигтой юм тусч чадаагүй. Одоо 2008   оны тухай ярьж байгаа юм. Их л орой ярьж байгаа юм л даа. Энэний материаллаг орчин, тэр багш нарыг бэлтгэх тухай ярихад. Зүгээр 2008 онд тодорхой юмнууд энэ дээр туссан байгаа жишээ нь ширээ сандлыг нь бэлтгэж өгөх, сургуулийн суудал, дотуур байрны орны тоог нэмэгдүүлэх, засварлах гээд нийтдээ 20-иод тэрбум төгрөгийн юм ерөнхийдөө энэ өгүүлбэрийн цаана байгаа юм.

Тэрэн дотроо нэг их тэр Арвин сайдын асуугаад юм бол багш нарын мэргэжил дээшлүүлэх байгаа юм. Энэ яг төсөв ярих үед яригдана, төсөв ярих үед үнэхээр яригдахгүй бол болохгүй. Энэ 6 настай хүүхдийг чинь яаж сургах вэ гэдгийг чинь нөгөө багш нарыг чинь давтан сургах хэрэгтэй байгаа байхгүй юү.

Манай Ерөнхий боловсролын сургуулиуд 6 настай хүүхэдтэй ажиллаж байсан туршлага бол яг үнэндээ байхгүй гэхэд болно. Тэгэхээр яаж эдэнтэй чинь ажиллах вэ, яаж сургах вэ гэдгийг чинь давтан сургахад үнэхээр том ажил. Энийг Үндсэн чиглэл рүү оруулж өгмөөр байгаа юм. Үгүй яах вэ энэний ард байгаа өгүүлбэрт бол 200-хан, 400, 204 сая төгрөг л туссан байгаа. 204 сая төгрөгөөр энэ том ажлыг хийнэ гэж байхгүй. Тийм учраас энийг тусгайлан өгүүлбэр болгоод төсөв ярих үед тэрэнтэйгээ уяж өгөхөөс өөр арга зам байхгүй.

За яах вэ Азийн хөгжлийн банкны төслийн үлдэгдэл хэдэн төгрөгөөр бид нар хэрэгтэй бол хийнэ. Гэхдээ улсын төсвөөс энийгээ төр өөрөө энэ дээр бодлогоо гаргахгүй бол болохгүй. Зөвхөн гаднаас л мөнгө ав гээд хийгээд суугаад байж болохгүй байгаа юм.

Д.Лүндээжанцан:  Ингээд Дэмбэрэл сайд.

Д.Дэмбэрэл:  Санал юм шиг байна. Энэ бол тодорхой асуудал л даа. Мэргэжлийн сургалт, үйлдвэрлэлийн төвүүд буюу ТМС-үүд бол Боловсролын яаманд байгаа, манайд байж байгаа үйлдвэрлэлийн сургалт бол зөвхөн жижигхэн дадлагажуулагч юмуу, 45 хоногийн юу гэдэг юм бэ үсчин, зурагчин, шаварчин, шохойчин, будагчин гэдэг ийм 45 хоногийн курс юм даа курсийн сургалтууд. 

Тэр нь үйлдвэрлэл дээр явагддаг. Энэний цаана сонирхлын зөрчлүүд байдаг юм гэж би ойлгож байгаа. Яагаад гэвэл лицензтэй байдаг. Энэний лицензийг авах, сургах, сургаж байгаа хүмүүст зохих хэмжээний мөнгө өгч сургаж байгаа. Тэгэхээр энэ Хөдөлмөрийн яам гэж байдаг юм бол энэ шууд ажилчин сургаж байгаа учраас тэр ажил дээр нь хүнийг ажилтай болгож байгаа тийм хэлбэр боловсролын системд очихгүй байхаа. Хөдөлмөрийн яам байвал энэ Хөдөлмөрийн яаманд байх байх.

Би энийг хугацааг нь 2 сар болгож нэмэгдүүлж байгаа, сургалтын чанарыг лиценз авсан байгууллагууд бас муу хийж байгаа юм байна лээ. Тэрэн дээр бол санал нэг байгаа. Нөгөө талаар бас хамгийн их бэлддэг нь үсчин, зурагчин гэсэн ахуй үйлчилгээний чиглэлийн юмнуудыг нэлээд сургаж бэлтгэсэн байна лээ. Одоо ямар чиглэлтэй вэ гэвэл барилгын чиглэл юмуу, үйлдвэрлэлийн чиглэл рүү  нь энэ сургалтуудыг хийх  нь зүйтэй юм гээд хоногийг нь нэмж байгаа. Мөнгө нь бол шальтай юм хийхгүй шүү дээ. 2 тэрбум төгрөг байдаг юм байна лээ. Жилд 10000 хүн сургадаг юм байна лээ. Тэр мөнгө өнөө жил нэмэгдэхгүй байгаа. Ер нь хөдөлмөр эрхлэлтийг дэмжих мөнгийг бид нар голдуу 1 сая төгрөгийн бага хүүтэй зээл болгох замаар жинхэнэ жижиг үйлдвэрлэлээр нь энийг түлхээд өгч байгаа болохоос биш сургалтын зардлыг нь хасаад, цөөлөөд хугацааг нь нэмээд ингэчихсэн л юм явж байгаа даа.

Д.Лүндээжанцан:  За ингээд асуултууд дууслаа. Сунгах уу, яах вэ. Одоогоор 20-иод гишүүн, 15, 16 гишүүн асуулт асуугаагүй байна. Тэгвэл маргааш өглөө 10 цагаасаа үргэлжлүүлье. Тэгэхдээ 10 цагаас гишүүдийн гаргаад байгаа санал байна. Засгийн газрын гишүүд Засгийн газрын байгууллага буюу агентлагийн дарга нар хүн асуултанд хариулахад байх ёстой бүх хүмүүс 10 цагт бэлэн байх ёстой гэдгийг мэдэгдэж байна.

Ингээд өнөөдрийн хурал завсарлалаа. /17.05-18.05 цаг, В.Оюун/.

Хуралдаан 18 цаг 05 минутанд өндөрлөв.
Соронзон хальснаас хянаж буулгасан:

Хуралдааны нарийн 

бичгийн дарга В.ОЮУН, Д.ЭНЭБИШ, Ц.АЛТАН-ОД, Д.ЦЭНДСҮРЭН, Ч.АЛТАНЦЭЦЭГ



 

